
Монгол Улсын Их Хурлын 2021 оны намрын ээлжит чуулганы

 Үйлдвэржилтийн бодлогын байнгын хорооны 10 дугаар 

сарын 05-ны өдөр  /Мягмар гараг/-ийн хуралдааны

 товч тэмдэглэл


Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 10 гишүүн хүрэлцэн ирж, 55.6 хувийн ирцтэйгээр хуралдаан 11 цаг 07 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ц.Анандбазар, С.Ганбаатар, Ц.Туваан;

Эмнэлгийн чөлөөтэй: Г.Дамдинням.


Хэлэлцэх асуудалтай холбогдуулан Улсын Их Хурлын гишүүн Г.Тэмүүлэн Байнгын хорооны тогтоол гаргах талаар горимын санал гаргав.

Б.Чойжилсүрэн: Улсын Их Хурлын гишүүн Г.Тэмүүлэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
6

Татгалзсан:

6

Бүгд:

         12

50.0 хувийн саналаар дэмжигдсэнгүй.

Улсын Их Хурлын гишүүн Г.Ганболдын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Б.Чойжилсүрэн: Улсын Их Хурлын гишүүн Г.Ганболдын гаргасан горимын саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:

  1

Бүгд:

           12

91.7 хувийн саналаар горимын санал дэмжигдлээ.

Б.Чойжилсүрэн: Горимын санал дэмжигдсэн тул дээрх санал хураалтыг дахин  явуулъя.

Зөвшөөрсөн:
11

Татгалзсан:

  1

Бүгд:

           12

91.7 хувийн саналаар дэмжигдэж, Байнгын хорооны тогтоол гаргах тухай асуудлыг нэмж хэлэлцэхээр тогтов.


Нэг.Улсын Их Хурлын гишүүн Г.Тэмүүлэнгээс Монгол Улсын Шадар сайд С.Амарсайханд хандан тавьсан Газрын тос боловсруулах үйлдвэрийг дэмжих тухай хуулийн хэрэгжилт болон Дорноговь аймгийн Алтанширээ суманд баригдаж буй газрын тос боловсруулах үйлдвэрийн бүтээн байгуулалтын явцын талаарх асуултын хариуг сонсох

Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд С.Амарсайхан, Шадар сайдын зөвлөх Д.Батболд, Уул уурхай, хүнд үйлдвэрийн яамны Газрын тосны бодлогын газрын дарга Б.Анхбаяр, “Монголын газрын тос боловсруулах үйлдвэр” ТӨХХК-ийн гүйцэтгэх захирал Д.Алтанцэцэг, мөн компанийн Захиргааны газрын дарга О.Энхбаяр нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт А.Наранцэцэг, мөн хэлтсийн Үйлдвэржилтийн  бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.

Улсын Их Хурлын гишүүн, Монгол Улсын Шадар сайд С.Амарсайхан Газрын тос боловсруулах үйлдвэрийг дэмжих тухай хуулийн хэрэгжилт болон Дорноговь аймгийн Алтанширээ суманд баригдаж буй газрын тос боловсруулах үйлдвэрийн бүтээн байгуулалтын явцын талаар мэдээлэл хийв.
Монгол Улсын Шадар сайдын мэдээлэлтэй холбогдуулан Улсын Их Хурлын гишүүн Н.Наранбаатар, Ж.Бат-Эрдэнэ, Л.Мөнхбаатар, О.Цогтгэрэл, Г.Ганболд, Т.Энхтүвшин, Д.Өнөрболор, Г.Тэмүүлэн нарын тавьсан асуултад Монгол Улсын Шадар сайд С.Амарсайхан, Уул уурхай, хүнд үйлдвэрийн яамны Газрын тосны бодлогын газрын дарга Б.Анхбаяр, “Монголын газрын тос боловсруулах үйлдвэр” ТӨХХК-ийн гүйцэтгэх захирал Д.Алтанцэцэг нар хариулж, тайлбар хийв.
Улсын Их Хурлын гишүүн Б.Чойжилсүрэн, Г.Тэмүүлэн нар үг хэлэв.

Байнгын хорооны хуралдаанаар Улсын Их Хурлын гишүүн Г.Тэмүүлэнгээс Газрын тос боловсруулах үйлдвэрийг дэмжих тухай хуулийн хэрэгжилт болон Дорноговь аймгийн Алтанширээ суманд баригдаж буй газрын тос боловсруулах үйлдвэрийн бүтээн байгуулалтын явцын талаар Монгол Улсын Шадар сайд С.Амарсайханд тавьсан асуултын хариуг хэлэлцлээ.

Уг асуудлыг 12 цаг 51 минутад хэлэлцэж дуусав.
Хоёр.“Газрын тос боловсруулах үйлдвэрийн барилга, бүтээн байгуулалтын ажлыг эрчимжүүлэх тухай” Байнгын хорооны тогтоолын төсөл
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын Шадар сайд С.Амарсайхан, Шадар сайдын зөвлөх Д.Батболд, Уул уурхай, хүнд үйлдвэрийн яамны Газрын тосны бодлогын газрын дарга Б.Анхбаяр, “Монголын газрын тос боловсруулах үйлдвэр” ТӨХХК-ийн гүйцэтгэх захирал Д.Алтанцэцэг, мөн компанийн Захиргааны газрын дарга О.Энхбаяр нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт А.Наранцэцэг, мөн хэлтсийн Үйлдвэржилтийн  бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.
Тогтоолын төсөлтэй холбогдуулан Улсын Их Хурлын гишүүн Ж.Батжаргал, Ж.Бат-Эрдэнэ, С.Амарсайхан, Ж.Эрдэнэбат, Б.Чойжилсүрэн нарын тавьсан асуултад тогтоолын төсөл санаачлагч, Улсын Их Хурлын гишүүн Г.Тэмүүлэн, Уул уурхай, хүнд үйлдвэрийн яамны Газрын тосны бодлогын газрын дарга Б.Анхбаяр, “Монголын газрын тос боловсруулах үйлдвэр” ТӨХХК-ийн Захиргааны газрын дарга О.Энхбаяр нар хариулж, тайлбар хийв.
Тогтоолын төсөлтэй холбогдуулан Улсын Их Хурлын гишүүн, Монгол Улсын Шадар сайд С.Амарсайхан үг хэлэв.

Улсын Их Хурлын гишүүн Ж.Батжаргалын гаргасан зарчмын зөрүүтэй саналын томьёоллоор санал хураалт явуулав.

Б.Чойжилсүрэн: 1.Монгол Улсын нутаг дэвсгэрт тогтоогдсон газрын түүхий тосыг нийлүүлэх тусгай зөвшөөрлийг эзэмшигч нарт газрын тос боловсруулах үйлдвэр ашиглалтад орсон тохиолдолд давуу эрхээр нийлүүлнэ гэсэн саналыг дэмжье гэсэн санал хураалт  явуулъя.

Зөвшөөрсөн:
  6

Татгалзсан:

  7

Бүгд:

           13
46.2 хувийн саналаар дэмжигдсэнгүй.
Байнгын хорооны дарга Б.Чойжилсүрэн үг хэлэв.

Улсын Их Хурлын гишүүн Ж.Бат-Эрдэнийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Б.Чойжилсүрэн: Улсын Их Хурлын гишүүн Ж.Бат-Эрдэнийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  7

Татгалзсан:

  4

Бүгд:

           11

63.6 хувийн саналаар горимын санал дэмжигдлээ.

Б.Чойжилсүрэн: Горимын санал дэмжигдсэн тул дээрх санал хураалтыг дахин явуулъя.

Зөвшөөрсөн:
  7

Татгалзсан:

  4

Бүгд:

           11

63.6 хувийн саналаар дэмжигдлээ.

Дээрх саналыг найруулгын засвартайгаар дэмжлээ.


Б.Чойжилсүрэн: 2.Төрийн өмчит байгууллагын эрэл хайгуулын ажлын зардлыг шийдвэрлэх, нэмэгдүүлэх гэсэн саналыг дэмжье гэсэн санал хураалт явуулъя.
Зөвшөөрсөн:
  7

Татгалзсан:

  4

Бүгд:

           11

63.6 хувийн саналаар дэмжигдлээ.


Монгол Улсын Шадар сайд С.Амарсайхан, Улсын Их Хурлын гишүүн Ж.Эрдэнэбат нар үг хэлэв.


Төсөл санаачлагч, Улсын Их Хурлын гишүүн Г.Тэмүүлэн Байнгын хорооны тогтоолын төслийн 5 дахь заалтыг татаж авав./13:30/

Б.Чойжилсүрэн:  “Газрын тос боловсруулах үйлдвэрийн барилга, бүтээн байгуулалтын ажлыг эрчимжүүлэх тухай” Байнгын хорооны тогтоолын төслийг батлах санал хураалт явуулъя.
Зөвшөөрсөн:
  8

Татгалзсан:

  3

Бүгд:

           11

72.7 хувийн саналаар Байнгын хорооны тогтоол батлагдлаа.


Уг асуудлыг 13 цаг 33 минутад хэлэлцэж дуусав.

Гурав.“Ажлын хэсэг байгуулах тухай” Байнгын хорооны тогтоолын төсөл /Үйлдвэрлэл, технологийн паркийн эрх зүйн байдлын тухай хуулийн шинэчилсэн найруулгын төслийг боловсруулах үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт А.Наранцэцэг, мөн хэлтсийн Үйлдвэржилтийн  бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.
Б.Чойжилсүрэн: “Үйлдвэрлэл, технологийн паркийн эрх зүйн байдлын тухай хуулийн шинэчилсэн найруулгын төслийг боловсруулах үүрэг бүхий ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя.
Зөвшөөрсөн:
  7

Татгалзсан:

  4

Бүгд:

           11

63.6 хувийн саналаар Байнгын хорооны тогтоол батлагдлаа.

Үйлдвэрлэл, технологийн паркийн эрх зүйн байдлын тухай хуулийн шинэчилсэн найруулгын төслийг боловсруулах үүрэг бүхий ажлын хэсгийн ахлагчаар Улсын Их Хурлын гишүүн С.Бямбацогт, гишүүдэд Улсын Их Хурлын гишүүн Ц.Анандбазар, Ж.Бат-Эрдэнэ, Г.Тэмүүлэн, О.Цогтгэрэл, Д.Өнөрболор, Н.Наранбаатар нар ажиллахаар тогтов.
Байнгын хорооны хуралдаанаар 3 асуудал хэлэлцэв.
Хуралдаан 2 цаг 29 минут үргэлжилж, 18 гишүүнээс 14 гишүүн хүрэлцэн ирж, 77.8 хувийн ирцтэйгээр 13 цаг 36 минутад өндөрлөв. 

Тэмдэглэлтэй танилцсан:

ҮЙЛДВЭРЖИЛТИЙН БОДЛОГЫН 

БАЙНГЫН ХОРООНЫ ДАРГА




Б.ЧОЙЖИЛСҮРЭН

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ

МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 10 ДУГААР

 САРЫН 05-НЫ ӨДӨР /МЯГМАР ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Б.Чойжилсүрэн: Байнгын хорооны гишүүдийнхээ өнөөдрийн амрыг эрье. 

Байнгын хорооны гишүүдийн ирц бүрдсэн тул өнөөдрийн Байнгын хорооны хуралдаан нээснийг мэдэгдье. 
Монгол Улсын Их Хурлын чуулганы хуралдааны дэгийн тухай хуулийн 11.6-д хуралдааны ирцэд гишүүнээс сонгогдсон тойрог нэрээр нь хуралдаанд хүрэлцэн ирсэн гишүүн, хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллаар танилцуулна гэж заасан юм байна.

Ирц хаана байна. Ганболд гишүүн ирсэн байна. Аубакир гишүүн ирсэн байна. Адьяасүрэн гишүүн ирсэн байна. Өнөрболор гишүүн ирсэн байна. Тэмүүлэн гишүүн ирсэн байна. Энхтүвшин гишүүн ирсэн байна. Наранбаатар гишүүн ирсэн байна. Батжаргал гишүүн ирсэн байна. Ж.Бат-Эрдэнэ гишүүн ирсэн байна. Раднаасэд гишүүн ирсэн байна. Ийм гишүүд хүрэлцэн ирсэн байна. 
Та бүхэнд хэлэлцэх асуудлыг нь танилцуулъя. 
Улсын Их Хурлын гишүүн Ганзоригийн Тэмүүлэнгээс Монгол Улсын Шадар сайдад хандан Газрын тос боловсруулах үйлдвэрийг дэмжих тухай хуулийн хэрэгжилт болон Монгол газрын тос боловсруулах үйлдвэрийн бүтээн байгуулалтын төлөвлөгөө, ажлын явцын талаар тавьсан асуулгын хариуг сонсоно.

1 дэх асуудал.

2 дугаарт, ажлын хэсэг байгуулах тухай. Энэ нь Үйлдвэр технологийн паркийн эрх зүйн байдлын тухай хуулийн шинэчилсэн найруулгын төслийг боловсруулах үүрэг бүхий ажлын хэсэг байгуулахаар ийм 2 асуудлыг Байнгын хороонд өнөөдрийн хуралдаанд оруулж байна. 
Хэлэлцэх асуудалтай саналтай гишүүд. Тэмүүлэн гишүүн.

Г.Тэмүүлэн: Та бүхэнд энэ өдрийн мэндийг хүргэе. Тэгэхээр энэ газрын тос боловсруулах үйлдвэрийн барилга, бүтээн байгуулалтын үйл ажиллагаатай холбогдуулаад бас энэ Засгийн газарт хуульд заасан хүрээнд нь асуулт тавьсан. Энэ мэдээллийг одоо бид бүхэн бас сонсоод ер нь Байнгын хорооноос тодорхой шийдвэрийг болбол гаргах нь зүйтэй байх аа гэж бодож байна. Тэгэхээр үүнтэй холбогдуулж газрын тос боловсруулах үйлдвэрлэлийн барилга, бүтээн байгуулалтын ажлыг эрчимжүүлэх талаар бас Байнгын хорооноос тогтоол гаргах. 
Энэ хэлэлцсэн асуудал мэдээлэлтэй холбогдуулж цаашид авах арга хэмжээ, үйл ажиллагааны талаар бол тодорхой үүрэг даалгавар, чиглэлийг Засгийн газарт одоо даалгасан. Ийм шийдвэрийг болбол энэ Байнгын хорооноос гаргах нь зүйтэй гээд тогтоолын төслийг бас боловсруулсан байгаа. Тэгээд энэ асуудлыг бас 2 дахь асуудал болгож, хэлэлцэх асуудлын дараалалд оруулж өгөөч ээ гэсэн саналыг тавьж байгаа юм. 
Б.Чойжилсүрэн: Өөр саналтай гишүүд байна уу. Алга байна. 
Тэгвэл саналаа тасаллаа.

Ийм горимын дэгтэй юм байна. Даргын дэргэдэх зөвлөлийн өнгөрсөн 5 дахь өдрийн хуралдаанаар ороогүй учраас энэ нэгдүгээр асуудал холбогдон хоёрдугаар асуудал гарч ирж байгаа учраас бид нар Байнгын хороо өөрсдийн горимын саналаар хэлэлцэх асуудлын дараалалд оруулж болох юм байна. Тэгэхээр горимын саналаар санал хураачихъя.

3 дахь асуудлыг саяын Тэмүүлэн гишүүний ярьсан асуудлыг нэмж хэлэлцье ээ гэдэг саналаар санал хураалт явуулъя. 
Гишүүд анхны санал хураалтад оролцож байгаа учраас горимын санал 1 нь гаргачих уу.

Аубакир гишүүн горимын санал гаргая. Ганболд гишүүн.

Г.Ганболд: Энэ төхөөрөмж ажиллахгүй байх шиг байна аа. Энэ хурууны хээ уншсангүй. Би бол сая уг нь дэмжиж санал өгсөн юм. Тийм учраас саяынхыг одоо хүчингүй болгох санал хураалт явуулж өгөөч ээ. 
Б.Чойжилсүрэн: Ганболд гишүүний гаргасан горимын саналаар санал хураалт явуулъя. Санал хураалт.

Санал хураалтад 12 гишүүн оролцож санал 91,7 хувиар дэмжигдлээ. 
Горимын санал дэмжигдсэн учраас Тэмүүлэн гишүүний саналаар дахин санал хураалт явуулъя. Дэмжье гэдгээр. Санал хураалт.

Санал хураалтад 11 гишүүн оролцож, санал 91,7 хувиар дэмжигдлээ. 
Хэлэлцэх асуудал 3 боллоо. Хэлэлцэх асуудал батлагдлаа.

Эхний асуудалд оръё. 
Улсын Их Хурлын гишүүн Ганзоригийн Тэмүүлэнгээс Монгол Улсын Шадар сайдад хандан Газрын тос боловсруулах үйлдвэрийг дэмжих тухай хуулийн хэрэгжилт болон Монгол газрын тос боловсруулах үйлдвэрийн бүтээн байгуулалтын төлөвлөлт, ажлын явцын талаар тавьсан асуулгын хариуг сонсъё. 
Хэлэлцэж байгаа асуудалтай холбогдуулан ажлын хэсэг хүрэлцэн ирсэн байгаа. Байнгын хороонд. Танилцуулъя, Та бүхэнд.

Монгол Улсын Шадар сайд Амарсайхан, Монгол Улсын Шадар сайдын зөвлөх Батболд, Монгол Улсын Шадар сайдын ажлын албаны нарийн бичиг Энхбаяр, Уул уурхай, хүнд үйлдвэрийн сайд хараахан хүрэлцэж ирж амжаагүй байна. Уул уурхай, хүнд үйлдвэрийн яамны Газрын тосны бодлогын газрын дарга Анхбаяр, Монголын газрын тос боловсруулах төрийн өмчит хязгаарлагдмал хариуцлагатай компанийн гүйцэтгэх захирал Алтанцэцэг гэсэн ийм ажлын хэсэг хүрэлцэн ирсэн байгаа юм байна, гишүүд ээ. 
Амарсайхан сайд асуултын хариуг танилцуулна. Шадар сайд Амарсайхан.

С.Амарсайхан: Үйлдвэржилтийн бодлогын байнгын хорооны дарга, эрхэм гишүүддээ асуулгын хариуг өгсөн талаарх мэдээллийг танилцуулъя. 
Улсын Их Хурлын гишүүн Г.Тэмүүлэн 2021 оны 7 дугаар сарын 09-ний өдрийн албан бичгээр Газрын тос боловсруулах үйлдвэрийг дэмжих тухай биелэлттэй холбоотой асуудлаар Шадар сайд миний биед асуулга тавьсан бөгөөд асуулгын хариуг хуульд заасан хугацаанд багтаан 2021 оны 8 дугаар сарын 17-ны өдөр албан бичгээр хүргүүлсэн болно.
Асуулгад 3 зүйл дурдагдсан бөгөөд энэ талаар дараах товч мэдээллийг өгсөн болно. 
Нэгдүгээрт нь, Газрын тос боловсруулах үйлдвэрийг дэмжих тухай хуулийн хэрэгжилт.

Газрын тос боловсруулах үйлдвэрийг дэмжих тухай хууль нь Газрын тос боловсруулах үйлдвэрийг байгуулах, түүхий тос дамжуулах хоолой барих үйл ажиллагаанд төрөөс дэмжлэг үзүүлэхтэй холбогдсон харилцааг зохицуулсан бөгөөд энэхүү дэмжлэгийг үзүүлэх одоо харилцааг нарийвчлан тодорхойлсон журам батлах үүргийг тус хуулийн 3 дугаар зүйлийн 3.3-т зааснаар Засгийн газарт хүлээлгэсэн. Энэхүү журмыг Уул уурхай, хүнд үйлдвэрийн яамнаас боловсруулан 2021 оны 8 дугаар сарын 11-ний өдрийн Засгийн газрын хуралдаанаар батлуулж, тус хуулийг хэрэгжүүлэх арга замыг тодорхой болгосон бөгөөд журмыг Засгийн газрын Хэрэг эрхлэх газраас албажуулан эцэслэж байна. 
Газрын тос боловсруулах үйлдвэрийг дэмжих тухай хуулийг хэрэгжүүлэх буюу газрын тос боловсруулах үйлдвэрийг байгуулах болон түүхий тос дамжуулах хоолой барих үйл ажиллагаатай холбоотой олон тулгамдсан асуудал байгаа хэдий ч Монгол Улсын Засгийн газар өөрийн эрхийн асуудлын хүрээнд төслийн ажлыг бүхий л талаар дэмжиж, удирдлага зохион байгуулалтаар хангаж, дотооддоо бензин шатахуунаа үйлдвэрлэх үндэсний стратегийн зорилтыг биелүүлэхтэй холбоотой шаардлагатай бүхий л арга хэмжээг авч ажиллаж байна. 
2. Газрын тос боловсруулах үйлдвэрийн төлөвлөгөөт ажлын явц.

Төслийн өдөр тутмын үйл ажиллагааг Монголын газрын тос боловсруулах үйлдвэр төрийн өмчит хязгаарлагдмал хариуцлагатай компани хэрэгжүүлэн ажиллаж байгаа бөгөөд үйлдвэрийн бүтээн байгуулалтын ажлыг Бүгд найрамдах Энэтхэг улсын Экспорт импортын банк, туршилтын менежментийн зөвлөх компанитай зөвшилцөж, дор дурдсан 4 хэсэгт хуваан хэрэгжүүлж байна. Үүнд:

Нэгдүгээрт, технологийн бус барилга байгууламж, 
Хоёрдугаарт, анхдагч процессын болон дагалдах байгууламж,
Гуравдугаарт, үйлдвэрийн цахилгаан станц, 
Дөрөвдүгээрт, лицензэт технологийн байгууллага гэсэн 4 хэсэгт хуваагдсан бүтээн байгуулалт, технологийн ажлууд хийгдэх ёстой. 
Нэгдүгээр ажлын хүрээнд үйлдвэрийн усан хангамжийн байгууламжууд оффис, гал команд, хоолны газар, лаборатори, агуулах, засварын цех, анхны тусламжийн барилгууд, үйлдвэрийн талбай, зам сувагчлал, үерийн ус зайлуулах систем зэрэг технологийн бус барилга байгууламжуудын барилга угсралтын бэлтгэлийг 2021 оны 01 дүгээр сараас хангаж газар шорооны ажлын ухмалын хэсэг болон бүрэн дуусаж, суурийн хэв хашмал арматурчлалын ажил, ус дамжуулах хоолой, авто зам, цахилгаан дамжуулах агаарын шугам, газар шорооны ажлууд өнөөдрийн байдлаар үргэлжилж байна. 
Үйлдвэрийн иргэний барилга байгууламжууд болох угтах байр 1, угтах байр 2, лаборатори, анхны тусламжийн төв, хоолны газар, оффис сургалтын төв, агуулах засвар цех, гал унтраах ангийн барилга зураг төслийн ажил 80 хувьтай явж байна. 
Зургийн гүйцэтгэлийн барилга угсралтын ажил хянагдсан зураг төслийн дагуу бас 20 хувьтай үргэлжилж байгаа бөгөөд газар шорооны ажил бүрэн дуусаж бүтээцийн ажлууд явагдаж байна. Үйлдвэрийн технологийн усыг бор хөөврийн говиос хангахаар шийдвэрлэсний дагуу 11 худаг, мөн 100 куб метрийн ус цуглуулагч сав, ус дамжуулах 88 километрийн урттай хоолой, өргөх ноос станцын ажил 17 хувийн гүйцэтгэлтэй, үйлдвэрийн талбайд байрлах 30 мянган куб метрийн багтаамжтай усан сангийн барилгын ажил 20 хувийн гүйцэтгэлтэй явж байна. 
Үйлдвэрийн зам талбайн үерийн ус зайлуулах суваг шуудуу болон цуглуулах савны газар шороо, сувагчлалын суурь бетоны ажил 50 хувийн гүйцэтгэлтэй, төслийн талбайд 2021 оны 7 дугаар сарын 30-ны өдрийн байдлаар төслийн менежментийн зөвлөх компанийн 5, Жи эм си прожект ин ди компанийн 121 энэтхэг, дотоодын туслан гүйцэтгэгч 8 компанийн 280 ажилтан тус тус ажиллаж байна. 
 2 дугаар ажлын хүрээнд үйлдвэрийн анхдагч процессын болон дагалдах байгууламжууд үйлдвэрийн хангамжийн системийг барьж байгуулах ажил багтаж байгаа. Ажлын ерөнхий гүйцэтгэгч компанийг сонгон шалгаруулах тендерийг зарласан. 
3 дугаар ажлын багцын хүрээнд үйлдвэрийн 35 мегаваттын хүчин чадалтай, 2 ширхэг уурын генератор, 17,5 мегаватын хүчин чадалтай 2 ширхэг уурын турбин бүхий шингэн түлшээр ажиллах цахилгаан станцыг барьж байгуулах ажил байгаа. 
Ажлын ерөнхий гүйцэтгэгч компанийг сонгон шалгаруулах тендерийг 2021 оны 5 дугаар сарын 20-нд зарласан.

4 дүгээр ажлын багцын лицензтэй технологийн байгууламжуудыг барих ажил багтаж байна. Дэлхийд алдартай, бас энэ чиглэлээрээ дадлага туршлага хуримтлуулсан цөөн хэдэн компаниуд газрын тос боловсруулах үйлдвэрийн технологийн байгууламжын лицензийг эзэмшдэг. Лиценз эзэмшигчдээс ирүүлсэн тендерийн техникийн хэсгийг хянах, үнэлэх ажил эцсийн шатанд явагдаж байгаа бөгөөд техникийн шаардлага хангасан тендерийн үнийн саналыг нээх ажил эхлээд явж байна. 
Газрын тос боловсруулах үйлдвэр барих төслийн нэг хэсэг болох үйлдвэрийн ажилчдын 550 айлын орон сууц бүхий хотхоны ажлын барилга угсралтын ажил 90 хувьтай байна. Ковид-19 цар тахлаас үүдсэн хөл хорио бүтээн байгуулалтын ажилд бас сөргөөр нөлөөлж, ажил удаашрах, төлөвлөсөн хугацаанд гүйцэтгэл хангагдахгүй байх ийм асуудлууд гарсан хэдий ч урин дулаан улирлыг бүрэн ашиглаж, үйлдвэрийн болон хотхоны бүтээн байгуулалтын ажлыг тасралтгүй явуулах үүднээс боломжтой бүхий л арга хэмжээг үйлдвэрийн удирдлагууд авч хэрэгжүүлэн ажиллаж байна. 
Газрын тос боловсруулах үйлдвэр байгуулах бүтээн байгуулалтын ажлын нэг хэсэг болох боловсруулах үйлдвэрийг түүхий эдээр хангах асуудал байгаа. Дорнод аймгийн Матад сумаас Дорноговь аймгийн Алтанширээ сум дахь үйлдвэрийн байршил хүртэлх 560 орчим километр бүхий түүхий тос дамжуулах хоолой байгуулах төслийн ажлыг эхлүүлсэн. 
Уул уурхай, хүнд үйлдвэрийн яамны Төрийн нарийн бичгийн даргын тушаалаар түүхий тос дамжуулах хоолойн төслийг санхүүжүүлж, барих гүйцэтгэгчийг сонгон шалгаруулах ажлыг зохион байгуулж, үнэлгээний хороог байгуулж, мэргэжил санхүүгийн чадавхтай олон улсын компаниудыг тендерт оролцуулах зорилгоор урьдчилсан сунгалтын урилгыг гаргаж, зарыг Америкийн нэгдсэн улсын Гап паблишин компанийн пайплайн эн галс журнал сэтгүүлд болон олон улсын газрын тосны сайтууд цахим хуудаснуудад нийтлүүлсэн байна. Урьдчилсан сонголтод 9 улсын 22 энэ чиглэлийн компани оролцох хүсэлтээ ирүүлсэн. Тавьсан нөхцөл шаардлагыг хангаж хамтран ажиллах хүсэлт ирүүлсэн 15 компанид тендерт оролцох урилга, тендерийн баримт бичгийг 2021 оны 4 дүгээр сарын 23-ны өдөр хүргүүлсэн байна. Тендер шалгаруулалтын материал ирүүлэх эцсийн хугацааг бас дахин сунгаж, зарим ажлуудыг цааш нь нягтлан үргэлжлүүлэх ажил бас хийгдэж байгаа. 
3 дугаарт нь Ерөнхий сайдын 2020 оны 32 дугаар захирамжаар байгуулагдсан ажлын хэсгийн танилцуулга, мэдээллийг та бүхэнд танилцуулъя. 
Ерөнхий сайдын 2020 оны 32 дугаар захирамжаар байгуулагдсан ажлын хэсгийн хийж хэрэгжүүлэх арга хэмжээний төлөвлөгөөг 15 зүйлээр, Шадар сайдын 2020 оны 94 дүгээр тушаалаар баталсан. Уг төлөвлөгөөний хэрэгжилтийг арга хэмжээ бүрээр гаргаж Төрийн ордонд 2021 оны 8 дугаар сарын 03-ны өдөр хамгийн сүүлд ажлын хэсгийн уулзалтыг зохион байгуулж, ажлын хэсгээс гарсан шийдвэр өгөгдсөн чиглэлийн дагуу хийгдэж, хэрэгжүүлж байгаа ажлыг 7 хоног тутам хянаж, 14 хоногоор дүгнэж явж байна. Үүнд ямар ямар ажлууд хийгдсэн асуудлууд яригдсан бэ гэдэг талаар товчхон бас мэдээлье. 
Нэгдүгээрт нь Тяньжин Эрээн боомтоор ачаа тээврийн контейнеруудыг татан авах ажлуудыг хил хяналтын байгууллага, мөн хөрш орны тээвэр зуучийн компаниудтай хамтран зохион байгуулах ажлыг,

Хоёрдугаарт нь хил гаалиар одоо дараалал харгалзахгүй татан оруулах асуудлууд яригдсан. Энэ чиглэлийн ажлууд авч хэрэгжүүлэгдэж байгаа хэдий ч бас удаашралтай байна. 
Хоёрт нь дамжуулах хоолойн төсөл, Засгийн газрын баталгаа гаргах асуудлуудыг ярилцаж Засгийн газарт танилцуулж шийдвэрлүүлсэн. Энэ ажил бол шийдвэрлэгдээд явж байгаа. 
Гуравдугаарт нь Бүгд найрамдах Энэтхэг улсын Гадаад хэргийн яам, Газрын тос болон байгалийн хийн яамтай төслийн үйл ажиллагаа болон 2 талын хамтын ажиллагааг эрчимжүүлэх ажлыг зохион байгуулах, Уул уурхай, газрын тосны салбарт Монгол Улсын Засгийн газар болон Бүгд найрамдах Энэтхэг улсын Засгийн газар хоорондын хэлэлцээрийн төслийг боловсруулж, санамж бичиг байгуулах бэлтгэл ажлыг хангах.
Дөрөвдүгээрт нь ерөнхий гүйцэтгэгч Зэвсэгт хүчний 339 дүгээр анги, туслан гүйцэтгэгч аж ахуйн нэгжүүд, боловсруулах үйлдвэрийн ажилчдын хотхоны хоёрдугаар ээлжийн барилгын ажлыг эрчимжүүлэх төлөвлөгөөний дагуу 2021 оны 9 дүгээр сард ашиглалтад оруулах асуудлууд яригдсан. 
Тавдугаарт нь төслийн ерөнхий болон туслан гүйцэтгэгч компаниудын бараа, ажил үйлчилгээг нэмүү өртгийн албан татвараас чөлөөлөх асуудлын хүрээнд Сангийн сайдын 2021 оны 26 дугаар тушаалаар батлагдсан татвар хураамжаас чөлөөлөгдөх жагсаалтад багтсан компаниудын талаар гаалийн болон татварын байгууллагууд анхаарч ажиллах асуудал байгаа.

Зургаадугаарт нь ус ашигласны төлбөрөөс чөлөөлөхтэй холбоотой асуудал. Шаардлагатай түүхий эд, тэр дундаа барилга байгууламжийн суурийг дүүргэх, дээрээс нь зам талбайн далан сувгийг хийх шаардлагатай холбоотой орон нутгаас хайрга шороо тээвэрлэх асуудлуудыг шийдвэрлэх гэх мэт ийм ажлын явцыг түргэвчлүүлэх, мөн гүйцэтгэлийг хангуулахтай холбоотой тодорхой асуудлуудаар ярилцаж, үүрэг даалгавар өгсний дагуу хэрэгжилт нь хангагдаад явж байна. Зарим ажлууд. 
Энэ дотор хамгийн хүндрэлтэй байгаа нь бас тээвэрлэлтийн асуудал байна. Тяньжин боомт Энэтхэгээс Тяньжин рүү хүргэх ачааны үнэ нэмэгдсэн, тээвэрлэх аж ахуйн нэгжүүд бас олдохгүй байгаа. Үнэ өртөг нэмэгдсэнтэй холбоотой аль аль талдаа тээвэрлэлт ч тэр, зохион байгуулалт ч тэр, удааширч байгаа асуудал бий. Тяньжин боомтод бөөгнөрсөн контейнерийн татан авалттай холбоотой асуудлууд бас яригдаж байгаа. Гадаад харилцааны сайд, Зам тээврийн яамны сайдуудад тодорхой хугацаатай үүрэг даалгавруудаа өгчихсөн. Энэ асуудлаар бас яриа хэлэлцээрүүд хийгдэж татан авах ажлууд бас ойрын хугацаанд зохион байгуулагдах боломжтой гэж үзэж байгаа. 
Товчхондоо мэдээлэхэд ийм байна. 
Та бүхний асуулт байвал ажлын хэсгээс хариулъя. 
Б.Чойжилсүрэн: Шадар сайдад баярлалаа. 
Асуултын хариулттай холбогдуулан асуулт асуух гишүүдийн нэрсийг авъя. 
Тэмүүлэн гишүүнээр гишүүдийн нэрсийг тасалъя. Наранбаатар гишүүн асуулт асууя. 
Н.Наранбаатар: Та бүхэнд энэ өдрийн мэнд хүргэе. Би ерөнхий мэдээлэл авъя. Энэ үйлдвэр анхнаасаа хэзээ ашиглалтад орно гэж төлөвлөсөн юм. Тэгээд одоо бодит байдал дээр хэзээ ашиглалтад орохоор байгаа юм. Хэрвээ хоцорч хойшлохоор болбол юунаас болсон юм. Орон нутгийн болон Засгийн газар, Их Хурлаас ямар дэмжлэг одоо цаашдаа хэрэгтэй байгаа юм? Томоохон хүндрэлүүд нь юу байгаа юм. Ашиглалтад орсон дараагаа энэ бүтээгдэхүүн нь ямар ямар одоо төрлийн бүтээгдэхүүнүүд гарах юм. Ямар технологийн үйлдвэр баригдах юм. Бидний өргөн хэрэглээний А80, А92, А95. Дизелийн түлш бүгдээрээ гарах юм уу. Гарлаа гэхэд зах зээлийн үнээс дээгүүр гарах юм уу, доогуур гарах юм уу. Үйлдвэр баригдсан дараагаа Монгол Улсын энэ шатахууны хэчнээн хувийг нь хангах юм. Энэ үйлдвэр гээд. Энэ талаар ерөнхий мэдээлэл авъя.

Б.Чойжилсүрэн: Наранбаатар гишүүний асуултад Алтанцэцэг захирал хариулах уу. 

Д.Алтанцэцэг: Наранбаатар гишүүний асуултад хариулъя. Үйлдвэр анх техник эдийн засгийн үндэслэл боловсруулаад Уул уурхай, хүнд үйлдвэрийн яамны Эрдэс баялгийн мэргэжлийн зөвлөлөөр батлуулахад бол 2018 оны 12 сар байсан. Түүнээс хойш бол үйл ажиллагааг тасралтгүй явуулж байгаа. Газрын тос боловсруулах үйлдвэр үндсэн 12 технологийн байгууламжтай. Ер нь процессын түүхий тосыг ямар шинж чанартай, ямар хэмжээний түүхий тосыг эцсийн ямар ямар шинж чанартай ямар бүтээгдэхүүн гаргах гэдэг хооронд бол бид энэ үйлдвэрийн концепцыг зохиож байгаа. 
Тэгэхээр 12 технологийн байгууламж, тус бүрдээ нэг нэг үйлдвэр гэсэн үг. Тэгж ойлгож болно. Яах вэ том үйлдвэрийн хувьд бол дамжлага шиг хэрнээ тус тусдаа нэг нэг үйлдвэр шиг тийм үүрэг функцтэй. 2018 оны сүүлчээр бид нар тооцоолж байхдаа 2023, 2024 онд бол барилгын ажлыг дуусгана аа гэж ярьж байсан. Энэ үйлдвэр өөрөө их том хэмжээний, дээрээс нь одоо манай Монголын хувьд анхны үйлдвэр. Монгол Улсад энэ үйлдвэрт бас нийлүүлчих, бараа материалд техник тоног төхөөрөмж үйлдвэрлэдэг газар алга байна. Бид нар ер нь бетоноос бусад гол бүх материалыг гаднаас авч байгаа. Үүнийг бас бид бүгдээрээ ойлгож байгаа. Үйлдвэрийг бол бид нар 2025 онд барилга угсралтын ажлыг дуусгахаар ажиллаж байна. Маш хүнд үед энэ том бүтээн байгуулалт явагдаж байна. Та бүхэн бүгдээрээ мэдэж байгаа энэ цар тахал гэдэг манай Монголд манай төсөл ч биш, дэлхий даяар ингээд хүндрэл учруулж байна. Бид нар сая одоо жишээлбэл инженерийн ажил гэдэг хамгийн чухал ажил одоо үндсэндээ дуусаж, энд бол туйлын их баяртай байгаа. Хүний нүдэнд харагдахгүй, гарт баригдахгүй. Энэ ажил бол 3 жил шахам үргэлжилж байна. Лиценз технологийнхоос бусад бол дууссан. Тэгээд энэ инженерийн ажлыг хийхэд мөн одоо манайд оролцож байгаа баруун Европын Америкийн 13 компани байгаа. Тендерт оролцож байгаа. Мөн Энэтхэгийн түрүүний Шадар сайдын хэлсэн хоёр, гуравдугаар багц ажилд тендерт оролцож байгаа бас 7, 8 компани. Ингээд ер нь гадаадад манай зөвлөх компани, төслийн менежментийн зөвлөх, инженерийн зөвлөх энэ тэртэй нийлээд нийлээд нэг арван хэдэн компаниас гадаадад ажиллаж байгаа.  Ингээд энэ улсууд л бол ээлж дараалан 2020 оны хавраас эхлээд хөл хорио тогтоосон. Ингэхээр бас инженерийн зураг төслийн ажил болбол нэлээд хэмжээгээр хойшлогдсон. Жишээ нь лиценз эзэмшигчдийн тендерийг бид нар 2020 оны 4 сард багтааж авах төлөвлөгөөтэй байсан бол 9 сард ирсэн. Дандаа тийм шалтгаан байсан. Мөн одоо сая тендер нь явагдаж байгаа хоёр, гуравдугаар багц ажилд тендерт оролцогч Энэтхэгийн компаниуд бол бид нар төлөвлөгөөгөөрөө, өмнө нь газрын тос боловсруулах үйлдвэрийн хүмүүс тэр компаниудтай биечлэн 2 удаа уулзах, тус компанийн инженерүүд хийх ажил орчин нөхцөлтэйгөө танилцах сайт визит гэдэг нэртэй гурвыг хийх ёстой байсан. Бид нар нэг ч хийж чадаагүй. Бүгдийг нь онлайн, виртуалын хэлбэрээр хийсэн. Тэгээд тэр хүмүүс одоо сая тендерийнхээ хугацааг дахиж сунгаж өгөөч ээ гэдгийг нэгдүгээр шалтгаан нь бас тэрийг хэлж орж ирсэн. 
Ингээд үйлдвэр болбол маш одоо бүх юмыг цоо шинээр хийж байгаа. Эрчим хүч, ус ер нь байх ёстой бүх зүйлийг болбол шинээр хийж байгаа учраас цаг хугацаа их шаардана, ойлгомжтой. Ер нь бол 2025 онд бариад дуусчих юм сан гэсэн нэг хүслээр бол бид нар ажиллаж байгаа. Манай компани бол тасралтгүй ажиллаж байгаа. Дээрээс нь үйлдвэрийг бол бас нэг тохиргоо зүгшрүүлэлт гэж тодорхой хугацаа байдаг. Барьж ашиглалтад оруулснаас хойш. Тэр нэг хэдэн сар шаардах байх. 
Бүтээгдэхүүний хувьд гэвэл манай үйлдвэр бол эхний ээлжид газрын тос боловсруулах үйлдвэрийн хамгийн эхний шатны буюу түлш шатахуун үйлдвэрлэх зорилготой үйлдвэр. Бид үйлдвэрийнхээ бүтээгдэхүүний гарцыг тодорхойлохдоо 2016-2019 оны хоорондох зах зээлийн судалгаан дээр тулгуурлаж тухайн бүтээгдэхүүн зах зээлийн хэдэн хувь ноогдох вэ гэдгээр бид нар хамгийн анхны үйлдвэрийнхээ концепцыг зохиосон байгаа. 60-аад хувь нь бол дизель бүтээгдэхүүн. Дараагийнх нь болбол … /минут дуусав/

Б.Чойжилсүрэн: Ажлын хэсгийн микрофон нэмж өгье. 
Д.Алтанцэцэг: Авто бензин бид зөвхөн 95 актантайг үйлдвэрлэнэ. 92 актантайгаас бол татгалзсан. Бас бид нар дахиад хэдэн жилийн дараа орох юм чинь сайжирч байх ёстой. 98 актантай бензинийг бол татгалзсан. Яагаад вэ гэхээр зах зээлийн 1 хүрэхгүй хувийг эзэлдэг хэрнээ одоо үйлдвэрлэхэд төвөгшил өндөртэй байсан. 
Шингэрүүлсэн шатдаг хий ер нь газрын тос боловсруулах үйлдвэрээс заавал хүссэн бүтээгдэхүүнээ гаргадаггүй, хүсээгүй бас дагаж гардаг. Жишээ нь тэр зуухны түлш гэж яриад байгаа 147 мянган тонн түлш бол өөрөө заавал гардаг. Толгой бүтээгдэхүүн бид нар шингэрүүлсэн шатдаг хийг пропан бутанаар нь ялгаж одоо гаргана. Тэгээд авто бензин, бид нарын хамгийн гол бүтээгдэхүүний нэг бол одоо манай Монголд одоо нэн хэрэгтэй байгаа, энэ онгоцны түлш байгаа. Онгоцны түлшийг бид нар гэхэд 80 мянган тонноор тооцчихсон байгаа. Ирээдүйд бид нар бас энэ 100 хувь болгох юм сан гэж бодож байгаа юм. Ийм бүтэцтэй бүтээгдэхүүн үйлдвэрлэнэ. 
Нэгж бүтээгдэхүүний өртгийн хувьд болбол мэдээж импортоор авч байгаа бүтээгдэхүүнээс хамаагүй бага байна. Бид эдийн засгийн тооцоо хийх … /минут дуусав/

Б.Чойжилсүрэн: Ажлын хэсгийн микрофон нэмж өгье. 
Д.Алтанцэцэг: Борлуулалтын орлогоо бид нар одоо гаалийн үнээр тооцож боддог, жижиглэнгийн биш. Одоо гаалиар нефть импортлогч компаниуд 1 литр түлш, 1 литр бензинийг ямар үнээр оруулж ирж байгаа бид нар тийм үнээр борлуулна гэж бодож байгаа юм. Дээрээс нь эдийн засгийн тооцоонд бол одоо энэ жижиглэнгийн худалдааны шатахуун түгээвэрийн станцуудыг 15-20 хувийн ашиг үйл ажиллагааны зардлыг нь оруулж тооцох юм бол ер нь одоо байгаа шатахуун түгээгүүрийн станцын жижиглэнгийн үнээс доод тал нь 25 хувиар буурах ийм боломж харагдаж байгаа. 
Дээрээс нь гол нь түүхий тосны асуудал 
байгаа. Ер нь газрын тосны үйлдвэрийн бүх зардлын 85-90 хувь нь түүхий тос өөрөө эзэлдэг. Тэгэхээр манай компанийг бас сая төр засгаас бас өндөр хэмжээнд авч үзэж байна. Түүхий тосны хангамжийн асуудлыг шийдээсэй. Бид нар өнөө маргааш гаргаад ирж чадахгүй ч гэсэн Монголын төрийн өмчит компани өөрөө түүхий тос одоо хайх, олборлох ийм эрхтэй болж байна гэдэг бол том асуудал. Бид хэзээ нэгэн цагт өөрсдийнхөө олборлосон тосыг зөвхөн одоо олборлосон өртгөөр нь аваад үйлдвэртээ боловсруулахад эдийн засагт нь дахиад 50 хувийн нэмэх тийм одоо үр дагавар гарна аа. 
Б.Чойжилсүрэн: Наранбаатар гишүүн тодруулъя.

Н.Наранбаатар: Энэ тэгээд зөвхөн дизелийн түлш үйлдвэрлэх юм уу. 95 үйлдвэрлэнэ гээд ойлгочихлоо. Тэгээд энэ нийт хэрэгцээнийхээ хэдэн хувийг хангах юм, хэдэн хувь нь импортоор авсан хэвээрээ байх юм. Наад нөөц чинь хэдий хэмжээний нөөц энэ байгууламжид чинь баригдах юм, ашигтай ажиллах юм уу, ашиггүй ажиллах юм уу гээд яг нэг тодорхой хариулахгүй хэтэрхий дэлгэрэнгүй нуршаад байна л даа. 
Б.Чойжилсүрэн: Алтанцэцэг захирал тодорхой хариулъя.

Д.Алтанцэцэг: Нуршихгүйгээр тодорхой хариулъя аа. Сая би үйлдвэрээс гарах бүтээгдэхүүнээ хэллээ. Шингэрүүлсэн шатдаг хий. Би одоо хөнгөнөөсөө хүнд рүү ярьж байгаа шүү. Шингэрүүлсэн шатдаг хий, авто бензин, онгоцны түлш, дизель, зуухны түлш гээд ийм таван төрлийн бүтээгдэхүүн үйлдвэрлэнэ ээ. 
Үйлдвэрээс гарах бүтээгдэхүүн бол одоо зах зээлийн үнээс хамаагүй хямдхан байна аа. Түрүүн би сая тоогоор хэллээ шүү дээ. 25 хувь одоо гаалиар оруулж ирж байгаа үнээр бид нар эдийн засгийн тооцоогоо борлуулна гэж тооцож байгаа гэж хэлж байгаа шүү дээ. Дээрээс нь түүхий тосоо бид нар Засгийн газарт ноогдох юм уу, эсвэл өөрсдөө түүхий тосоо олборлож түүнийгээ боловсруулж чадвал дахиад 50 орчим хувийн ашиг гарна аа гэж. Одоо яг арай л товчхон хэлье.

Дотоодын хэрэгцээний яг одоогийн хувийг одоо хангаж байгаа. Бид нар яагаад гэвэл 1,5 сая тонн түүхий эд тос боловсруулахаар, 1,33 сая тонн бүтээгдэхүүн гарч байгаа юм. Ойролцоогоор ашигт үйлийн коэфицент үйлдвэрлэлийн бүтээмж гэдэг бол … /минут дуусав/

 Б.Чойжилсүрэн: Болсон уу. Тодруулга. Ж.Бат-Эрдэнэ гишүүн асуулт асууя.
Ж.Бат-Эрдэнэ: Энэ танилцуулга дээр үйлдвэрийн бүтээн байгуулалтын ажлыг Бүгд найрамдах Энэтхэг улсын Экспорт импорт экзим банк, төслийн менежментийн зөвлөх компанитай зөвшилцсөн гээд нэг дөрвөн хэсэгт оруулж ирж байгаа юм байна. Үйлдвэрлэлээ. 

Нэгдүгээрт, энэ экзим банк чинь яг ямар одоо эрх үүрэгтэйгээр эндээ орж байгаа юм бэ? 
Хоёрдугаарт, зөвлөх компани яг ямар ямар зөвлөх компаниуд ажиллаж байгаа вэ? Хэзээ тендер нь зарлагдаад ингээд яг ямар хэсэг дээр ямар технологи дээрээ зөвлөх компаниуд аваад ажиллаж байна. Бүтэн одоо юугаараа байна уу үгүй юу? Менежмент талаасаа байна уу үгүй юу. Үүнийг тодруулж өгөөч. 
Хоёрдугаарт, EPC 2 дээр анхдагч процессын болон дагалдах байгууламжууд гээд байх юм. Анхдагч процессын гэж яг юуг хэлээд байгаа юм бэ? Би анхдагч процессын гэдгийг бодохдоо яг цэвэр үйлдвэрийнхээ барилга юм болов уу гэж ойлгоод байх юм. Үг үсэг чинь эсвэл энэ орчуулгаар яваад байгаа юм уу? Ойлгомжгүй болоод байна. 
Гуравдугаарт, одоо энэ технологийн бус барилга байгууламж гээд зөндөө олон барилгууд байгаа байх. Нэг нь та нар дөрвөн хувьтай хийгээд явж байгаа юм болбол энэ дөрвөн байгууламжууд чинь хэд хэдэн хувьтай ер нь явж байгаа юм бэ? Ар дээр нь ер нь зураг төслийн ажлууд чинь хэдэн хувьтай явж байгаа юм бэ? Ер нь одоо яг ямар үйлдвэрлэлийнх нь зураг төслийн чинь ажлууд дуусаад, одоо яг барилгынхаа үйлдвэрлэл рүү орчихсон. Тэгээд барилгын үйлдвэрлэл нь хэдэн хувьтай явж байгаа юм. Зураг төсөл дээр явж байгаа зүйлүүд чинь хэдэн хувьтай явж байна вэ гэсэн. Энэ дээр хариулж өгөөч ээ. 
Дараагийн асуулт. Газрын тос дамжуулах хоолой, тендер нь явагдаж байгаа юм шиг байна, энэ дээр одоо тэр нөгөө бид яг эцсийн байдлаар энэ дамжуулах хоолойгоороо дамжуулна аа. Илүү дутуу одоо тээвэр, тэр вагоноор дамжуулахгүй ээ гэдэг дээрээ яг ингээд тогтсон гэж ойлгож болох уу? Одоо өөрөөр хэлбэл энэ гүйцэтгэгчээ та нар сонгож шалгуулах гээд байна шүү дээ. 
Дээрээс нь нөгөө миний л дээр үед асуугаад байсан асуулт одоо яг ямар хэмжээнд явж байгаа вэ? Түүхий тос хэдэн тонн, хэдэн барелийг яг ямар компаниас авах гэж байгаа вэ? Яг ямар гэрээнүүд өнөөдөр хэд хүртэл хийгдсэн бэ? Эсвэл одоо нөгөө нэг түүхий эд бас хамтран эзэмших, борлуулах тэр дээр үеийн гэрээнүүд чинь явагдаж байна уу? Тэрэн дээрээ эсвэл тодотгол хийгээд шинэ одоо ийм үйлдвэр бий болоход тэдийг нь одоо бид нар хамтарч ингэж эзэмшинэ ч гэдэг юм уу. Тэдэн тонн барель одоо нефть нийлүүлнэ ч гэдэг юм уу ийм гэрээг одоо шинэчилсэн юм байна уу? Одоо та бүхэн маань 5 жилийн дараа 3 жилийн дараа шахуу ашиглалтад оруулчихна гээд байна шүү дээ. Тэгэхээр энэ хугацааны тэр гэрээ хийсэн, өөрөөр хэлбэл нефтиэ хуваан одоо ашиглах ч байдаг юм уу, нефтиэ ашиглах энэ гэрээнүүд чинь ямар түвшинд явж байгаа вэ гэж. Баярлалаа.

 Б.Чойжилсүрэн: Хэн хариулах юм. Алтанцэцэг захирал уу. Ажлын хэсэг микрофон өгье.

Д.Алтанцэцэг: Газрын тос боловсруулах үйлдвэр Бүгд найрамдах Энэтхэг улсын Засгийн газрын хөнгөлөлттэй зээлээр хэрэгжиж байгаа. Энэтхэг улсын Засгийн газрын хөнгөлөлттэй зээл, Энэтхэгийн экспорт импорт банкнаас олгогддог. Тэгэхээр бидний одоо Монгол Улсын Засгийн газар, Экспорт импорт банк хооронд байгуулагдсан 2016 оны хэлэлцээрт Экзим банкны үүрэг ролийг тодорхойлсон байгаа. Экзим банкны гадаад улсад хэрэгжүүлдэг, одоо 87 төслийн нэгэн адил нэг тодорхой, одоо дүрмийг дагаж мөрддөг. Үүнийг танилцуулахаар бас 2017 оны 11 сард Энэтхэгийн Сангийн яам, Гадаад хэргийн яам, Экспорт импорт банкныхан 2 өдрийн сургалтыг манай улс зохион байгуулж байсан. Гадаад хэргийн яам, Сангийн яам, Уул уурхай, хүнд үйлдвэрийн яамнаас оролцож байсан. Экзим банкны дүрмийг дагаж мөрддөг. 
Дээрээс одоо чиглүүлэгч нь болбол Энэтхэг улсын Гадаад хэргийн яам. Тэр дүрэмд болбол юу гэж заасан байдаг вэ гэхээр энэ зээлийн ерөнхий хэлэлцээрийн дагуу хэрэгжиж байгаа бүх төслийн бүх ерөнхий гүйцэтгэгч гэрээ гэгч нь Энэтхэгийн буюу Энэтхэгт бүртгэлтэй компани байна аа гээд заачихсан байгаа. Тэгэхээр бид нар хамгийн анхны гэрээ болбол төслийн менежментийн зөвлөх компани. Та бүхэн мэдэж байгаа. Манай Монголын одоо манай энэ төсөл дээр бас нэлээн олон жил ажиллаж байгаа Инженерс индия лимитид гэж компани байгаа. Бид бол энэ компанийг шалгаруулахын өмнө 2019 оны 1 сар, 2 сард бол тендер зарласан. Энэтхэгийн одоо Энэтхэгт бүртгэлтэй компаниуд тендер зарлахад нэгхэн компани орж ирсэн. Ерөөсөө Энэтхэгийн бүх нефть химийн салбарын гадаадад байдаг төслүүдийг хэрэгжүүлдэг компани юм байна. Өөрийнх нь 28 үйлдвэрийн хорин зургаагийнх нь зураг төслийг зохиож, зарим байгууламжуудын лицензийг хийсэн компани. Тэгээд бид бол дахиж зарлана гээд тэгсэн. Өөр одоо Гадаад хэргийн яам энэ тэрээс нь албан бичиг манай төр засагт ирүүлсэн. Өөр гадаадад танай төслийг тийм мэдэхгүй, ийм газар удирдаад явах ийм менежментийн зөвлөх компани байхгүй ээ гээд. Ингээд Инженерс индия компанитай бид 100 сая долларын үнийн санал өгөхөд нь 4 сар хэлэлцэж байгаад 5 сарын 13-нд 73 сая америк доллароор төслийн менежментийг зөвлөхийн гэрээ байгуулсан. 
Анхдагч процессын байгууламж гэж юу вэ гэж Бат-Эрдэнэ гишүүн асууж байна. Бид үйлдвэрийн 12 байгууламжийгаа дотор нь тэр барууны орнуудын үндэстэн дамнасан корпорацуудын лицензтэй заавал хийдэг 7, лицензгүйг нь анхдагч гэж хэлээд байгаа юм. Гэхдээ анхдагч гэж нэрлэж байгаа нь юу вэ гэхээр гол байгууламж нь энгийн нэрлэгийн байгууламж, вакум нэрлэгийн байгууламж. Үйлдвэрийн одоо анхдагч процесс, хоёрдогч процесс гэж хувааж байгаа. Хоёрдогч процесс нь анхдагч процессоос гарсан завсрын бүтээгдэхүүнийг гүн боловсруулдаг учраас анхдагч гээд нэрлэчихсэн байгаа шүү. 
3-т нь технологийн барилга байгууламж хэдэн хувьтай, зураг төслийг ярьж байна. Манай энэ 4 багц гэрээ гэдэг чинь EPC гэдэг нэртэй. Ingineering procorn construction. Өөрөөр хэлбэл инженерчлэл худалдан авалт, барилга угсралт гэдэг түлхүүр гардуулах нөхцөлтэй гэрээнүүд байгаа. Тэгэхээр хэдийгээр манай энэ тендерийн материал, техникийн бичиг баримт гээд бид нарт одоо олон мянган хуудас юм боловсруулдаг. Энэ болбол суурь инженерчлэлийн ажил гэж байгаа. Энэ инженерчлэлийн ажил нь өөрөө 5 үе шаттай байна. Тэгэхээр яг энэ шалгарсан ерөнхий гүйцэтгэгч бол өөрөө ажлынх нь зургийг гаргах юм. Тэрнээс инженерийн ерөнхий зураг төсөл энэ тэр бол бэлэн болчихсон материалыг бид нар тендерт оруулж өгч байгаа. Түүн дээр хоёр жил, жил хагас, одоо гурав жил энэ тэр ажиллаж байна гэж түрүүн ярьж байгаа нь тэр байгаа.

Ингээд одоо тэр ерөнхий суурь инженерчлэлийн ажил бол бүгд дууссан. Зөвхөн лицензит технологийн байгууламжуудын одоо нарийвчилсан дизайн гэж юмыг тэр өөрсдийн лиценз эзэмшигчид нь өөрсдөө хийх юм байгаа юм. Энэ EPС 1-ийн зургийн ажил болбол Энэтхэгүүд одоо энэ EPС 1-ийг хийж байгаа Жи эм си прожект эн ди гэж компани чинь өнгөрсөн 2020 оны 10 сарын 20-нд Монголд ирээд эхлээд 3 долоо хоног карантилагдаад дараа нь хатуу хөл хорионд ороод дараа нь Дорноговьд одоо бас тусгаарлалтад ороод 1 сарын 15-нд ажлаа эхэлсэн. Ингээд бол зураг төслийнхөө компанийг 10 сард шалгаруулна гэж ярьж байсан хүмүүс 2 сар … /минут дуусав/

Б.Чойжилсүрэн: Ажлын хэсгийн микрофоныг нэмж өгье. 
Б.Алтанцэцэг: Энэ нэгдүгээр багц ажлын зураг дууссан. Үйлдвэрийн зураг төслийн ажлыг би сая хэллээ. Суурь инженерчлэл ерөнхий зураг төсөл бүгд дуусчихсан байгаа. Зөвхөн лицензийн технологийнхон үлдсэн. Энэ зураг төсөл нь өөрөө тендерийн техникийн хэсэг болж орж явдаг аа. 
Дамжуулах хоолойн хувьд дамжуулах хоолойг барихаар Засгийн газраас 2020 оны 1 сарын 06-ны хурлаар эцэслэн шийдвэрлэсэн. Сая одоо дамжуулах хоолойн ерөнхий гүйцэтгэгчийг сонгон шалгаруулах тендерийн ажлын талаар Шадар сайд хариулсан байгаа. 
Түүхий тосыг яаж авах вэ. Ямар компаниас авах вэ гэж байна. Ер нь бол Газрын тосны тухай хууль болоод бүтээгдэхүүн хуваах гэрээний салшгүй нэг хэсэг болох протокол гэсэн юманд Монгол Улсын газар нутагт Монгол Улс өөрийн гэсэн үйлдвэртэй болбол Монгол Улсын газар нутагт олборлож байгаа түүхий тосыг одоо тэргүүн ээлжид нийлүүлнэ ээ гэсэн үг үсэгтэй ийм бичиг баримтууд бий. Яах вэ, энэ 1,5 сая тонн гэдэг тоо болбол хүчин чадлыг анх тооцохдоо 2012 онд Петрочайна Дачин тамсаг компанийн орд ашиглалтын төлөвлөгөө гэдэг тоонд суурилж зохиосон байгаа. 2017-2045 он хүртэл тасралтгүй 1,6 сая тонн тос олборлох ийм төлөвлөгөөтэй. Тэр компани. Энэ үүргээ уул нь гүйцэтгэх ёстой. Тэгээд энэ үүргээ гүйцэтгэхийн тулд одоо бас гурав, дөрвөн шалтгаан хэлдэг. Эрчим хүч дутагдал, орон нутгийн эсэргүүцэл энэ тэр гээд. Гэхдээ энэ компаниас яг үйлдвэр одоо баригдах урд, би болбол яг энэ жил биш юм аа гэхэд ер нь 2023 онд энэ асуудлаа тавих ёстой. 
Дээрээс нь Петро матад гэж нэг сая бас тос илэрчихсэн. Яг манай дамжуулах хоолойн зам дагуу тийм Монгол бритиш компани хоёр нийлчихсэн тийм газар тос гарсан. Мөн манай компани өөрсдөө Давс 31 гээд талбайдаа бид нар бас газрын тосны хайгуулын ажлыг одоо эрчимтэй хийгээд бас ханцуй шамлаад орчихлоо. Ингэхээр ер нь энэ түүхий тосны асуудал болбол бид нар 2023 онд ямар байх вэ гэдгээс шалтгаалан хэлэлцээ хийх болов уу гэж би одоо бас яамныхан тэгж бодож байгаа. 
Б.Чойжилсүрэн: Бат-Эрдэнэ гишүүн тодруулъя.

Ж.Бат-Эрдэнэ: Энэ танилцуулга дээр боловсруулах үйлдвэрийн ажилчдын хотхоны хоёрдугаар ээлжийн барилгын ажлыг эрчимжүүлэх, төлөвлөгөөний дагуу 2021 оны 9 дүгээр сард ашиглалтад оруулах гээд ерөнхий гүйцэтгэгч Зэвсэгт хүчний 339 дүгээр анги гэж байна. Энэ ерөнхий гүйцэтгэгч гэж байгаа юм байна. Энэ ямар одоо тендерээр, яаж энэ Зэвсэгт хүчний гучин есдүгээр анги маань авсан бэ. Би аж ахуйн нэгжүүдтэйгээ уралдаж орж авав уу? Эсвэл одоо бас тодорхой хэмжээний одоо энэ төмөр зам дээр явж байгаа шиг өгчихсөн үү? Үүнийг хэлж өгөөч.

Б.Чойжилсүрэн: Ажлын хэсгийн микрофон өгье.

Д.Алтанцэцэг: Газрын тосны үйлдвэрийн хотхоныг хоёр үе шатанд хуваасан. Яах вэ, түрүүлж эхлүүлэхийн тулд нэг, хоёр гээд хуваачихсан байж байгаа. Зураг төслийг нь хэсэгчлэн батлуулж барилга угсралтын ажлыг эхлүүлэх гэдэг тогтоол 2019 оны 4 сарын 03-нд гарсан. Энд бол Батлан хамгаалах яам, Газрын тос боловсруулах үйлдвэрт бол энэ ажлыг хариуцуулсан. Тухайн үед ер нь Монгол Улсын Засгийн газраас зэвсэгт хүчний бие бүрэлдэхүүнээр бариулах тийм санаачилга гаргаж байхад хэдэн сарын дараа зэрэгцээд төмөр зам бариад төмөр замын ажилд зэвсэгт хүчний бие бүрэлдэхүүнийг тэр чигээр нь татсан учраас Батлан хамгаалах яам өөрсдөө одоо орох боломжгүй болоод 339 дүгээр анги нь гүйцэтгэгч болоод 339 дүгээр анги нь 3 туслан гүйцэтгэгчийг сонгосон байгаа юм. Тэр ажилд бол манай Газрын тос боловсруулах үйлдвэр бол оролцоогүй. Энэ бол хоёрдугаар үе шатны ажилд цэвэр Батлан хамгаалах яам, Зэвсэгт хүчний 339 дүгээр анги. Ингээд гурван компанитай гэрээ хийсэн байдаг. 
Б.Чойжилсүрэн: Ажлын хэсгийн микрофон өгье.

Д.Алтанцэцэг: Манай компани оролцоогүй. Тэр хоёрдугаар үе шатны ажилд тэр компаниудыг яаж сонгож авсан гэдэгт. Нэгдүгээрх дээр бол зарласан. Нэгдүгээр, бид нарын оролцсон. Батлан хамгаалах яам зохион байгуулсан. Энэ ажлыг. Монгол газрын тос боловсруулах үйлдвэр энэ ажилд оролцоогүй. Батлан хамгаалах яам хариуцаад өөрсдөө гурвалсан гэрээ байгуулаад ингээд ажиллаж байгаа. Харьцуулалт хийсэн л байх л даа. Харьцуулалт хийснээ тендер зарласны яг тэр үйл явцад нь бол манай компани оролцоогүй. 
Б.Чойжилсүрэн: Хариулт хангалттай юу Бат-Эрдэнэ гишүүн ээ. Мөнхбаатар гишүүн асуулт асууя.

Л.Мөнхбаатар: Газрын тосны үйлдвэр байгуулах энэ асуудалд бол Улсын Их Хурал ихээхэн анхаарал тавьж, дэмжлэг үзүүлж ажиллаж байгаа. Ер нь нэг тодорхой төсөлд одоо зориулж бие даасан ийм хууль гаргадаг тохиолдол бараг байдаггүй л дээ. Чөлөөт бүсийн хуулийг л одоо эс тооцвол, байдаггүй. 
Гэхдээ Газрын тосны үйлдвэр байгуулах асуудал манай улсын эдийн засгийн хувьд ч тэр үндэсний аюулгүй байдлын хувьд одоо нэн тулгамдсан чухал асуудал учраас бие даасан хуулийг бол Улсын Их Хурал батлан гаргаж өгсөн. Газрын тосны үйлдвэрийг байгуулах, түүнд төрөөс дэмжлэг үзүүлэх тухай ийм зохицуулалттай ийм хууль гарсан байгаа. Энэ хуулийнхаа хэрэгжилтийг бас манай Үйлдвэржилтийн байнгын хороо нь тодорхой хугацаанд ингээд сонсож байх нь зүйтэй. Одоо Тэмүүлэн гишүүний тавьсан асуулгын хариуг сонсоод цаашид Засгийн газраас тодорхой мэдээллийг авч бас бодлогын хувьд хууль, эрх зүйн хувьд орчныг нь бүрдүүлэх чиглэлээр дэмжиж ажиллах нь зүйтэй юм байгаа юм. 
Энэ танилцуулгаас үзэхэд бол мэдээж ковидийн нөхцөл байдлын үед амаргүй нөхцөл байдалд ажиллаж байгаа. Гэхдээ ажил нь бол бас урагштай гайгүй явж байгаа юм байна аа гэж ойлголоо. 
3 зүйлийг би нэг тодруулаад асуучихъя гэж бодож байна. Засгийн газраас нөгөө Газрын тос боловсруулах үйлдвэрт Төрөөс дэмжлэг үзүүлэх тухай нэг журам гаргана гээд өмнөх хурал дээр танилцуулагдаж байсан. Энэ журам гарсан уу? Засгийн газраас гарах журам гэж үзэж байгаа. Энэ журам гарахаар бол би нөгөө захиргааны процессуудыг нэлээн хөнгөвчилж өгөх юм байна. Тэгэх юм бол энэ төслийг хурдан шуурхай явахад одоо өөрсдийн үйл ажиллагаанаас гадна энэ захиргааны энэ тодорхой процессыг хөнгөвчилж өгөх юм байна гэж ойлгосон. Ингэх юм бол одоо энэ үйлдвэр бас хурдан шуурхай явахад энэ төсөл хэрэгжихэд тийм болох ёстой. Энэ төсөөлөл маань гарсан уу? 
Хоёрдугаарт нь энэ газрын тосны энэ хайгуул, ашиглалт хийх эрхийг энэ хуулиар олгосон. Одоо Газрын тосны үйлдвэрт олгосон. Энэ чиглэлээр ер нь яг ямар ажлууд хийгдэж байна, одоо бодитой ямархуу ажлууд хийгдэж байгаа бол оо. Одоо энэ хууль гарснаас хойш хууль хэрэгжүүлэх чиглэлээр.

Гуравдугаарт нь энэ 2024 онд энэ үйлдвэр маань ашиглалтад орно оо. Энэ үед Газрын тосны үйлдвэр, одоо бол уул нь бидэнд байгаа мэдээллээр бол 930 мянган тонн газрын тос гарч байгаа. Үүнийхээ 890 орчим тонныг л экспортолж байгаа гэж байгаа. Тэгэхээр 1,5 сая тонн болгохын тулд ямархуу одоо шинээр 2024 он хүртэл хувийн болоод бусад хувийн хэвшлийн, төрийн тодорхой үйлдвэрүүдээс, энэ газрын тос боловсруулах 1,5 саядаа хүрэх боломжтой юу. Энэ чиглэлээр ямархуу тооцоо байна вэ гэсэн ийм 3 зүйлийг тодруулаад асууя. 
Б.Чойжилсүрэн: Шадар сайд Амарсайхан хариулъя. Ажлын хэсэг.

С.Амарсайхан: Засгийн газраар наймдугаар сард хуулийн журмыг хэлэлцэж шийдвэрлэсэн. Өнөөдрийн байдлаар ингээд эцэслэгдээд албажаад гарч байгаа. Энэ журам батлагдаж гарснаар бас хуулийг хэрэгжүүлэх, энэ үйл ажиллагаандаа бодитой үр дүн гаргах ийм боломж бүрдэнэ ээ гэж үзэж байгаа. 
Өнөөдөр бас энэ Үйлдвэржилтийн байнгын хороо өөрийн асуудлыг хэлэлцэж байгаа нь бас чухал асуудал. Засгийн газар, салбарын яам, Их Хурлын энэ талаарх бодлого шийдвэрийг уялдуулах, хэрэгжилтэд хяналт тавих, зохион байгуулах, төслийг цаг хугацаанд нь ашиглалтад оруулах гэдэг тал дээр бол бас их чухал асуудлууд уялдуулж ажиллах асуудлуудын нэг ээ. 
Хоёрдугаарт нь хайгуулын талбай ялангуяа энэ газрын тосны үйлдвэрийг бид нэгэнт байгуулж байгаа болбол түүхий эдийг хангах, нөөцийг бүрдүүлэх, дотооддоо хангалттай нөөц бүрдүүлэх асуудал л хамгийн чухлаар тавигдаж байгаа юм. Нэгдүгээрт нь түрүүн ярьсан. Газрын тос одоо олборлож байгаа аж ахуй нэгжүүдтэй, бүтээгдэхүүн хуваах гэрээгээр тосоо одоо хангах, хоёрдугаарт нь өөрсдийн гэсэн хайгуулын талбайтай байх. Мэдээж одоо хайгуулыг цааш нь ямар хугацаанд хэрхэн хийх вэ гэдэг бол бас зардал мөнгөтэй холбоотой асуудал. Өнөөдрийн байдлаар Дорнод аймгийн Давст 32 гэж энэ газрын тосны боломжийн нөөцтэй гэж тооцогдож байгаа талбайг улсын тусгай хэрэгцээнд авах. Мөн энэ Байгаль орчны яам, Уул уурхайн яамдууд хоорондоо энэ ашиглалтын талбайг хайгуулын талбайг эцэслэх ажлууд явагдаж байна. 2 яам хоорондоо саналаа солилцож, ойрын хугацаанд энэ хайгуулын талбайг энэ үйлдвэрийн хайгуулын зориулалтаар ашиглуулах боломжийг бүрдүүлэхээр нөхцөл нь бүрдэнэ ээ гэж ингэж тооцож ажиллаж байгаа. 
Гуравдугаарт нь одоо та бүхэн мэдэж байгаа. Манай улс жилд дунджаар 2 сая тонн газрын тосны бүтээгдэхүүнүүдийг хэрэглэж байна. Цаашдаа ч гэсэн хэрэглээ нь нэмэгдэнэ. Уул уурхай, хүнд үйлдвэр, тэгээд бусад одоо бүтээн байгуулалтын салбарууд эрчимтэй хөгжиж байгаа энэ цаг үед. Ямар ямар бүтээгдэхүүнийг ямар шат дараатай гаргаж авах вэ гэдгийг түрүүн хэлчихсэн учраас дахиж давтаж хэлэх шаардлагагүй байх аа гэж бодож байна. 
Б.Чойжилсүрэн: Тодруулах уу, Мөнхбаатар гишүүн. Цогтгэрэл гишүүн асуулт асууя.

О.Цогтгэрэл: Баярлалаа. Газрын тосны үйлдвэрийн асуудал одоо хоёр, гурав дахь удаагаа Их Хурлаар орж ирж байна л даа. Энэ дээр ер нь ямар ч л байсан хэдийгээр газрын тос гэдэг өөрөө, нефть бүтээгдэхүүн гэдэг өөрөө Монгол Улсын эдийн засгийн, үндэсний аюулгүй байдлын, олон талын өндөр ач холбогдолтой бүтээгдэхүүн ч гэсэн энэ өөрөө техник эдийн засгийн үндэслэл нь тодорхой, бодитой, эдийн засгийн хувьд үр ашигтай л байх ёстой нь бол гарцаагүй. Тэгэхээр энэ дээр болбол бас нэлээн тийм эргэлзээтэй олон асуултууд одоог хүртэл явсаар л байдаг. Зураг төсөл дутуу, түүхий эдийн хангамж, тээвэрлэлт, зөөвөрлөлтийн асуудал одоо хүртэл эцэслэгдээгүй, зураг төсөл дутуугаас болоод тэндээс гарч байгаа тэр яг эдийн засгийн төсөвт өртгийн асуудлууд бас эргэлзээтэй. Олон зүйлсүүд бас санагддагаа бас дахин илэрхийлье ээ. 
Асуулт нь одоо газрын тосыг 100 хувь гээд бодвол ер нь яг хэдэн хувийг нь бүтээгдэхүүн болгож саяын тэр нэрлэсэн 95, шингэрүүлсэн түлш, онгоцны түлш, мазут битум гээд ийм бүтээгдэхүүнүүд хэдэн хувийг нь ашиглаж энэ бүтээгдэхүүнүүд хийх вэ? Бүх түүхий эдээ бүгдийг нь ашиглаж чадаж байгаа юу. 
Хоёрдугаарт нь, энэ гарсан бүтээгдэхүүнүүд маань дотоодын хэрэглээнд 100 хувь хэрэглэгдэх юм уу, зарим нь дотоодын хэрэглээнээс илүү хэмжээтэйгээр гарч экспортолно гэж тооцож байгаа юу. Жишээ нь тэр мазут, битум зэрэг онгоцны түлш ч юм уу магадгүй энэ бүтээгдэхүүнүүд дээр яригдаж магадгүй. Экспортод энэ асууж байгаа өнцөг нь болбол ер нь яг хэрвээ экспортолно гээд тооцчихсон байвал манайхаас экспортын бүтээгдэхүүн авах зах зээл байгаа юу гэсэн өнцгөөс бас асууж байгаа юм шүү. 
Б.Чойжилсүрэн: Шадар сайд Амарсайхан хариулъя.

С.Амарсайхан: Энэ төсөл бол бид бүгдээрээ мэдэж байгаа. Шинэ төсөл, том төсөл урьд нь Монгол Улсад хэрэгжиж байгаагүй, хэрэгжүүлж байгаагүй туршлага дутагдаж байгаа. Мөн одоо боловсон хүчний нөөц дутагдаж байгаа асуудлууд олон бий. Гэхдээ манай энэ үйлдвэрийн хамт олон, дээрээс нь энэ зөвлөх компаниуд хамтраад аль болох цаг алдалгүйгээр үйлдвэрийн бэлтгэл ажлыг хангах, тэр дундаа зураг төслийг яг технологийн дагуу боловсруулах бэлтгэл ажлыг хангах, гүйцэтгэлийг өндөр стандарттайгаар хангуулах, олон улсын стандартад нийцүүлэх тал дээр бүх одоо зохион байгуулалтаа хийж, энэ дээр дандаа олон улсын компаниуд орж ажиллаж байгаа. Мэдээж одоо цаг хугацаа алдахаас гадна сая ярьсан зураг төсөл, бэлтгэл ажилтай холбоотой бас дутагдаж гачигдаж байгаа олон зүйлүүд бий. Тэгээд тэр бүхнийг хүлээгээд сууна аа гэвэл бас одоо боломжгүй. Өшөө удаан хугацаа шаардагдах учраас цаг хугацаатай уралдсан шийдвэрүүдийг, гэхдээ алдаа гаргахгүйгээр зохион байгуулах тал дээр ажлын хэсэг, үйлдвэрийн удирдлага, ерөнхий гүйцэтгэгч компаниуд нэлээн анхаарч ажиллаж байгаа. Ерөнхий гүйцэтгэгч компани өөрсдөө ямар ямар аж ахуйн нэгжүүдийг сонгон шалгаруулах вэ, ямар цаг хугацаа, ямар өртгөөр хийлгэх вэ гэдгийг өөрсдөө шалгаруулалтынхаа даалгаврыг гаргаж зохион байгуулж байгаа гэдгийг нэгдүгээрт хэлье.

Хоёрдугаарт бол энэ газрын тосны бүтээгдэхүүний түрүүн тэр ямар ямар бүтээгдэхүүнүүд гарах боломжтой вэ, хаашаа экспортлох боломжтой гэж. Бидний нэн тэргүүний зорилт бол дотооддоо энэ шаардлагатай бүтээгдэхүүн, газрын тосны шатах тослох материалын нийлүүлэлтийг нэгдүгээрт хангах, аюулгүй байдлыг хангах, дээрээс нь тогтвортой хангалт нийлүүлэлтийг урт хугацаанд хийх ийм зорилт байгаа. Тэр гадагшаа нийлүүлэх бараа бүтээгдэхүүн гэдэг юм уу, дагалдах бүтээгдэхүүний хувьд бол тэр бас тооцоо судалгаа нь хийгдээд явж байгаа. Тэр бол дараагийн хоёр дахь асуудал аа гэж үзэж байгаа. Энэ дээр Алтанцэцэг нэмээд хариулаад бас зарим нэмэлт хариулт өгөөд явчих.

Б.Чойжилсүрэн: Алтанцэцэг захирлын микрофоныг өгье. Ажлын хэсэг.

Д.Алтанцэцэг: Сая Шадар сайд ер нь хэлчихлээ. Бид нар одоохондоо бүтээгдэхүүн экспортолно гэж ерөөсөө тооцоогүй байгаа. 1,5 сая тонн түүхий тосыг боловсруулаад 1,33 сая тонн бүтээгдэхүүн болгож байгаа юм. Бүтээгдэхүүн болгох гэж байгаа өөрийн дотоодын хэрэгцээндээ бас бид нар зарцуулна. Үйлдвэр өөрийн гэсэн дулааны цахилгаан станцтай байна. 35 мегват хүчин чадалтай дулааны цахилгаан, хурц уур, дунд, нам, өндөр даралтын ууруудыг мөн цахилгаан эрчим хүч дулаанаар хангах ийм цахилгаан станцад өөрийнхөө одоо хамгийн сүүлчийн бүтээгдэхүүн гэж ярьдаг. Бид нар хүнд бүтээгдэхүүний фракц болох одоо зуухны түлшээ бол ашиглах юм аа. 
Экспортод бол одоогоор бүтээгдэхүүн гаргана гэж тооцоо бол байхгүй. Бид өөрсдийнхөө бас зах зээлийг 100 хувь хангаж чадахгүй шүү дээ. Ер нь дизель түлш, авто бензиний нэг 80, 80 хувийг бол хангахаар бол ажиллаж байгаа. 
Б.Чойжилсүрэн: Тодруулах уу? Ганболд гишүүн асуултаа асууя.

Г.Ганболд: Асуултууд нэлээн давхацлаа. Ер нь бол би хэвлэл мэдээллийн хэрэгслээс бол энэ үйлдвэрийг бол ажил нь бол нэлээн оволзож байгаа л гэж ойлгосон юм. Яг энэ өнөөдрийн мэдээллээс бол эхлээ ч үгүй юм байна гэж ойлголоо. Үндсэндээ бол энэ зөвлөх компанитай яриад энэ дөрөв хуваажээ. Технологийн бус барилга байгууламж, анхдагч процессын болон дагалдах байгууламж гээд. Яг энэ хоёр дахь анхдагч процессын болон дагалдах байгууламжийн тендер нь шалгарсан юм уу, шалгараагүй юм уу. Одоо энэ дээр болбол нэг ажиллаж байна. Хүлээж авахаар ажиллаж байна л гэж байна. Үйлдвэрлэлийн цахилгаан станцын тендер шалгарсан юм уу, шалгараагүй юм уу. 
3 дахь нь яг энэ лиценз технологийн байгууламж нь тендерийн зарлагдсан юм уу, шалгарсан юм уу. Энд ер нь манайхаас яг оролцоо байгаа юм уу? Яг үнэндээ өнөөдөр болбол бид нар үйлдвэр баригдаж байгаа гээд явж байгаа боловч зүгээр бид нар хоолны газар, контор, гал команд, лаборатори агуулах ийм л юмнуудаа бариад явж байгаа юм байна шүү дээ. Одоо айл өрхөөр ярих юм бол нэг байшин барина гэчхээд тэгээд л явган хүний зам, жорлон, мах хадгалах амбараа бариад л яваад байгаа юм байна шүү дээ. Уг нь бол үндсэн барилгаа барьчхаад дараа нь эд нарыг дагаж явахгүй болбол тэгээд үндсэн тендер нь шалгараагүй байхад чинь бид нар орон сууц ингээд л нэг хоолны газраа бариад яваад байх юм. Одоо энэ жил орон сууц, эд нар нь ашиглалтад орчихно. 2026, 2027 он хүртэл энэ үйлдвэр ашиглалтад орох хооронд чинь нөгөө хэдэн шинэ барилга чинь бараг эргээд засвар хийхээр шахуу юм болчихсон сууж байх юм биш биз. Яг энэ дээр одоо энэ газрын тосны энэ компанийнхан ер нь ямар төлөвлөгөөтэй ажиллаад байгаа юм бэ? Би болбол урдаас нь биш хойноос нь хөөгөөд яваад байгаа юм шиг байх юм. Яг миний ойлгож байгаагаар шүү. Энэ тендерт нь одоо яг та нарын оролцоо энэ тэр байгаа юм уу? Энэ дээр ер нь ямар бодолтой байгаа вэ? Шадар сайд ч тэр, энэ төрийн өмчит компанийн захирлууд энэ тэр. Тэгээд одоо ярих дээр зэрэг ерөөсөө л энэ коронагоос болоод л Тяньжин дээр баахан ачаа овоорчихсон гээд л худлаа мэдээлэл өгөөд байх юм. Энэ барилгын хэдэн материал тэнд байгаа юм байна шүү дээ. Яг үндсэн одоо миний ойлгож байгаагаар бол энэ 3 гол процессын ажлууд чинь тендер нь шалгарч байж, тэр компани нь зураг төсөв хийж байж үндсэн тоног төхөөрөмжөө авчрах юм байна шүү дээ. Тяньжин дээр юу овоороод байгаа юм. Одоо яг. Тэр хоолны газрын шал юм уу, юу юм тэр агуулахынх нь ачаа бараа нь Тяньжин дээр гацаад байгаа юм уу. Ингээд нийгэмд худлаа мэдээлэл өгөөд яг нарийндаа болбол нэг их Газрын тосны үйлдвэр оволзоод байгаа гээд байгаа боловч наадах чинь худлаа юм байна шүү дээ. Энэ мэдээнээс харахад. Энэ дээр нэг тодорхой хариулт өгөөч ээ гэж хүсэж байна. 
Б.Чойжилсүрэн: Шадар сайд Амарсайхан гишүүний асуултад хариулъя.
С.Амарсайхан: Ганболд гишүүний асуулт. Энэ 12 төрлийн байгууламж, үйлдвэрийн байгууламж баригдах ийм бүрдэл бүхий том цогцолбор оо. Химийн одоо бүтээгдэхүүн энэ бензин тос, шатахуун боловсруулах үйлдвэр гэдэг болбол зүгээр барилга байшин байгууламжаас бас тэс өөр барилга байгууламж гэдэг. Та бүхэн маань мэдэж байгаа, нэгдүгээрт. 

Хоёрдугаарт энэ бэлтгэл ажлууд хийгдэх ёстой. Ер нь харьцангуй хурдтай явж байгаа гэж үзэж байгаа. Энэ төсөл дээр. Ялангуяа энэ том барилга байгууламж одоо энэ үйлдвэрийг барихад ажиллах, ажиллах хүчний байрлах байр савнаас эхлээд цэвэр усны одоо цооног гаргах, шугам сүлжээг татах, өнөөдрийн байдлаар гэхэд 30 мянган куб метрийн усны, одоо энэ сангийн барилга байгууламжийн ажил суурь нь тавигдаад явж байна. Усан сангийн бас хадгалах дамжуулах хоолойнууд баригдаад явж байна. 82 километр урт хоолойн бас шугам угсралтын ажил хийгдээд явж байна гэх мэтээр үндсэн цахилгаан эрчим хүч, ус, дулаан хангамж тэнд ажиллах ажилтан албан хаагчдын байр сав, тэгээд нөгөө технологийн зураг төслүүд нь цаг хугацаандаа хийгдэх, зэрэгцээд явагдах гэж ингэж шат дараатай үе дамжлагатай явж байгаа ажлууд байгаа. Энэ дээр нефтийн бүтээгдэхүүнийг дамжуулах хоолойн ажил байгаа. Энэ одоо тендер нь зарлагдаад Уул уурхайн яам дээр зарлагдсан юм байна лээ. 1 сарын хугацаатай зарлагдсан. Энэ болбол зүгээр одоо усны хоолой татах гэж байгаа ажил биш учраас 1 сарын хугацаанд олон улсын тендер зарлаад тэнд олон улсын аж ахуй нэгжүүд, компаниуд орж ирээд, тооцоо судалгаа хийгээд, оролцоод шалгараад ажлаа явуулна гэдэг бол хүндрэлтэй асуудал. Тийм учраас зарим нэг цаг хугацаан дээр тендер зарлаж байгаа. Яамны бас гаргаж байгаа цаг хугацаа, төлөвлөлт, оновчгүй мэдээлэл хангалтгүй сайн төлөвлөөгүй зүйлүүд бас байгаа. Гэсэн хэдий ч гэсэн энэ төслийн багийнхан нэгдүгээрт энэ тал дээрээ цаг алдсан байгаа ажлаа нөхөхөд анхаарч ажиллаж байгаа юм. 
Хоёрдугаарт тэр ерөнхий гүйцэтгэгч буюу түлхүүр гардуулан өгөх нөхцөлтэйгөөр Энэтхэгийн компани үүнийг гүйцэтгэж байгаа учраас тэр сонгон шалгаруулалттай холбоотой асуудлууд дээр ямар ямар шат дараатай, юу явагдаж байгаа юм, хэн юуг нь хариуцаж байгаа юм, манай Монголын талаас ямар оролцоотой байгаа юм гэдэг дээр түрүүн би уг нь мэдээлэлдээ дурдсан. Алтанцэцэг захирал энэ дээр нэмээд Ганболд гишүүний асуултад хариулаад өгчхөөрэй.

Б.Чойжилсүрэн: Нэмж хариулах уу? Алтанцэцэг захирал хариулъя. 
Д.Алтанцэцэг: Ганболд гишүүний асуултад сая Шадар сайдын хариулсан дээр нэмж нэг ганц хоёр үг хэлье. Газрын тос боловсруулах үйлдвэр байгуулах төсөл бол анхнаасаа урьдчилж бүх зүйлийг харж, нарийн төлөвлөж, логик дэс дараалалтай явагдаж байгаа ажил. Хамгийн анхны барьсан 2018, 2019 онд барьсан үйлдвэрийн гаднах дэд бүтцийн ажлууд, газрын тосны үйлдвэрийн хотхон одоо нэгдүгээр одоо технологийн бас барилга байгууламжийн ажил гэдэг бол дараа дараагийн ажлуудын суурь ажил учраас бие биедээ харилцан холбоотойгоор логик дэс дараалалтайгаар явагдаж байгаа ажил гэж хэлж болно оо. Наана цаана нь оруулаад андуураад энэ тэр ингээд хийчихсэн юм бол ердөөсөө нэг ширхэг ч байхгүй. 
Тэгэхээр энэ үйлдвэрийн зураг төсөл чинь, үйлдвэр чинь баригдаагүй юм байна гэж. Би одоо анхан хэлсэн. Үйлдвэрийн битгий хэл бид нар нэг цэцэрлэг ч гэсэн зураг төслийг барихад ямар хугацаа ордог билээ. Би анхандаа 12 үйлдвэр чинь өөрөө 12 дамжлага юм шиг хэрнээ 12 үйлдвэр байна. Тусдаа. Энэ болгоны зураг төсөл гэдэг юм чинь яаж хийх вэ гэдэг юмыгаа бид нар ер нь 3 жил үргэлжилж хийж байна, заримыг нь. Тэгээд хамгийн эхний бэлэн болсноос нь буюу технологийн бус барилга байгууламжийн зураг төсөл бэлэн болоод тэрийг бүтээн байгуулалтад шилжүүлж байна. Дараа нь тэр анхдагч процессын байгууламжийн инженерчлэл дуусаад бүтээн байгуулалтад шилжүүлэх гээд барилга угсралтын компанийг сонгон шалгаруулж байна. Цахилгаан станцыг мөн ижилхэн. Ингээд бүгд дэс дараалалтай явж байгаа. 
Бүх үйлдвэрийнхээ зураг төслийг бүгдийг нь дуусгачхаад барьж дуусна гэвэл бид магадгүй энэ үйлдвэрийг 2030 онд барьж дуусаж магадгүй. Тэгэхээр ингээд дэс дарааллаар аль болохоор цаг хугацаа алдахгүйгээр. Ингээд одоо энэ гадаадад болоод дотоодод олон зуун инженерүүд бол энд бас одоо өдөр алгасахгүй өдөржин, шөнөжин ажиллаж байгаа шүү гэдгийг бас таны сонорт дуулгая аа гэж бодож байна. 
Б.Чойжилсүрэн: Тодруулах уу. Энхтүвшин гишүүн.

Т.Энхтүвшин: Баярлалаа. Би 2, 3 асуулт асууя аа. 
1 дүгээр асуулт нь энэ боловсруулах үйлдвэрийн ажилчдын хотхон конторын барилга байгууламж хэзээ дуусах вэ? 2019 онд эхэлсэн. 2021 оны 9 сард дуусах ёстой. Тэгээд энэ ажил одоо бас төдийлөн сайн явахгүй байна аа. Тэгээд энэ 9 сардаа багтаж энэ 10 сардаа багтаж ашиглалтад орох юм уу гэдгийг асуумаар байна.

2 дугаарт энэ барилга байгууламжийг барихдаа Хөгжлийн банкнаас зээл авч барьж байгаа. Тэгээд арилжааны хүүтэй, сарын 1,2 хувийн хүүтэйгээр зээл авч энэ барилга байгууламжийг барьж байгаа. Энэ зээлийнхээ хүүг ер нь яаж төлөхөөр тооцоолсон юм бэ гэдгээ асуумаар байна. 
2 дахь суудал дээр энэ Тяньжиний боомт дээр гацсан байж байгаа гээд энэ нөгөө чингэлэг байж байгаа. Энэ одоо хэзээ орж ирэх юм бэ. Олон сар ярилаа шүү дээ. Тэгээд миний мэдэхийн л одоо 4, 5 сарын өмнөөс эхлүүлээд л энэ чингэлэг, одоо гацсан. Чингэлэг гацсанаас болоод энэ барилгын ажил явахгүй байна аа гэдэг ийм асуудал ярьдаг байсан юм. Тэгээд энэ одоо хүртэл ингэж орж ирээгүй, тэгээд үүнээс нь болоод барилгын ажил гацаад байдаг. Тэгээд энэ дээр ямар ажил зохион байгуулж байгаа юм бэ? Одоо яг хэчнээн чингэлэг байж байгаа, хэчнээн нь орж ирчхээд байгаа юм гэдэг асуудлыг асуумаар байна. 
Хоёрдугаарт нь бас нэг юман дээр нэг эмзэглээд байгаа юм аа, би. Энэ Жи эм си гээд энэ эхний одоо юу гэдэг юм. Тендер дээр шалгарсан компани. Ихэвчлэн барьж байгаа барилга байгууламж нь иргэний барилга байгууламж байж байгаа юм. Тэгээд нөгөө чингэлгээр орж ирж байгаа бараа материалыг нь үзэхээр нөгөө матмал арматур, усны хоолой энэ тэр гээд зөвхөн Монголын дотоодын зах зээлд бол энэ зөвхөн энэ хажууд Эрээний зах дээр байж байгаа бараа бүтээгдэхүүн Энэтхэгээс ингээд чингэлгээр асар их өндөр зардлаар ингэж орж ирж байгаад харамсаад байгаа юм аа. Энэ барилга байгууламж өөрөө асар их өндөр зардлаар бүтэх нь ээ. Тийм учраас одоо юу гэдэг юм. Энэ тендерт шалгарч байгаа энэ Энэтхэгийн компаниуд болон Энэтхэг дээр энэ тендерийг шалгаруулж байгаа хүмүүстэй та хэд сайн ярихгүй бол энэ бараа бүтээгдэхүүнээ одоо юу гэдэг юм хамгийн ойрхон зах зээлээс худалдаж ав аа гэдэг асуудал дээр тохиролцож ингэж ажлаа төлөвлөхгүй бол энэ асуудал чинь нэлээн хүндрэлтэй болох нь ээ. Одоо орж ирж байгаа бараа бүтээгдэхүүний одоо бараг л одоо юу гэдэг юм. Хар паниар орж ирэх нь л дутуу л байна шүү дээ. Бусад бүх л юмнууд эндээс орж ирж байна. Нэг их одоо технологийн барилга байгууламж баригдаад эхэлсэн юм бол байхгүй. Одоо бол дандаа иргэний барилга байгууламж л баригдаад явж байгаа. 
Усны хоолой ч гэсэн зүгээр л бороо үрийн говиос татаж байгаа усны хоолой ч гэсэн энгийн усны хоолой л тавиад явж байгаа шүү дээ. Зөвхөн энэ хажуу талын зах зээл дээр байж байгаа юм. Тэгэхээр энэ асуудлаа бас нэлээн сайн тохирч, ингэхгүй бол асар өндөр өртгөөр ингээд босох нь ээ. Орж ирсэн машин механизмыг нь та хэд нэг очоод нэг хараадхаарай. Тэр орж ирсэн кран байж байна. Тэр орж ирсэн миксерүүд байж байна. Өнөөдөр Монголд хэрэглэгдэж байгаа миксер болон крануудаас хүчин чадлаа хэд дахин сул, хэдэн оныг нь ч мэдэхгүй нэг ерээд оны тийм тоног төхөөрөмжүүд, машин механизмууд хүртэл орж ирсэн байж байгаа юм. Тэгэхээр энэ дээр одоо бас нэлээн анхаарч, энэ Энэтхэгийн тал дээр бас энд ярилцаж энэ тендерийнхээ асуудал дээр бас анхаарах ёстой юм байна аа гэдгийг хэлмээр байна. 
Дараагийн асуудал болохоор энэ үйлдвэр ашиглалтад орчих юм бол мэдээж үйлдвэрийн инженер техникийн ажилтныг бэлтгэх зайлшгүй шаардлага бий болж байгаа юм. Энэний санхүүжилтийн асуудлыг бол ер нь шийдсэн юм уу? Одооноос бид нар бэлдээд явахгүй бол 2024 онд ашиглалтад ордог, нөгөө мэргэжлийн ажилчин, инженер техникийн ажил чинь одоо байхгүй байх ийм эрсдэл үүсэх вий. Тийм учраас газрын тосны бүтээгдэхүүн хуваах гэрээнд компаниудын сургалтын урамшуулал гэж өгдөг. Бүтээгдэхүүн авах гэрээ байгуулсан одоо компаниуд. Энэ зардлаараа одоо юу гэдэг юм, энэ боловсон хүчнээ одооноос эхлээд бэлдэж явбал яасан юм бэ гэдэг дээр бас нэг асууя аа гэдэг юмыг хэлмээр байж байна. 
Тэгээд бүтээн байгуулалтын ажил бол явж байгаа. Дотоодын компаниуд бас орж чадахгүй байж байгаа. Дотоодын компаниуд. Дотоодын компаниуд орсон компаниуд нь дампуураад гарч байгаа. Орсон компаниуд нь. 

Б.Чойжилсүрэн: Энхтүвшин гишүүнд 1 минут нэмж өгье.

Т.Энхтүвшин: Яагаад дампуураад гарч байна вэ гэхээр нэгдүгээрт юу гэдэг юм, энэ хөдөлмөрийн хөлсийг нь их бага үнээр хийчихсэн. Хоёрдугаарт тендер ялсан компаниудын бүх бараа материалуудыг нь өгдөг, зөвхөн ажилчдын цалинг нь одоо юу гэдэг юм тэр компанид өгснөөс болоод ихэнх компаниуд бас ажиллахгүй байна аа. Дотоодын компаниуд, дотоодын компаниуд. Тийм учраас энэ дээр сайн анхаарч энэ дотоодын компаниудыг оролцуулах тал дээр онцгой анхаарах хэрэгтэй юм байна аа. Одоо 100 гаруй нэг Энэтхэгүүд, инженер техникийн ажилтнууд ажиллаж байна. Үндсэндээ одоо юу гэдэг юм, Монгол хүний хийх, Монгол компаниуд хийж чадах ийм ажлуудыг л тэр Энэтхэгээс ирсэн хүмүүс хийж байна шүү дээ. Тийм учраас энэ дотоодын компаниудыг цаашдаа бас энэ тендерт оролцуулах, туслан гүйцэтгэгчээр ажиллуулах тал дээр бол манай газрын тосны газрууд бол тусгай анхаарах хэрэгтэй юм хэрэгтэй гэж бодож байна аа. Ийм асуултуудыг тавья.

Б.Чойжилсүрэн: Хэн хариулах вэ? Алтанцэцэг захирал.

Д.Алтанцэцэг: Энхтүвшин гишүүний асуултад хариулъя. Хотхоны ажил эхний ээлжийн барилга ерөнхийдөө орон сууц нь бол 11 сард эхний 3 барилга ашиглалтад орно. Дөнгөж сая инженерийн барилга байгууламжийн ажил дууслаа. 10 сарын сүүлчээр комисс ажиллуулахаар бид нар ингээд ажиллаж байна аа. Хоёрдугаар ээлжийн барилгыг бол бас Батлан хамгаалах яам хариуцаж байгаа гэж хэлсэн. 
Тяньжин дээр гацсан ачаа бараа 6 сараас хойш болбол ямар нэгэн байдлаар ахиц бол гараагүй. Замын-Үүд эрээн дээр гацсан байсан хэдэн машиныг бол тэр ногоон бүс гээд 3 ачааны машинаар ээлжлээд татаад аваад ирсэн.
Энхтүвшин гишүүн туйлын үнэн нэг юм юу гэх юм бол энэ Монголын талын оролцоо байгаа. Анх Монгол Улсын Их Хурлын соёрхон баталсан 2017 оны 5 сарын 30-нд соёрхон баталсан Зээлийн ерөнхий хэлэлцээрийн Энэтхэгийн болон Энэтхэгийн бус бараа ажил үйлчилгээний харьцаан дээр 75 гэж байсан. Доод тал нь 75 хувийн бараа материал нь Энэтхэгээс ирэх ёстой. Үүнийг бид нар 2019 онд Гадаад хэргийн яам Энэтхэгийн Гадаад хэргийн яамтай хөөцөлдөж байж Монголын талыг оролцуулахын тулд 65, 35 болгосон. Сая дахиад Ерөнхийлөгчид хүсэлт тавьж байгаад Гадаад хэргийн яамаар дамжуулаад 55, 45 болгож өгөөч ээ гээд ингээд хүсээд байгаа. Энэ яах гэж байгаа юм гэхээр эцсийн эцэст Монголын оролцоог нэмэгдүүлэх гээд байгаа. Энэтхэгээс 75 хувийн бараа, ажил үйлчилгээг хангахын тулд таны хэлж байгаа тэр хар фанераас бусад материал гээд маш олон материалыг Энэтхэгээс авж байгаа. Бид нар энд маш дургүй байгаа боловч үүнийг ингээд авахгүй гэхээр тэр хүмүүсийн 65 хувь нь хангагдахгүй байна аа гээд байгаа байхгүй юу. Тэгээд Монголчуудтай зөвхөн хөдөлмөрийн хөлсний гэрээ хийдэг нь үнэн. Энэ бол бид нарын дараагийн нэг ийм тэмцлийн талбар болж хувирчхаад байгаа юм. Энэтхэгүүдтэй ажиллахад туйлын хүнд. Үүнийг та бүхэнд бас Монголчууд хоорондоо бас ингээд ярьж байгаа юм чинь хэлчихье. Үүнийгээ, бас Шадар сайдад бас удаа дараа хэлж байсан. Энэтхэгүүд Монголчууд гэрээндээ хайнга хандсан. Манай компани бол шууд тэрэнд оролцдоггүй. Тэд ерөнхий гүйцэтгэгч, туслан гүйцэтгэгчдээ өөрөө сонгож авдаг, сонгож авахдаа Монголчуудын үнийг дардаг, бид үнийг өгсөн хатуу юм энэ үнээр хийгээрэй гэсэн, юуг тендерийн үед хүртэл хүргүүлж байсан. Дээрээс нь Барилга, хот байгуулалтын сайдын тушаалаар батлагддаг үнийн доод трийт гэдгийг хүртэл өгсөн. Ерөөсөө дийлэхгүй. Хамгийн сүүлд бид нар бас хугацаатай шаардлага хүргүүлээд энэ одоо сэтгэл дундуур байгаа компаниудыг сэтгэл хангалуун болгох тал дээр ажиллаач ээ гээд Энэтхэгийн Гадаад хэргийн яам, Элчин сайд Сэнх бид хэд 5 дахь өдөр хуралдаад ингээд одоо хүчээр ийм үнийг өсгөх ийм ажлыг бас ингээд хийж байгаа. Одоо жишээ нь хамгийн анхан Энэтхэгээс бүх төрлийн машин механизм авчрах гэж байсан. Бид нар бас тендерийн үед болиулсан шүү дээ. Монголд болбол ангараг гараг дээр биш шүү, бүх техник тоног төхөөрөмж, сайн инженерүүд, чадалтай компаниуд байгаа. Гэвч тэр нэг Энэтхэгүүдийн нэгдүгээрт бас арай их ашиг олъё гэсэн сонирхол нэгд. 
2-т нь тэр Энэтхэгээс гарал үүсэлтэй бараа материал, техник тоног төхөөрөмж гэдэг юманд бас баригдаад байгаа юм. Ингэхээр бас ба төр засгийнхан бид нар бүгдийг нь бүртгэж байгаа. Ямар хэлээр юу юу орж ирж байгаа вэ? Компаниудтай ямар ямар үнийн дүнтэй гэрээ хийчихсэн байгаа. Энийг бол би бас Их Хурлын гишүүд асуувал би бас танилцуулаад энэ дээр, бас ер нь Энэтхэгийн Засгийн газарт бол бас хэлэх л ёстой л юм юм байна лээ. Баярлалаа.

Б.Чойжилсүрэн: Өнөрболор гишүүний нэрийг нэмээд оруулчихъя. Өнөрболор гишүүн та бэлэн байна уу. Асуултаа асуухад. Тэмүүлэн гишүүн хамгийн сүүлд нь асууна. Горимоороо тийм. Өнөрболор гишүүн асуултаа асууя.

Уучлаарай Өнөрболор гишүүн ээ. Энхтүвшин гишүүн тодруулах юм шиг байна. Энхтүвшин гишүүн тодруулаадахъя.

Т.Энхтүвшин: Боловсон хүчний асуудал. Би түрүүн бас хөндөж байсан. Боловсон хүчнээ ер нь яаж бэлдэж байгаа юм бэ? Одооноос эхлээд тэр бэлтгэх одоо санхүүжилтийн асуудлыг нь шийдсэн юм уу гэж ийм асуулт тавьж байсан. Үүнийг нэг хариулж өгөөч.
Б.Чойжилсүрэн: Уул уурхай, хүнд үйлдвэрийн яам. Анхбаяр даргын микрофоныг өгье.

Б.Анхбаяр: Гишүүдэд энэ өдрийн мэндийг хүргэе ээ. Тэгээд Энхтүвшин гишүүний асуултад хариулъя. Мэдээж Уул уурхай, хүнд үйлдвэрийн яамнаас бол газрын тос боловсруулах үйлдвэрийн цаашид үйлдвэрт ажиллах мэргэжилтнүүдийн талаар бол анхаарал хандуулж ажиллаж байгаа. Энэ дээр Боловсролын яам болон одоо бусад холбогдох байгууллагуудтай бид нар газрын тос боловсруулах үйлдвэрийнхэнтэйгээ нийлээд цаашид яг үйлдвэрт шаардлагатай байгаа инженер техникийн ажилчдыг ямар программаар сургах вэ гэдэг тал дээр бол ерөнхийдөө ажиллаад явж байгаа. 
Санхүүжилтийн асуудал дээр бол мэдээж бүтээгдэхүүн хуваах гэрээ. Одоо Монгол Улсад яг хүчин төгөлдөр хэрэгжиж байгаа 3 бүтээгдэхүүн хуваах гэрээ байгаа. Энэ 3 бүтээгдэхүүн хуваах гэрээн дээр тусгагдсан нэмэлт санхүүжилтийн асуудлууд нь юу байдаг вэ гэхээр, Монгол Улсад газрын тосны чиглэлээр суралцах, одоо сурагчдыг … /минут дуусав/

Б.Чойжилсүрэн: Ажлын хэсгийн микрофон нэмж өгье.

Б.Анхбаяр: сургах чиглэлийн ийм санхүүжилтүүд бас байдаг, тодорхой хэмжээнд. Үүнийг бол Ашигт малтмал, газрын тосны газар дээр бол ерөнхийдөө санхүүжилт нь бол төвлөрөөд явдаг байгаа. Тэгэхээр энэ санхүүжилтээс бид нар бас тодорхой хэмжээг нь Газрын тос боловсруулах үйлдвэрийнхээ цаашид үйлдвэрт ажиллах инженер техникийн ажилтныг сургах, мэргэшүүлэх чиглэлээр бол ерөнхийдөө төлөвлөгөө гаргаад ажиллаж байгаа. Энэ журам дээр бас өөрчлөлт ороод ингээд явж байгаа. 
Б.Чойжилсүрэн: Өнөрболор гишүүн асуулт асууя.

Д.Өнөрболор: Өнөөдөр бид нар маш чухал асуудал ярьж байна гэж бодож байна. Энэ нефть гэдэг бол өөрөө стратегийн ач холбогдол бүхий бүтээгдэхүүн байгаа. Тэгээд энэ үндэсний бас аюулгүй байдлын одоо маш чухал асуудлыг болбол бид нар ярьж байна аа. Тэгээд би энэ хараад байхад ер нь энэ манай ажлын хэсгийн энэ хүмүүсийн бас жоохон ажилдаа хандаж байгаа хандлага, бас арай жаахан тийм байна уу, эсвэл энэ асуулга асуугаад тэрэнд зохион байгуулалтаар одоо энэ бичиг, албан бичгээ өгч байгаа улсуудын асуудал байна уу? Ер нь одоо энэ гишүүдэд ирж байгаа энэ мэдээлэл бол маш тодорхой биш байна аа. Ил тод биш байна, дэлгэрэнгүй биш байна. Маш ойлгомжгүй байна. Тэгээд одоо бид нар сая бараг цаг 30 минут хуралдахад бол голдуу тийм танин мэдэхүйн шинж чанартай, одоо агуулгын асуултуудыг асуугаад л, ер нь ингээд өнгөрч байна шүү дээ. Маш хайран байна гэж бодож байна. Энэ цаг.

Нөгөө талаараа гээд тэгэх юм болбол би сая Амарсайхан даргын тайлбарласан нэг хариултыг болбол дахиад асуучихъя гэж бодож байна? Ер нь энэ нөөц дээр тулгуурлаад энэ чинь болбол бас энэ үндэсний аюулгүй байдлын маш чухал асуудал байгаа учраас үндэсний хэмжээнд, үндэсний хэмжээнд дотооддоо бид нар одоо хэр зэрэг хэмжээний хэрэглээгээ хангах юм бэ? 
Мөн үлдсэн хэмжээг нь экспортод хэр зэрэг хэмжээгээр гаргах юм бэ? гэдэг нөөц дээрээ тулгуурлаад. Одоо энэ тандан судалгаа, энэ дүн шинжилгээг бол аль дээр үед л гаргачихсан байх ёстой гэж би бодож байна л даа. Тэгэхээр энэ нь өнөөгийн асуудал. Тэр нь бол дараагийн асуудал гэж хандаж байгааг бол би бас нэгдүгээрт бас ойлгохгүй байна аа. Энэ тал дээрээ илүү хариулт өгөөч ээ гэж бас асууя гэж бодож байна. 
Нөгөөтээгүүр гээд тэгэх юм бол энэ бүтээгдэхүүн үйлдвэрлэлээ ер нь хэрхэн яаж тооцсон юм бэ? Энэ Аи 92 одоо үйлдвэрлэхгүй юм байна гэж би ойлголоо. Гэтэл одоо иргэдийн нийт хэрэглээ чинь 92 байгаад, одоо маш их эрэлттэй байгаад байдаг. Тэгээд энэ бүтээгдэхүүнээ үйлдвэрлэхгүй гэдэг нь яг ямар зүйл дээр үндэслэж яаж тооцоолол гаргасан юм бэ? гэж асууя. 
Б.Чойжилсүрэн: Хэн хариулах вэ? Ажлын хэсэг Алтанцэцэг дарга хариулъя.

Д.Алтанцэцэг:  Би Өнөрболор гишүүний асуусан тэр бензин, авто бензиний актантай холбоотой ганц хариулт хэлчихье. А92-оос А95 илүү байхгүй юу. Одоо жишээ нь нэг машин 92-оор явдаг болбол тэр 95, 98-аар явбал бүр сайн байхгүй юу. Өөрөөр хэлбэл чанарыг нь илүү дээшлүүлж байна аа гэж ойлгох хэрэгтэй. 
Одоо 92 чинь муудаа орж байгаа байхгүй юу, одоо жоохон хоцрогдсон ч гэдэг юм уу. Тэгэхээр бид нар сайныг нь ерөөсөө дангаар нь үйлдвэрлэх гэж байгаа гэсэн үг байхгүй юу. Та 92-оор явдаг машин уначихвал 95-аар явбал бүр сайн байхгүй юу. 
Б.Чойжилсүрэн: Амарсайхан сайд харуулъя. 
С.Амарсайхан: Түрүүн би бас тодорхой хэлсэн дээ. Эхлээд дотоодын хэрэгцээгээ хангах тухай асуудал ярьж байгаа. Одоо бид нар 100 хувь импортоор авч байгаа. Хэнээр ч хэлүүлэлтгүй бүгд мэдэж байгаа. Дотоодын хэрэгцээгээ хэзээ хэрхэн хангах вэ гэдэг асуудлаа ярьж дуусаагүй, эцэслээгүй ажлаа гүйцээгүй байж байж экспортын асуудал яриад байна гэдэг нь одоо цаг үеэ олоогүй асуудал аа. Технологийн хувьд ч гэсэн түрүүн хэлсэн. Эхний ээлжид дотоодын шатахуун, шатах тослох материалаа нэгдүгээрт хангах асуудал, хоёрдугаарт нөөцөө бүрдүүлэх түүхий эдийн. Түүхий эдийн буюу түүхий газрын тосны нөөцийг бүрдүүлэх асуудлаар Байгаль орчны яам, Уул уурхайн яам 2 Дорнод аймгийн нутаг дэвсгэрт тодорхой хэмжээний нөөц агуулсан гэж урьдчилсан тооцооллоор гарч байгаа талбайг одоо энэ үйлдвэрийн газрын тосны салбарын үйл ажиллагаанд ашиглах, шаардлагатай хайгуул судалгааны ажлыг хийх ийм ажлууд бэлтгэл ажил нь хангагдаад явж байгаа. 
3 дугаарт бол энэ ажил өөрөө бид ажлын хэсэг аль болох мэргэжлийн багийн хийсэн тооцоо судалгаан дээр үндэслэсэн. Энэ үйлдвэрийн үйл ажиллагааг хариуцаж ажиллаж байгаа ерөнхий гүйцэтгэгч дээр тавигдсан шаардлага, болзлууд, гэрээ хэлэлцээрийн хүрээнд хэрэгжүүлэх ажлуудыг л одоо цаг хугацаанд нь амжуулахаар ажиллаж байгаа. Нарийн технологи, мэргэжлийн асуудал дээр бид салбарын мэргэжилтнүүдийнхээ үгийг л сонсоно. 
4 дүгээрт бол энэ олон улсад зөвхөн манайд, одоо цөөхөн улсад байдаг даа. 80, 92 гэж ангилдаг. Ер нь болбол бусад улс орнуудад бол хольсон холиогүй, бензин гэдэг ийм л 2 ангиллаар явдаг. Ийм юутай шүү дээ. Цаашдаа бид нар бас аль болох энэ хэмжээний актоны одоо юуг нэмэгдүүлэх, аль болох чанартай, цэвэр бензин шатахуунаар иргэдээ хэрэглэгчдийг хангах асуудал дээр импортоор ч бай, дотоодын ирээдүйд хангах нөөцөөрөө ч бай хангах ёстой л гэж бодож байгаа юм. 
Б.Чойжилсүрэн: Тодруулах уу? Өнөрболор гишүүн тодруулъя.

Д.Өнөрболор: Тэгэхээр 92-оос илүү 95 бол чанарын хувьд болбол чанартай гэдгийг би бол угаасаа мэдээж ойлголгүй л яах вэ. Гэхдээ үнэлгээний хувьд одоо манай иргэдийн гол хэрэглээ бол 92 байгаа шүү дээ, тийм ээ. Тэгэхээр тэрийг орлуулах хэмжээний, гэхдээ чанартай бүтээгдэхүүнээр хямд үнэлгээгээр нийлүүлэх боломж байна уу гэдэг асуудлыг л би асуусан юм, нэгдүгээрт.
Хоёрдугаарт яг энэ асуудлаар өнөөдөр бид нар би сая бас энэ юугаа яриагаа эхлүүлэхдээ ч гэсэн хэллээ. Маш тодорхой дэлгэрэнгүй, мэдээллийг авахыг хүсэж байна аа. Яг ийм хэмжээний мэдээлэл дээр өнөөдөр би тухайлах юм болбол энэ Байнгын хорооны одоо саналд өөрийнхөө саналыг шийдвэрийн санал одоо илэрхийлэх бол боломжгүй байна гэж харж байна, дарга аа.

Б.Чойжилсүрэн: Санал хэлж байна уу. Өнөрболор гишүүн ээ, бараг сүүлийнх. Тэмүүлэн гишүүн асуултаа асуух юм уу? Төгсгөлд үг хэлэх юм уу, өөрөө. Тэмүүлэн гишүүн асуулт асууя.
Г.Тэмүүлэн: Тэгэхээр манай Үйлдвэржилтийн байнгын хорооноос бас 2021 оны 1 сард энэ Газрын тосны боловсруулах үйлдвэрийг дэмжих тухай хуулийг болбол баталсан. Тэгэхээр Үйлдвэржилтийн байнгын хорооны үндсэн ажил болбол энэ үйлдвэрлэлийг дэмжих, дээрээс нь баталсан энэ хууль тогтоомжууд дээр болбол хяналт тавих ажил байгаа. Энэ хүрээндээ энэ асуулгыг тавьсан мэдээллийг бас сонсож байна. 
Өнөөдрийн энэ бас одоо Байнгын хорооны хуралдаан. Эндээс гарах шийдвэр ч тэр, ер нь их ажил хэрэгч тухайн тулгамдсан асуудлуудыг бас шийдвэрлэх шийдэл хайсан шийдэл гаргасан, одоо тийм хурал болоосой гэж л бол хувь хүнийхээ үнээс хүсэж байгаа юм. 
Хоёрт би ний нуугүй хэлэхэд одоо бас яг энэ манай энд ирсэн, одоо ажлын хэсгийн бүрэлдэхүүн, Засгийн газрынхан асуудлуудаа ний нуугүй бас яримаар байгаа юм. Бид нарт зүгээр ингээд асуултад хариулах биш та бүхэнд тулгамдаж байгаа асуудлууд юу байгаа юм бэ? Цаана чинь асуудал хүндрэлтэй байна аа, ковид нөлөөлж байна аа. Энэ нөхцөл байдлуудаас бид нар яаж гарах юм бэ? Энэ дээр болбол ний нуугүй нэг хоорондоо ярилцмаар байгаа юм. 
Хоёр дахь нь энэ асуудал хариуцсан сайд нар яагаад байхгүй байна вэ? Энэ ажлын хэсэг чинь болбол 2020 оны Ерөнхий сайдын захирамжаар байгуулсан. 10 гаран сайд нар орсон. Их том бүрэлдэхүүнтэй ажлын хэсэг. Ганцхан ажлын хэсгийн дарга, Шадар сайд болон компанийн захирлаас бусад хүмүүс байхгүй байна. Тэр дундаа энэ Уул уурхай, хүнд үйлдвэрийн яамны сайд яагаад байхгүй байна. Эрэл хайгуулын асуудал энд шууд хамааралтай асуудал. Газрын тос, түлш бүтээгдэхүүний хангамжийн асуудал бодлого энэ тэр шууд хамааралтай асуудал. Хүнд үйлдвэрийн бодлого энэ яамтай шууд хамааралтай асуудал. Албан тушаалаараа энэ ажлын хэсгийн дэд даргаар ажиллаж байгаа юм. Асуудалд одоо яг мэргэжлийн яам нь хариулмаар байна. 
Яг хөрсөн дээрээ ажил дээрээ буухаар яаман дээр буухаар ажлууд бол бас явахгүй байна аа. Та бүхнийг бол ойлгож байгаа. Мэдээж Засгийн газрын ажлын хэсэг хуралдаж байгаа байх. Асуудал хариуцсан компани ажлаа хийгээд явж байгаа байх. Гэтэл цаана чинь төрөөс үзүүлэх ёстой тэр дэмжлэг зохих ёстой тэр шийдвэрийг чинь гаргахгүй байна. Би бодит нэг ганц хоёрхон жишээг хэлэх гээд байгаа юм. 1-д сая тэр журмын асуудал ярьж байгаа. Бид нар энэ түргэвчилсэн горимоор манай Байнгын хороо энэ хуулийг 1 сарын дотор л баталсан. Гэтэл Засгийн газар нь энэ хуульд заасан төрийн одоо энэ хялбаршуулсан горимыг бий болгох, төрийн зөвшөөрөл, гаалийн бүрдүүлэлт гэдэг юм уу, татвар тээвэртэй холбоотой, хайгуултай холбоотой асуудлуудыг шийдвэрлэх тэр журмаа одоо болтол албажуулаагүй байна. Мэдээж Засгийн газрын хуралдаанаар 8 сард шийдвэр гаргасан гэж байгаа юм. Гэтэл тэрийг чинь эцэслэж албажих асуудал болбол Хэрэг эрхлэхийнхээ газар дээр одоог болтол 10 сарын 01-ний байдлаар болбол албажаагүй, эцэслэгдээгүй. Өнөөдөр яам, тамгын газрууд дээр энэ журам чинь хэрэгжиж эхлээгүй байна аа. Тэгэхээр энэ асуудал хариуцсан нөхдүүд дээр бас анхаараач ээ, яриач ээ. 

Хайгуулын ажлыг бид нар эрчимжүүлэх ёстой. Газрын тос боловсруулах үйлдвэрийн хамгийн гол асуудал болбол түүхий эдийн хангамжаар найдвартай, тасралтгүй хангах асуудал, дамжуулах хоолойн асуудлууд байна. Сангийн яамнаас нь баталгаа гаргах асуудлууд нь удаашралтай, тендер сонгон шалгаруулалтыг зарлахаас өмнө бүр баталгаа гаргасан болбол олон улсын мэргэжлийн чадвартай мэргэжлийн компаниуд орж ирэх боломж бололцоо бүрдэх байсан. Сангийн яам энэ дээр бас хайхрамжгүй хандаж байна гэж харж байгаа юм. Байгаль орчны яам хайгуулын ажлыг бид нар эрчимжүүлэх ёстой. Тусгай зөвшөөрлийг бид нар энэ компанид давуу эрхээр олгоно оо, энэ компани хийгээд явна аа гэдэг асуудлыг хуульдаа тусгай зааж өгсөн. Гэтэл Байгаль орчны яам болон Уул уурхайн юмнаас хамааралтайгаар энэ байгалийн нөөц газартай давхацсан эсэхээс болоод одоо болтол Засгийн газраас гаргасан тогтоол маань бас албажаагүй байна. Журам нь албажаагүй, тусгай зөвшөөрөл нь албажаагүй. Тэгэхээр энэ асуудлууд дээр болбол энэ холбогдох энэ яамдууд асуудал хариуцсан хүмүүс бол анхааралтай хандах хэрэгтэй байна аа. Та бүхэн маань бодит байдлаа хэлээч ээ. Саяын тэр одоо юу гэдэг юм. Тусгай зөвшөөрлийг олгох асуудал Байгаль орчны яаманд гацаатай байгаа юм уу, үгүй юм уу. Саяын тэр журмын асуудал Хэрэг эрхлэх газар дээр гацаатай байна уу, үгүй юу. Яг ямар асуудал дээр та жишээ нь Хэрэг эрхлэхтэйгээ одоо юу гэдэг юм. Маргаанд ороод ингээд маргаантай байгаа, шийдвэрлэж чадахгүй асуудлууд байгаа. 
Хил гааль дээр хэчнээн тонн гэдэг юм уу, хэчнээн чингэлэг бараа бүтээгдэхүүн Тяньжин дээр гэдэг юм уу, гацаад хэдэн сар болж байгаа юм. Энэ … /минут дуусав/

Б.Чойжилсүрэн: Хэн харуулах вэ? Шадар сайд хариулъя.

С.Амарсайхан: Тэмүүлэн гишүүний асуулт хариулт саналуудтай холбоотой асуудлууд бий. Ер нь зүгээр энэ газрын тосны түрүүн би хэлсэн. Газрын тосны үйлдвэрийн үйл ажиллагааг эрчимжүүлэхэд тал бүрийн оролцоо чухал. Дээрээс нь ажил, салбар хоорондын уялдаа чухал байгаа. Энэ уялдааг хангах гэж ажлын хэсэг бас ажиллаж байгаа. Зарим тохиолдолд яалт ч үгүй ийм ажил эзэнгүйдүүлсэн, дундаа орхигдуулсан, дээрээс нь уялдаа холбоогүй ажиллаж байгаа, цаг хугацаа, алдаж байгаа асуудлууд бий. Их Хурал, Засгийн газраас батлаад өгсөн хууль тогтоомж, эдгээрийн журам, дүрмийг хэрэгжүүлэхтэй холбоотой боловсруулалтын асуудал дээр, боловсруулаад гарсан мэдээ мэдээллээ солилцох, хэрэгжүүлэх, гүйцэтгэлийг хангах асуудал дээр бас цаг хугацаа алдаж байгаа асуудал байна. Заавал ажлын хэсэг хуралдаж байж тэрэн дээр одоо сайн муугаа дуудалцаж байж нэг ажил хагас дутуу явбал явдаг. Бусад үед ажил хэргийн журмаар хоорондоо, яам салбарууд хоорондоо харилцаад асуудлуудаа шийдчихгүй, ийм одоо буруу нугалаанууд байна аа, байна. Үүнийг засах ёстой. Засахгүй болбол цаашаа ажил явахгүй асуудлууд байна. Яг энэ одоо ажлын газрын тосны үйлдвэрийн хариуцсан энэ үйлдвэрийнхэн болбол бас өөрсдөө хүч чадал нь дутаж байгаа юмнууд байна. Эрх мэдэл нь дутаж байгаа зүйлүүд байна. Энд тэнд сайд дарга нар дээр очихоор хүлээж авдаггүй асуудлууд байна. Цаг өгдөггүй асуудал байна. Хэдэн сар жилээр хүлээлгэдэг асуудал байна. Ийм байдлаар иймэрхүү томоохон стратегийн төсөл хөтөлбөрүүд битгий хэл энгийн өдөр тутмын ажлууд дээр гацаж байгаа, орхигдож байгаа асуудлууд байгаа. Ямар сайндаа энэ асуудлыг одоо бид сүүлийн хэд хэдэн уулзалтуудаар энэ баталгааны асуудал бол аль хэдийн шийдчих байсан асуудлууд. Гэхдээ шийдээд одоо Засгийн газрын баталгааг гүйцэтгэгч компанид олгож өгнө өө гэдэг гаргаж өгнө өө гэдэг шийдлийг Засгийн газар гаргаад өгчихсөн учраас энэ ажил одоо явах шатандаа орчихсон байгаа гэж бодож байгаа. 
Журмын төслийн асуудал бий. Хууль батлагдсанаас хойш явж явж одоо саяхан Засгийн газрын хуралдаанаар бүр хүчээр шахуу оруулж байж хэлэлцүүлж байх жишээний шийдвэрлэж байгаа. 
Мөн тэр банкны зээлийн асуудал байна аа. Хөгжлийн банкан дээр хэдэн зуун тэрбумаар нь аж ахуйн нэгжүүдэд хамгийн бага 2, 3 хувийн хүүтэй өгчихсөн нөгөө ямар хөтөлбөрийг дэмжих билээ. Ингээд ингээд баахан зээл олгочихсон байдаг. Тэгсэн мөртөө улс орны одоо ирээдүйд өндөр ач холбогдолтой энэ бензин шатахуун, томоохон хөгжлийн төслүүд дээрээ болохоор зах зээлийн ханшнаас дээгүүр хүүтэй тооцоод өгчихдөг. 12 хувийн хүүтэй олгочихсон. Тэгээд тэр хүүндээ дарлагдаад хүүгээ төлж чадахгүй явж байгаа энэ үйлдвэрийн газрынхан байж байна. Энэ хүүг нь тэглэх ёстой. Эс үгүй болбол хөнгөлөлттэй хүүгээр дахин санхүүжүүлэх ажлууд хийгдэх ёстой гэж бодож байгаа юм. 
Нэг талдаа улсынхаа төслөөс өндөр хүүгээр хаагаад байдаг, нөгөө талдаа хэдэн зуун тэрбумаар нь аж ахуйн нэгжүүд хэн нь мэдэгдэхгүй нөхдүүдэд хоёр гуравхан хувийн хүүтэй өгчхөөд тэрийгээ олж чадахгүй хэдэн жил болж байгаа. 4, 5 жил болж байгаа. 2015 оноос хойш. Хөгжлийн банкны асуудал байна. Тэгээд тэнцвэргүй хоорондоо харьцангуй өөр өөр ийм бодлогууд яваад байгаа учраас энэ дээр бас анхаарч шийдвэрлэх ёстой асуудлууд байгаа. Цаашдаа энэ ажлын хэсгийг илүү одоо зөвхөн ажлын хэсэг гэлтгүй энэ төслийн удирдлагыг, ялангуяа тэр ерөнхий гүйцэтгэгчтэй хэлэлцээр хийх, тэр олон улсын гэрээ хэлэлцээрийнхээ дагуу асуудлуудаа хөндөх, өөрсдийн эрх ашгаа хамгаалах асуудлууд, энэ газрын тосны үйлдвэрийнхний хэрийн хэмжээнээс хэтэрчихсэн асуудлууд хүртэл байж байгаа. Тийм учраас Гадаад харилцааны сайдад бас чиглэл даалгаврыг нь өгч энэ Монголын талын оролцоо … /минут дуусав/

Б.Чойжилсүрэн: Шадар сайдад микрофоныг өгье.

С.Амарсайхан: Жишээ нь одоо Энэтхэгээс орж ирэх бараа бүтээгдэхүүн, гэрээ хэлэлцээрийн хүрээнд хийх ажлуудын харилцаа 25, 75 байсан болбол одоо үүнийг 55, 45 болгох, бүр 50 руу оруулж ирэх асуудал сүүлийн ажлын хэсэг дээр ярьсан. Ингэж байж цаг хугацаа хэмнэх, орж ирж байгаа бараа бүтээгдэхүүний чанар стандартыг сая яриад байдаг тэр жижиг сажиг ахуйн шинж чанартай мэт боловч энэ төслийг гүйцэтгэхэд асар өндөр үүрэг гүйцэтгэх чухал ач холбогдолтой асуудлууд дээр энэ Засгийн газар хоорондын яриа хэлэлцээрээ хийж гэрээндээ зарим өөрчлөлтүүдийг хийх ажлууд хийгдээд явж байгаа. Тэгээд энэ ойрын хугацаанд бас тодорхой болох ерөнхийдөө өөрчлөлтөө хийе гэдэг асуудал хоёр тал тохиролцоонд хүрсэн байгаа гэж ойлгож байгаа. Үүнийг бас цаг алдалгүй бичиг баримтын хэмжээнд гүйцэтгэлийг хангах асуудал байна. 
Үүнээс гадна түрүүн ярьсан тэр боловсон хүчнээ бэлтгэх асуудал. Боловсролын яамтай жишээ нь хамтарч Техникийн их сургууль ч байдаг юм уу, энэ чиглэлийн боловсон хүчнийг бэлтгэх, гадаад дотоодод бэлтгэх ажлаа яаралтай эхлүүлэхгүй болбол болохгүй ээ гэдэг асуудал бас яригдсан. Энэ асуудлаар Боловсролын яаманд ажлын хэсгээс даалгавар өгөгдсөн. Энэ чиглэлээр цаг алдалгүй бас хүмүүсээ бэлтгэхгүй бол бид нөгөө үйлдвэрээ бариад байдаг, ажиллуулах боловсон хүчин байхгүй, тэрийгээ бэлтгээгүй ийм хүндрэлтэй нөхцөл байдал руу орох, энэ бол зүгээр нэг одоо байгууламж биш, асар өндөр, хариуцлагатай, нарийн зохион байгуулалттай ажиллах ийм үйлдвэрийн боловсон хүчнийг бэлтгэх асуудал цаг алдалгүй хийгдэх ёстой учраас Боловсролын яаман дээр энэ одоо бас хариуцаж ажиллах асуудлыг түргэвчлүүлэх ажлууд бас байгаа. 
Тэгээд энэ ажлын хэсгийн зохион байгуулалт ч гэдэг юм уу бусад ажлуудыг явуулахтай холбоотой асуудал дээр, бас Үйлдвэржилтийн байнгын хороо зарим нэг тогтоол шийдвэрийг гаргах нь зүйтэй гэж бодож байгаа. Санал нэг байгаа. Ер нь тэгээд хаана хаанаа анхаарч үүнийг явуулах тал дээр нь хамтын ажиллагаа, уялдаа холбоог хангахад энэ асуудал л хамгийн чухал аа гэж бодож байна. 
Б.Чойжилсүрэн: Тодруулах юм уу, Та. Тэмүүлэн гишүүн тодруулъя.

Г.Тэмүүлэн: Тэгэхээр энэ төсөл өөрөө их том төсөл, стратегийн ач холбогдол бүхий ийм хэмжээний том төсөл. Тэгээд өөрөө цаана одоо юу гэдэг юм Энэтхэгийн хөнгөлөлттэй зээлээр бид нар энэ хөрөнгө оруулалтуудыг хийж байгаа, буцаад эргэн төлнө. Тэгэхээр том мөнгөн дүнтэй, том хөрөнгө оруулалтын асуудал яригдаж байгаа. Том хариуцлагын асуудал болбол ингээд уялдаад яригдана. Тэгэхээр би зүгээр нэг зүйлийг тавих гээд байгаа юм. Яг энэ том төсөл дээр. Одоо жишээ нь тэр үйлдвэрийн төсөл дээр, тэр дамжуулах хоолойн төсөл дээр гэдэг юм уу, компанийн зүгээс, Засгийн газрын зүгээс хяналт тавих зөвлөх үйлчилгээг авч байгаа юу? Саяын тэр барилгын ажил дээр нь барилгын зөвлөх, магадгүй тэр барилгын үйл ажиллагааны хяналт гэдэг юм уу, техникийн зөвлөх, санхүүгийн зөвлөх, хуулийн зөвлөх гэдэг юм уу, тийм ээ. Бид нар энэ Энэтхэгийн Засгийн газартай. Тэдний зээлээр энэ үйлдвэрийг барьж байгаа асуудал. Тэгэхээр бид нар бүх юмыг 100 хувь Энэтхэгийн Засгийн газар ч гэдэг юм уу тэр гүйцэтгэгчид нь даатгаад орхиж ерөөсөө болохгүй асуудал. Энэ дээр бид нар зайлшгүй тэр магадгүй нөгөө нэг ярьдаг аудитыг хянах гэж дотоод хяналтын аудит хийдэг ээ гэдэг шиг энэ зөвлөхийг ярих гэж бид нар … /минут дуусав/

Б.Чойжилсүрэн: Санал хэлчхэв үү. Тэмүүлэн гишүүн ээ.

Тэмүүлэн гишүүний асуултад хариулъя. Хэн хариулах вэ. Алтанцэцэг захирал хариулъя. Ажлын хэсэг.

Д.Алтанцэцэг: Түрүүн хэлсэн. Төслийн менежментийн зөвлөхөөр Энэтхэгийн инженерс индия лимитед гэж компани ажилладаг. Энэ компанитай бид нарын хамтран боловсруулдаг зураг төслийн ажил бусад компаниас ирүүлсэн тодруулга тооцоонд бид нар Италийн прометис гэж компанитай гэрээгээр ажиллаж байгаа. Ингээд мөн одоо Үйлдвэржилтийн байнгын хорооных манай ажилтай танилцахдаа бас энэ хууль санхүү, инженерийн чиглэлээр олон улсын зөвлөхүүд авч ажиллах нь зүйтэй гэж бодсон. Ингэж одоо зөвлөсөн. Бид нар одоо саяын тэр инженерчлэл худалдан авалт, барилга угсралтын 2, 3, 4 дүгээр гэрээний төсөл, тендерийн бичиг баримт дээр Монголд тендер зарлаад Соёмбо легал гэж компанийг бол ажиллуулж байна. 
Яг үйлдвэрийн бүтээн байгуулалтын явцад барилга угсралтыг хянахаар бид нар Оросын компани, Германы компаниудтай яриа эхэлж байгаа. Одоо ажил эхлэхээс өмнө оруулж ирэхэд бас үргүй зардал ихсэх гээд 1-т.
2-т Хөгжлийн банкны манай компанид өгөх зээлийн зарцуулалт нь зөвлөх авахад хүндрэлтэй байдаг. Манай компанийн үйл ажиллагаа, хотхон, дэд бүтэц гэсэн 3 хэсэгт л хуваагдчихсан байгаа. Тэгээд хөрөнгө санхүүгийн асуудал энэ дээр хүндрэлтэй байдаг юм.
Б.Чойжилсүрэн: Гишүүд асуулт асуулаа. Би 2, 3 санал, асуултаа цуг явчихъя. Энэ төсөл өөрөө их том төсөл байгаа. Зөвхөн одоогийн байдлаар 1 тэрбум 236 сая доллар. Энэтхэгийн экзимээс авахаар төлөвлөчихсөн байгаа. Үүнийг бүгдийг нь аваад ашиглачих юм бол манай дотоодын нийт бүтээгдэхүүний 10 хувьтай тэнцэх хэмжээний өр нэмэгдэнэ. 2022 оны 12 сарын 31-ний байдлаар Засгийн газрын гадаад өр нийт өр, дотоодын нийт бүтээгдэхүүний 67 хувьтай тэнцэхээр сая төсөвт төсөөлөл өргөн барьсан байна лээ. Үүнийг нэмэх юм бол 77 хувь болно. Өнөөгийн үнэ цэнээр. Нэрлэсэн үнэ цэнээр бол энэ чинь 90 гаруй хувь болно. Манай зээлжих зэрэглэл рейтинг энэ бүх юманд аягүй хүчтэй нөлөөлөх учраас энэ төсөл дээр онцгой анхаарах хэрэгтэй гэж гишүүд зовниод асуугаад байх шиг байна. 1 дүгээрт.
2 дугаарт энэ санхүүжилтийн схем сайн схем биш ээ. Экзимийн зээл байхгүй юу. Экзимийн зээл гэдэг маань юу гэхээр өөрийнхөө бараа бүтээгдэхүүнийг гадаад зах зээл олж авахын тулд хөнгөлөлттэй эх үүсвэр өгдөг. Ерөнхий гүйцэтгэгчээр нь тухайн улсын компани нь байдаг. Өөрийнхөө зах зээлийг томруулах бодлогын хүрээнд л явж байгаа ийм зээл. Харамсалтай нь үүнээс ондоо эх үүсвэр байхгүй учраас энэ зээлийг ашиглаад явахаас ондоо аргагүй. Магадгүй тэр та нар ажлын хэсэг дээрээ ярьж байна. 55, 45 болж буулгана аа гээд. Ингэх юм бол энэ зээлийн утга учир алдагдаад нөгөө талдаа бас хүндэрч магадгүй байхгүй юу. Анх 75, 25 байсныг 65, 35 болсон. Одоо дахиад 55, 45 руу буухгүй байх магадлал өндөр. Хүмүүст худлаа горьдлого төрүүлээд хэрэггүй. Үүнийг энд зарлахгүйгээр тэндээ оролдоод үз. Чадвал сайн. Чадахгүй бол яая гэх вэ бодит байдалтай эвлэрэх нь зүйтэй байх. Ийм нөхцөл байдалд байгаа шүү. Бид.

Энэ хамгийн хүндрэлтэй сэдэв. Мэдээж бид нар өр тавилаа. Том өр тавиад авна. Түүхий эдийн тогтвортой хангамж гэдэг асуудал байгаа. 1,5 сая тонндоо хүрэхгүйгээр одоогийн олборлож байгаа хэмжээгээр сая хүрэхгүй хэмжээнд явах юм бол энэ зээлийн эргэн төлөлт, үйлдвэрлэлийн үр ашигтай ажиллагаа шууд доголдоно оо. Тэгэхээр үүнийг бүр магадгүй тэр 1 сард бид нар нэг хууль баталсан шүү дээ, Их Хурлаас. Энэ дээр бол танай үйлдвэрт тодорхой хэмжээний талбайг шууд олго оо гэдэг сонгон шалгаруулалтгүйгээр олго гэдэг эрх өгсөн. Олдоо ч бил үү, үгүй ч бил үү. Заримдаа нэг үг байдаг шүү дээ. Харганы ноос түүгээд эсгий хийнэ ээ гэдэг шиг. Ийм юм руу явж байгаа шүү дээ. Бодит мөнгө зарцуулаад байдаг. Том өр аваад байдаг. Гэтэл бидний хүсэж байгаа шиг тэр нөөц чинь олдохгүй бол яах вэ. Тэгэхээр магадгүй энэ Оросын холбооны улсаас худалдаж авах, магадгүй Хятадаар дамжуулаад олон улсын зах зээл дээрээс нефть импортлох, түүхий нефть ээ. Энэ төсөв дээр тодотголоо эртхэн хийж байсан нь дээр байх аа. 2 дахь, 3 дахь хувилбартай байж байх ёстой байх. Ийм саналыг гишүүд яриад байх шиг. Зовниод энэ асуудлыг тавиад байх шиг байна гэж бодож байна. 
Гуравдугаарт энэ газрын тос дамжуулах хоолойн асуудлыг нэг талд нь шулуухан гаргасан нь дээр ээ. Одоо бид нар энэ олон нийтэд зарлаад байх нь зөв юм уу, буруу юм уу. 2030 он хүртэл бид нар магадгүй 6, 700 сая хүртэл хэтэрвэл 1 тэрбум долларын Засгийн газрын баталгааг өр нэмэгдүүлэх ийм орон зай үлдсэн. Үүнийг энэ газрын тос дамжуулах хоолойн дээр баталгаа гаргах юм уу, үгүй юу? Эсвэл гадаадаас иймэрхүү төрлийн экзимийн хөнгөлөлттэй зээлүүдийг авч ашиглах юм уу гэдгээ нэг талдаа гаргаад энэ үйлдвэр ашиглалтад орох хугацаанд газрын тос дамжуулах хоолой маань бас ашиглалтад орох ёстой байх. Эхний ээлжид энэ газрын тос яг одоо үйлдвэрлэж байгаа 19, 21 дүгээр талбай байгаа. Шанд дээр Зүүнбаян нэг жижигхэн талбайн дээрээ олборлоод байх шиг байна. Бусад нь бол хаана, уулын түвшинд байгаа шүү дээ. Үүнийгээ тодорхой болгохгүй болбол ингээд бид нар тодорхой хэмжээний тоолуур гүйгээд эхэлсэн. Өр гүйгээд эхэлсэн. Эхний гүйцэтгэлүүд гараад эхэлж байгаа юм шиг байна. Одоо та нарын тайлбарласнаар. Энэ асуудал үүснэ. Хөгжлийн банкан дээр та нар хүндрэлтэй асуудлууд байгаа. 2026, 2027 оноос нааш борлуулалт хийхгүй болохоор Хөгжлийн банкнаас авсан зээл чинь муу зээлийн ангилалд ороод эхэлсэн байх магадлал өндөр байгаа. Энэ асуудлыг одоо Шадар сайд аа, зөвхөн Хөгжлийн банк өөрийнхөө хэмжээнд болбол шийдэж амжихгүй юм шиг байна аа. Засгийн газар магадгүй төсвийн зардалд суулгаад тодорхой хэмжээний, таны сая яриад байгаа хүүгийн татаас бусад энэ асуудлуудыг шийдэхгүй болбол сайн цагт хүрэх гэсээр байтал наана нь чад явах вий, дампуурах вий. Ийм асуудлуудыг л гишүүд яриад санаа зовоод асуугаад байх шиг байна гэж ойлгосон. Манай гишүүд. Тийм үү.

 Ийм санал байна даа. Хариулт яах вэ, үүнийг олон нийтэд найрлаад яах вэ. Үүнийгээ юу бодооч ээ. 2 дугаарт Алтанцэцэг захирал аа, нэг ийм асуудал бий, та үе шат болгоноор гүйцэтгэл батална аа. Таны баталсан гүйцэтгэлээр Монгол Улсын өр нэмэгдэнэ ээ. Тийм учраас сая ярьж байна шүү дээ. Дотоодын компаниудад хямдхан өгөөд гадаадын компанид өндөр үнэтэй байна аа гэдэг энэ асуудлууд мэдээж нөгөө юу юмны эзэн, сумны занги, Энэтхэгийн талаас экземийн зээл учраас өөрсдийн нөхцөлийг тулгана. Харилцан уян хатан, энэ дээр онцгой анхаараад бид нар 2 сард танай байгууллага дээр очсон. Энэ хөндлөнгийн хараат бус чадавхтай, ийм туршлагатай зөвлөх үйлчилгээг аваач ээ. Зөвхөн экзимийн санхүүжилтээр биш ээ, Энэтхэгийн экзимийн санхүүжилтээр биш, яг энэ хараат бус зөвлөхийн одоо төлбөрийг болбол Монгол Улсын Засгийн газар тусдаа батлах ёстой байх гэж бодож байна. Тэгж байж одоо харилцан хамааралгүй, ийм шударга дүгнэлтүүд гарах байх гэсэн ийм шийдлүүд ярьж байна аа. Гишүүд ийм саналтай байх шиг байна. 
Би гишүүдийн саналыг та бүхэнд дамжууллаа. 
Тэмүүлэн гишүүн үг хэлэх үү. Тэмүүлэн гишүүн.

Г.Тэмүүлэн: Газрын тос боловсруулах үйлдвэрийг одоо Монгол Улсын Засгийн газраас, Монголын төр засгаас анх 2018 оны 11 сард барьж эхлүүлснээс хойш өдгөө бараг 3 жил болсон байна. 2025 он буюу төлөвлөсөн хугацаанд ашиглалтад орно гээд аваад үзэх юм болбол одоо бол бараг 3 жил хүрэхгүй хугацаа болбол үлдээд байгаа юм. Тэгэхээр ерөөсөө Монгол Улсын Монголын төрөөс хийж байгаа хамгийн том энэ бүтээн байгуулалт болсон стратегийн үйлдвэр болсон энэ үйлдвэрийн одоо барилга бүтээн байгуулалтын үйл ажиллагааг эрчимжүүлэх, төлөвлөсөн хугацаанд нь ашиглалтад оруулах, төр засгаас нь хүндрэл бэрхшээлтэй асуудлуудыг болбол шийдвэрлэхэд онцгой анхаарах, асуудалд шуурхай хандах бодит дэмжлэгийг үзүүлэх болбол шаардлага болбол байгаа. 
Сүүлийн цаг хугацаанд энэ дэлхий нийтийг хамраад байгаа энэ ковидын нөхцөл байдлаас хамаараад энэ том бүтээн байгуулалтын ажил бол удаашралтай байгааг бол ойлгож байгаа, хаана хаанаа. Гэхдээ бодит байдалд бол төрөөс үзүүлэх анхаарал, дэмжлэг, тэр дундаа энэ асуудал хариуцсан мэргэжлийн байгууллагууд яамдууд бол судалгаанд суурилсан энэ ажил хэрэг чинь бодитоор хандах хандлага болбол үгүйлэгдэж байна аа. Тэгэхээр бид нар энэ асуудлыг болбол одоо тодорхой хууль тогтоомжийн хэрэгжилтэд хяналт тавих, энэ эрхийнхээ хүрээнд тодорхой үүрэг даалгавар, чиглэл өгч бодлогыг гаргах хэрэгтэй гэж харж байгаа. Тухайлбал би одоо энэ хүндрэлтэй байгаа асуудлуудаас аваад үзэх юм болбол хуулийн хэрэгсэл буюу журмын боловсруулалт бол хангалттай түвшинд байхгүй байна. 2021 оны 01 дүгээр сарын 29-нд Монгол Улсын Их Хурлаар Газрын тос боловсруулах үйлдвэрийг дэмжих тухай бие даасан хуулийг анх гаргасан. Гэтэл хууль батлагдаад өнөөдөр 10 сар буюу 10 сарын 01-ний байдлаар аваад үзэхэд Засгийн газрын Хэрэг эрхлэх дээр энэ журам бол эцэслэн шийдвэрлэгдээгүй. Засгийн газрын хэд хэдэн тогтоол шийдвэр гарсан ч гэсэн албажиж баталгаажаагүй. Хэрэгжилтийн явц удаашралтай байна гэдэг асуудал байгаад байгаа юм. Энэ журам хэрэгжиж байж цаашдаа энэ төслийн хялбаршуулсан горимоор төрийн энэ ажил үйлчилгээ гэдэг юм уу, төрийн хялбаршуулсан горимоор гааль, тээвэр, барилга хайгуул гэдэг юм уу энэ асуудлууд болбол одоо түргэвчилсэн байдлаар шийдэгдэх учиртай. Тэгэхээр энэ асуудал дээр асуудал хариуцсан яамдууд буюу Засгийн газар болбол анхаарч ажиллах хэрэгтэй байна аа, нэгдүгээрт. 
Хоёрдугаарт энэ хайгуулын ажлыг бид нар эрчимжүүлэх шаардлагатай. Газрын тос боловсруулах үйлдвэрийг түүхий эдээр тасралтгүй найдвартай хангах энэ асуудал болбол одоо энэ үйлдвэр хамгийн тулгамдсан, хамгийн чухал асуудал болоод байгаа юм. Гэтэл нэгд одоо энэ журам нь хэрэгжиж эхлээгүй байгаад байдаг, журмаар энэ хайгуулын тусгай зөвшөөрөл олгох, төрөөс дэмжлэг үзүүлэх хайгуулын ажлыг эхлүүлэхтэй холбоотой бүх процессын асуудлууд бол шийдэгдэх учиртай. Дээрээс нь хайгуулын ажлыг хэзээ эхлүүлэх нь төрөөс хэрхэн зохицуулах нь тодорхойгүй байгаад байна аа. Тэр дундаа энэ Байгаль орчны яам болоод Уул уурхайн яамны зүгээс энэ байгалийн нөөц газартай давхацсан хэсэгхэн талбайн асуудлыг одоо шийдвэрлэхгүйгээр талбай олгох асуудал болбол бас шийдэгдээгүй. Засгийн газраас гаргасан тэр тогтоол шийдвэр одоо мөн ингээд албажаагүй явж байгаа асуудал байна. 
Гурав дахь асуудал нь энэ дамжуулах хоолой буюу түүнтэй холбоотой асуудлууд байгаад байгаа юм. Баталгаа санхүүжилт гэдэг юм уу. Газрын тосны бүтээн байгуулалтын хамгийн томоохон ажлын нэг нь түүхий тос дамжуулах хоолой барих ажлын сонгон шалгаруулан ажил бол бас одоо өнөөдрийн байдлаар бас хийгдэж дуусаагүй. Тухайн одоо энэ санхүүжилтийн эх үүсвэрийг ямар хэлбэрээр шийдвэрлэх нь бас шийдэгдээгүй. Магадгүй энэ сонгон шалгаруулалтыг хийж эхлэхээс өмнө магадгүй Засгийн газраас аль нэг төрлийн баталгаа гаргах асуудлыг шийдвэрлэсэн болбол чадварлаг, мэргэжлийн боломжтой компаниуд одоо олноор оролцох боломж бүрэлдэх ёстой байсан юм. Гэхдээ одоо энэ асуудлыг болбол бид нар бас даруйхан шийдвэрлэх зайлшгүй шаардлагатай байна. 
Дөрөв дэх асуудал болбол Газрын тос боловсруулах үйлдвэртэй холбоотойгоор тээвэрлэлт, хил, гаальтай холбоотой хүндрэлтэй асуудлууд байгаа. Энэтхэгээс ачигдсан, 34 чингэлэг бараа материал одоо Тяньжиний боомт дээр 2016 оны 6 сарын 19-ний өдөр ирснээс хойш өнөөдөр даруй 3 сар хагас гаруй хугацаанд ингээд хүлээгдээд байж байгаа. Үүнтэй холбоотойгоор үйлдвэрлэлийн үйл ажиллагаа саатаж байгаа гэдэг юм уу, бараа материал саатаж байгаа асуудлууд дотоодын энэ аж ахуйн нэгжүүдийн ажил суларч байгаа, эдийн засагт тодорхой хэмжээний хохирол учруулж байгаа нь асуудлууд байна аа. Тэгэхээр бид нар хил, гаалийн асуудлыг тээвэрлэлтийн асуудлыг одоо бас Засгийн газрын түвшинд онцгой анхаарч шийдвэрлэх шаардлагатай байна. 
Тав дахь асуудал нь, ер нь энэ Засгийн газрын бүтэц зохион байгуулалтын асуудлыг би бас хөндөж ярих нь зүйтэй байх гэж хараад байгаа юм. Энэ бол жишээ нь одоо юу гэдэг юм, 2020 онд гаргасан Засгийн газрын захирамж, шийдвэр нь тушаал шийдвэрүүд нь төлөвлөгөөнийх нь биелэлтүүд гэдэг юм уу. Эдгээр асуудлууд нь бүгдээрээ 2020 оныхоороо байгаад байгаа. Тухайн одоо хүнийхээ нэрээр орчихсон захирамж шийдвэрүүд гаргахдаа. Сайд нар нь дийлэнх нь бараг ихэнх нь солигдсон хувь хүмүүс нь одоо энэ албан тушаал дээрээ байхгүй болчихсон гэдэг юм уу. Тэгэхээр бид нар энэ тогтоол шийдвэрүүдийг ч гэсэн албан ёсоор шинэчилж, энэ үүрэг хариуцлагуудыг нь албан ёсоор тухайн хүмүүстээ оноож байж энэ зохион байгуулалт сайжрах, ажил хэрэгч байдал, асуудалд хандах нөхцөл байдал болбол дээшлэх байх аа гэж хараад байгаа юм. Тэгэхээр эндээс бид нар одоо бид нар бараг энэ хариуцлагынхаа асуудлыг эхлээд ингээд явах нь зүйтэй байх. 
Байнгын ажиллагаатай Шадар сайд нарыг ахлуулсан ажлын хэсгийг Засгийн газрын захирамжаар байгуулсан.

Б.Чойжилсүрэн: Тэмүүлэн гишүүнд 1 минут нэмье.

Г.Тэмүүлэн:  Тэгэхээр бид нар Засгийн газрын зүгээс зөвхөн одоо юу гэдэг юм, Шадар сайдаар ахлуулсан сайд нараар оролцоотой энэ ажлын хэсэг гэхээсээ илүүтэй Засгийн газрын бүтэц зохион байгуулалтыг илүү сайжруулж, одоо тухайн тэр зохион байгуулалтыг нь магадгүй бүрэн эрхт төлөөлөгчийг томилоод энэ асуудал дээр Засгийн газраас хандаад шийдвэрлээд явах нь болбол байнгын ажиллагаатайгаар ажиллах нөхцөлийг болбол бүрдүүлэх байх аа гэж болбол харж байгаа. Тэгээд энэ үүднээсээ би цаашид авах арга хэмжээний энэ 5 саналыг болбол бас гаргаж байгаа. 
Нэгдүгээрт, Газрын тос боловсруулах үйлдвэрийг дэмжих тухай хуулийн хэрэгжилтийг хангах арга хэмжээг авч, энэ журмыг албажуулан батлах, хоёрдугаарт, дамжуулах болон барилга бүтээн байгуулалтын ажлыг шуурхай эхлүүлэх, гуравдугаарт төслийн барилга, бүтээн байгуулалтын үе шатанд энэ Энэтхэгээс нийлүүлэх бараа, ажил үйлчилгээний хэмжээг нь бууруулж дотоодын аж ахуйн нэгжүүдийг дэмжих, үйлдвэрлэгч нарыг дэмжих, дотоодын оролцоо, боломжийг болбол нэмэгдүүлэх шаардлагатай байна аа. Энэ талаар Засгийн газартай, Засгийн газрын зүгээс Энэтхэгийн Засгийн газартай хамтарч ажиллах шаардлагатай байна. Дөрөвдүгээрт болбол Газрын тос боловсруулах үйлдвэрийн барилга угсралтын ажилд шаардлагатай байгаа тэр бараа материалуудыг хил, гааль дээр саатсан асуудлуудыг шийдвэрлэхэд бол Засгийн газар, Гадаад харилцааны яамдууд болбол одоо ингээд анхаарч ажиллах, шийдвэрлэх шаардлага байна аа. Тавдугаарт саяын түрүүний хэлсэн энэ бүтээн байгуулалтын ажлыг эрчимжүүлэх, төлөвлөсөн хугацаанд нь ашиглалтад оруулах үүднээс Засгийн газрын бүтэц зохион байгуулалтыг сайжруулах, эсхүл энэ Засгийн газрын ажлын хэсгийг байнгын ажиллагааны горимд оруулах болбол шаардлага байна аа. Энэ арга хэмжээг бол Засгийн газрын зүгээс аваач ээ гэсэн энэ саналыг хэлж байгаа юм. Баярлалаа, та бүхэнд.
Б.Чойжилсүрэн:  Гишүүд асуулт асууж, хариулт авлаа. 
Тэмүүлэн гишүүн өөрөө асуултаа асуучихсан. 
Ингээд Газрын тос боловсруулах үйлдвэрийг дэмжих тухай хуулийн хэрэгжилт болон Монгол газрын тос боловсруулах үйлдвэрийн бүтээн байгуулалтын төлөвлөгөөт ажлын явцын талаар Тэмүүлэн гишүүнээс тавьсан асуултын хариуг сонслоо.

2 дахь асуудалдаа оръё. 
Хэлэлцэж байгаа асуудалтай шууд хамааралтай байгаа учраас Улсын Их Хурлын гишүүн Тэмүүлэнгийн саналаар нэмэгдсэн “Газрын тос боловсруулах үйлдвэрийн барилга, бүтээн байгуулалтын ажлыг эрчимжүүлэх талаар Байнгын хорооны тогтоолын төслийг хэлэлцэж эхэлье. 
Тогтоолын төслийг гишүүдэд тараасан уу, бичгээр тараасан уу.

Нэгэнт тараачихсан байгаа учраас тогтоолын төсөлтэй холбогдуулан асуулттай гишүүд байна уу. Алга байна  
Энэ яагаад үггүй байдаг билээ. Энэ үггүй юм байна. Ингэх юм байна. Дэгээрээ одоо асуулт асууна шүү дээ. Ерөнхий бүгдээс нь. Одоо тэр санал гаргаж болно. Тогтоолын төслийн заалтууд дээр санал гаргаж болно. Тэгвэл ингэе. Буруу ойлгосон юм болбол асуулт асуух гишүүдийн нэрсийг авъя, тэгвэл. Шинээр дахиад авчихъя. 
Тогтоолын төсөлтэй холбогдуулан асуулт асуух гишүүдийн нэрсийг авъя. 
Бат-Эрдэнэ гишүүнээр тасалъя. Батжаргал гишүүн асуулт асууя. Ж.Эрдэнэбат гишүүнийг нэмээд оруулъя.

Ж.Батжаргал: Гишүүдийнхээ энэ өдрийн амгаланг айлтгая. Тэгэхээр газрын тос боловсруулах үйлдвэрийн бүтээн байгуулалтын ажлын талаарх мэдээлэл юмнуудыг сонссон. Үүнтэй холбогдуулаад Байнгын хорооноос гарах шийдвэрийн төсөл ороод ирчихсэн. Энэ дээрээс бас тодруулмаар зүйлүүд байгаад байгаа юм. Үйлдвэр мэдээж график хугацааныхаа дагуу бүтээн байгуулалтын ажлууд нь хийгдээд ашиглалтад орох байх аа. Би тэгж ойлгож байгаа. Хамгийн гол зүйл ерөөсөө түүхий эдийн хангалтын л асуудал байгаа. Тэгэхээр бид нэг сая орчим тонн түүхий тос гадагшаа экспортлоод байх шиг байна. Одоогоор. Бид нар сая таван зуугийн боловсруулах үйлдвэр хийж байгаа. Зөрүүгээ яаж хангах вэ гэдэг асуудал бий. Хуулиар бид нар хайгуулын ажлыг нэмэгдүүлэх чиглэлээр тодорхой шийдэлд тусгаад оруулчихсан. Одоо гаргаад байгаа тэр сая тонныг, түүхий тосыг яг энэ үйлдвэр лүүгээ авах тийм баталгаатай хэлцэл юмнууд яригдаж хийгдсэн юм одоогоор байхгүй юм байна аа, байхгүй юм байна. Тэгээд ямар юмных нь өнөө түүхий эдээ татаж авдаг хоолойн тухай бид яриад байгаа юм бэ, энэ чинь.
Тэгэхээр зэрэг эхлээд түүхий эдийнхээ нөөц байршил бүх юмаа тодорхой болгож, эрх зүйн хувьд эргэлзээгүй болгож аваад тэгээд сая тэрнийхээ даан дээр тулгуурлаж наад хоолой чинь ерөнхий маршрут гэдэг юм уу, даанууд нь өгөгдөж байж наад асуудал чинь яригдана шүү дээ. Тийм учраас одоо тэр экспортод гаргаад байгаа аж ахуйнуудтайгаа тэр түүхий тосоо энэ үйлдвэрт ашиглалтад орсон өдрөөс нь нийлүүлэх тухай ерөнхий санамж хэлцлүүдээ бэлэн болгох ёстой байхгүй юу. Энэ чинь. Тэгэхгүй тэгээд хүний аманд орох юм уу, хүний нөөц дээр аваачиж хоолойгоо барьчхаад тэдээр нийлүүлнэ гээд хэлэхээр нь тэдээр нь авах юм уу хаашаа юм. Сонин юм болоод байгаа байхгүй юу, энэ. Тэгэхээр бэлтгэл ажлын хүрээнд энэ нөөцийг яг баталгаатай энэ үйлдвэрт нийлүүлэх эрх зүйн эргэлзээгүй болгож авах тухай асуудал байгаа. Дээр нь мэдээж бид нар түүхий газрын тосны ерөнхий илэрц гэдэг юм уу тийм байдлаар нь тогтоогдсон бүсүүд бий тэнд. Хайгуулын ажлаа нэмэгдүүлж, нөөцөө ядаж нэг тэр сая таван зуу руугаа дөхүүлэх боломж бололцоогоо бүрдүүлэх талаас анхаарах ёстой. Тэр лүү гарах зардлынхаа асуудлыг бас шийдэх ёстой. Тийм учраас энэ тогтоолын төсөлд би энэ асуудлыг заавал тусгаж оруулах ёстой гэсэн саналыг хэлж байна аа. 
Б.Чойжилсүрэн: Гишүүн ээ, одоо яг наад саналаа бичгээр томьёолоод өгөөдөх. 
Манай Байнгын хорооныхон Батжаргал гишүүнд техникийн туслалцаа үзүүл. Шадар сайд Амарсайхан та ингэх юм байна. Тогтоолын төсөл санаачлагч хариулна. Тэмүүлэн гишүүн. Та бол бас санал хэлж, асуулт асууж болох юм байна. Тогтоол төсөл санаачлагчаас. 
Амарсайхан гишүүнд микрофон өгье.

С.Амарсайхан: Тогтоолын төсөлтэй холбоотой нэг ганц хоёр зүйл дээр бас тодруулчихъя гэсэн юм аа. Энэ дамжуулах хоолой барилга, бүтээн байгуулалтын ажлыг шуурхай эхлүүлэх гэж. Энэ зөв өө. Гэхдээ дамжуулах хоолойтой холбоотой санхүүжилтийн асуудал. Ялангуяа Засгийн газрын баталгаа бол Засгийн газраар оруулаад шийдвэрлэчихсэн асуудал. Харин гүйцэтгэгч компани шалгараагүй байхад хэн нэгэнд баталгаа гаргаж өгнө гэж эзэн холбогдогч нь тодорхойгүй зүйл дээр Засгийн газар баталгаа гаргах тухай асуудал байхгүй. Эхлээд гүйцэтгэгчээ сонгон шалгаруулах ёстой. Ажлын даалгавар дээр Засгийн газрын баталгаатай гэдгээ тодорхой болгоно. Гүйцэтгэгч тодорсны дараа Засгийн газрын баталгаа гаргаж өгөх асуудал. Энэ процессын эрэмбэ дараа гэж юм байгаа. Үүнийг та бүхэн бас тэр талаас нь бас харж ойлгоорой гэж. 
Хоёрдугаарт нь Батжаргал гишүүний яриад байгаа, одоо энэ газрын тосны эх үүсвэр нь тодорхойгүй болчхоод хоолой татах гээд байгаа асуудал биш. Тосон уулын тос цуглуулах одоо цэг гэдгээс одоо гарч байгаа манайх чинь бараг найман зуу гаруй мянган тонн, сая орчим тонныг хүртэл гаргаж байсан ийм газрын тосны, бүтээгдэхүүн хуваах гэрээ гэж анх байгуулагддаг. Тэр бүтээгдэхүүн хуваах гэрээний дагуу одоо бас энэ талбай эзэмшигч, олборлогч болон гэрээ хийсэн Засгийн газар хооронд бүтээгдэхүүнээ хувааж авах энэ зарчмаараа явна. Тэгэхээр огт одоо бас энэ хуурай газар дээр эх үүсвэргүй газрын тос барьж байгаа юм шиг ийм ойлголт Их Хурлын гишүүдийн дунд байж болохгүй ээ гэж бодож байгаа юм. Үүнийг бас нарийвчилж мэдээллийг өгөхгүй болбол болохгүй юм байна. Ажлын хэсгийнхэн бас өгөх нь зүйтэй. 
Гуравдугаарт бол энэ газрын тос боловсруулах үйлдвэрийн барилга угсралтын ажил, шаардлагатай бараа материал. Энэ бол Энэтхэгээс одоо ачуулах гээд бас ачуулж чадахгүй байгаа асуудлууд байгаа юм байна лээ. Зөвхөн Тяньжинтай холбоотой биш. Одоогоор 300 гаруй тээврийн контейнерын асуудлыг тээвэрлэх асуудал, наашаа Энэтхэгийн талыг явуулах ёстой. Энэ тээврийн компани нь олдохгүй байна, тээврийн үнэ өндөр байна гэсэн ийм юмнууд бас яриад явж байгаа. Үүнийг мэдээж одоо цэгцлэх ёстой асуудал бий.
Хамгийн сүүлд нь энэ тогтоолын төсөл дээр газрын тос боловсруулах үйлдвэрийн, энэ дотоодын аж ахуйн нэгж үйлдвэрлэгчдийн төсөлд оролцох боломжийн оролцоог нэмэгдүүлэх тал гэдэг дээр, энэ дээр болбол санал нэг байгаа. Энэ хэлэлцээр явагдаад Гадаад харилцааны яам, төслийн холбогдох байгууллагуудад үүрэг даалгавар нь өгөгдөөд ингээд хэрэгжих шатандаа явж байгаа асуудлууд байгаа. Тийм учраас энэ ажлыг эрчимжүүлэх, дамжуулах хоолойн барилга бүтээн байгуулалтын ажлыг шуурхай эхлүүлэх гэдгийн дараах энэ гуравдугаар зүйл дээр болбол ажлыг түргэвчлүүлэх гэж бас нэг найруулга юм оруулах шаардлага байна уу, үгүй юу. Үүнийг нэг хариулж өгөөч ээ гэж бодож байна.

Б.Чойжилсүрэн:  Тэмүүлэн гишүүн.

Г.Тэмүүлэн: Тэгэхээр бид нар бас энэ Засгийн газраас Газрын тос боловсруулах үйлдвэрийн барилга бүтээн байгуулалтын ажилтай холбогдуулж, эрчимжүүлэхтэй холбогдуулж бас тодорхой мэдээллийг сонссон. Мэдээллийн хүрээнд яг үнэхээр тулгамдаж байгаа бас нэг энэ 4, 5 асуудлууд болбол байна аа гээд эдгээр асуудлуудыг бас энэ тогтоолын төсөл дээр шийдвэрийн төсөл дээр болбол оруулаад ингээд та бүхэнд танилцуулж байгаа. 
Саяын Шадар сайдын бас хэлсэнтэй холбоотой дотоодын аж ахуйн нэгжүүдийн оролцоог нэмэгдүүлэх, дээрээс нь тэр тээвэр, гааль, Тяньжин гэдэг юм уу, цаад Энэтхэгийн тал дээр гацаж байгаа асуудлууд дээр болбол энэ Засгийн газар хоорондынхоо шугамаар Гадаад харилцааны яамдууд ярилцаад шийдвэрлэчих ёстой асуудлууд бол байгаа. Цаашдаа бид нар одоо дахиад 3 жил явна аа. Ковидын нөхцөл байдал хэдэн жил үргэлжлэхийг болбол мэдэхгүй. Тэгэхээр ерөөсөө хоёр 2 Засгийн газар хооронд болбол түргэвчилсэн горимоор энэ асуудлуудаа шийдвэрлэдэг ямар нэг одоо юу гэдэг юм, хүндрэл бэрхшээл учруулахгүйгээр, дараа нь үл ойлголцол үүсэхгүйгээр, маргаан үүсэхгүйгээр асуудлуудаа шийдэх энэ тогтолцоо бүтэц механизмыг болбол бий болгох ёстой байх гэж хараад байгаа юм. Тэгээд энэ үүднээсээ саяын тэр 4 дэх заалтыг болбол оруулсан. 

5 дахьтай холбоотой болбол яах вэ. Би ойлгож байна. Саяын тэр ажлын хэсэг гэдэг юм уу даа, энэ болбол зүгээр хувь хүний үүднээс бодож байгаа нь бол. Ер нь Засгийн газрын зүгээс магадгүй энэ асуудал дээр бүтэц зохион байгуулалтыг илүү сайжруулах хэрэгтэй байна аа. Засгийн газрын зүгээс, магадгүй одоо хил, гааль хариуцсан бүрэн эрхт төлөөлөгч гээд асуудал хариуцсан хүн өдөр шөнөгүй энэ ажлыг хариуцаад явдаг шиг, магадгүй газрын тосны энэ том бүтээн байгуулалтыг асуудал хариуцсан асуудлаар бүрэн эрх төлөөлөгч гэдэг юм уу тодорхой нэг бүтэц орон тоо гэдэг юм уу бий болгоод яг энэ асуудал дээр болбол гардаад явах нь болбол зүйтэй байх гэж хараад байгаа юм. Тэгэхгүйгээр бид нарын хувьд болбол том ажлын хэсэг байгуулдаг. Асуудлыг анхан шатан дээрээ хөрсөн дээрээ буухаар болбол гацдаг асуудлууд байна. Тэгэхээр үүнийг шийдвэрлэх үүднээс болбол яах вэ, энэ тогтоолын 5 дахь заалтыг болбол оруулсан. Энэ дээр яах вэ, үг үсэг, найруулгын асуудлыг бол мэдээж оруулж болно оо. Гол зорилго нь ажил явах ёстой. Цаашид энэ тулгамдаж байгаа асуудлууд шийдвэрлэгдэх ёстой. Засгийн газраас үүнийг хариуцах этгээд бол одоо байнгын ажиллагаатайгаар энд ажиллаж байх ёстой л гэдэг санаа зорилгын үндсэн дээр энэ 5 дахь заалтыг бол оруулж өгсөн байгаад байгаа юм. 
Б.Чойжилсүрэн: Бат-Эрдэнэ гишүүн асуулт асууя.

Ж.Бат-Эрдэнэ: Түрүүн би асуулт дээрээ бас асуусан даа. Энэ газрын тосны нөөц бүрдүүлэх асуудал дээр нь яг ямархуу байдалтай байгаад байгаа юм бэ. Зөндөө олон удаа сонссон. Та бүхнээс. Нөгөө бүтээгдэхүүн хуваах гэрээ болбол байгаа шүү дээ, ойлгомжтой. Тэрийгээ л та бүхэн яриад байгаа юм. Би энэ Батжаргал гишүүний ярьж байгааг болбол дэмжээд байгаа байхгүй юу. Энэ бүтээгдэхүүн хуваах гэрээгээ бүр тодруулаад нэмэлт гэрээ хийдэг юм уу. Ямар нэгэн байдлаар нэгдүгээрт бол үүнийгээ бүр тодорхой болгомоор байна аа. Бүтээгдэхүүн хуваах гэрээтэй гээд энэ олон жилийн өмнө хийсэн гэрээн дээрээ түшиглэмээргүй байна. Одоо өнөөдөр чинь зах зээлийн үнэлгээ нэмэгдээд явчихлаа. Хөдөлмөрийн хөлсний үнэлгээ дээшээ явчихлаа. Тэгээд хил, гаалийн асуудлууд, энэ дэлхий нийтийн одоо коронатай холбоотой зах зээлийн энэ нөгөө нэг бүтээгдэхүүн хуваах гэрээнүүдэд чинь тодорхой хэмжээний нөхцөлүүд чинь бас өөр болоод явчихлаа шүү дээ. Тэгэхээр энэ дээрээ бүр тодорхой болгомоор байна. 
Хоёрдугаарт тэр газрын тосны нөөц бүрэлдүүлэх өөрсдийн газартай болъё гэж ярьж байгаа тийм үү. Үүнийгээ одоо өнөө маргаашгүй тодорхой болгооч ээ. Энэ дээр чинь ямар асуудлууд байгаа юм. Тэгвэл одоо энэ дотор тэр үг үсэг орж байх ёстой байхгүй юу. Одоо тэр та нарын хайгуул хийх хэмжээнд явж байгаа юм уу, ашиглалт хийх хэмжээнд явж байгаа юу. Энд чинь ямар проблем, ямар хүндрэлүүд, зүйл бий болоод байгаа юм. Энэ дээр болбол зайлшгүй орох ёстой гэж бодоод байгаа юм. Энэ Батжаргал гишүүний өргөн барьж байгаа энэ саяын санал дотор тэр газрын тосны нөөц бүрэлдүүлэх нэгдүгээрт, хоёрдугаарт тэр ямар талбай гэдэг билээ, та нар нэр усаар нь оруулчихмаар байгаа байхгүй юу даа, тэрийгээ яаралтай өөрийн болгоё гэсэн асуудлууд.

Алтанцэцэг захирлын үгэн дотор орж байгаа тэр Энэтхэгүүдтэй ажиллах хүнд, маш хүнд шүү. Маш хүнд, маш олон хувилбаруудыг зэрэг зэрэг юу яадаг, хуулийн тэр гаргалгаа, тэр зальтай байгаа ч гэдэг юм уу, ямар нэгэн байдлаар одоо хуулийн зүйлүүдийг ашиглах ч байдаг юм уу маш хүнд. Энэтхэгүүдтэй ажиллахад. Эргэж буцдаг, янз янзын өөрийнхөө юман дээр хатуу зогсдог, одоо муйхраар л зогсдог янз янзын юм байгаа шүү. Тийм болохоор энэ дээр бүр гоц анхаарч ажиллаарай гэдгийг л өшөө ямар шаардлага байх юм, тусламж дэмжлэг ямар зүйл байх юм. Энэ тал дээр дээр болбол энэ тодорхой бас Байнгын хороогоор дамжуулах юм уу, тэр яамаар дамжуулах юм уу, ямар хэмжээнд бид нарт мэдээлэл өгөх юм. Бас тодорхой хэмжээнд хамтарч ажиллах, дэмжлэг үзүүлэх тал дээр болбол анхаарч ажиллаарай гэж хэлье. Хоёр дахь асуудал дээр.

Б.Чойжилсүрэн: Саналууд уу, Бат-Эрдэнэ гишүүн ээ. Ондоо санал байна. 
Ж.Эрдэнэбат гишүүн асуулт асууя.

Ж.Эрдэнэбат:  Би яах вэ, сая одоо энэ бас гишүүдийн асууж байгаа. Тэгээд хүмүүсийн одоо ажлын хэсгийнхний хариулж байгаа энэ хариултыг сонсоод ер нь Монгол Улс нефтийн үйлдвэртэй болох юм уу, үгүй юм уу гэдэг дээр жоохон эргэлзээ төрчхөөд сууж байна. Ажлын хэсгээ ахалж байгаа гээд байгаа энэ хүн одоо хэзээ нефтийн үйлдвэртэй Монгол Улс болохыгоо мэдэхгүй. 2030 онд ч юм уу, хэдэн онд ч болох юм бүү мэд гээд ингээд сууж байгаа байхгүй юу. 
Энэ бол олон улсын гэрээ л дээ. Олон улсын гэрээ. Олон улсын гэрээн дээр хөндлөнгийн аудитаа аваад та нар өөрсдөө бүх юманд нь гүйж ороод байхгүй бол уг нь явчих л юм шиг л санагдаад байгаа юм. Тэгээд энэ тогтоолын төсөл дээр ингээд жишээ нь дамжуулах хоолойн барилга, бүтээн байгуулалтын ажлыг шуурхай эхлүүлэх, тэр 2 дахь заалт, 3 дахь заалт, 4 дэх заалт гээд. Миний бодлоор энэ заалтууд бол бараг хэрэггүй байх аа гэж бодоод байгаа. Энэ чинь одоо энэ төслийг эхлүүлэхдээ хэдий хугацаанд эхлүүлээд, хэдий хугацаанд дуусах вэ гэдэг юмаа тогтсон байсан юм байгаа биз дээ. Аль эсвэл одоо энэ Алтанцэцэг гэдэг хүний яриад байгаагаар нэг байшин барих гээд нэг зураг төсөл хийгээд, дараагийн байшингаа барихдаа дараагийнхаа зураг төслийг хийгээд батлаад яваад байгаа юм уу. Ийм олон улсын гэрээ гэж байж болох юм уу, нэгдүгээрт. 
Хоёрдугаарт бид өнөөдөр бас нэг энэ төрийн албан хаагч нар ч гэсэн хариуцлагатай албан тушаалтнууд ч гэсэн энэ хэлж байгаа, ярьж байгаа юмаа бодож байх хэрэгтэй байна аа. Тэр хүнтэй ажиллах хөнгөн байдаг, энэ хүнтэй ажиллах хүнд байдаг. Та энэ төрийн ажил үүрэг гүйцэтгэж байгаа, төрийн албан тушаал хашиж байгаа хүн шүү дээ. Та Монгол Улсын гадаад харилцаа, гадаад бодлого гэх мэтчилэн энэ зүйлүүд дээр бас анхаарлаа хандуулж, хэлж ярьж байгаа үгэндээ болгоомжтой хандаж байх ёстой шүү дээ. Тэгээд ямар юм тавьчхаад, юу яриад суугаад байгааг яг үнэнээ хэлэхэд бол ойлгоход жаахан төвөгтэй л байна шүү. Тэгээд олон улсын энэ гэрээ хэлэлцээр гэдэг юм чинь өөрөө хөндлөнгийн аудит, хяналтын байгууллагуудаараа хянагдаад, тэгээд тэр үүрэг хариуцлагаа хүлээж байгаа эсэхээсээ хамаараад, биелүүлсэн эсэхээсээ хамаараад тэр хүлээх эсэх асуудлыг нь тэрүүгээрээ шийдэгдээд л явж байдаг. Ийм зүйл л дээ. Одоо манай дээр нэг нөгөө уламжлал болсон нэг сонин тогтолцоо манайд бий болчхоод байна шүү дээ. Тэр нь юу вэ гэхээр, 1 компани тендерт шалгараад ордог, ажил авдаг. Ажлаа дуусгадаггүй, хийдэггүй. Тэгээд явсаар байгаад төсөвт өртгөө нэмэгдүүлдэг. Үгүй ээ, одоо олон улсын гэрээг арай тэгж явахгүй юм байгаа биз дээ. Би бол үгүй байх гэж бодож байна. Нэгдүгээрт.

Хоёрдугаарт энэ ажлын удаашраад цаашаагаа хоног хугацаа алдах тусмаа Монгол Улс байнгын одоо цаг хугацаа секундээр хэмжигдсэн өр зээл нэмэгдээд л байна. Хүү нь нэмэгдээд л байна. Өнөөдөр тэр Хөгжлийн банкнаас авсан арилжааны зээлээр тодорхой хэмжээнд одоо Монгол Улсын хариуцах ёстой хэсгийг хийж байгаа гэж ярьж байгаа. Сая Шадар сайд хэлж байх шиг байна. Арилжааны зээлээр шахуу ингээд авсан гээд. Хэрвээ бид нарын олон улсын гэрээ хэлэлцээрийнхээ хүрээнд таны ярьж байгаа шиг 2030 онд ч юм уу, 2040 онд ч юм уу ашиглалтад орохгүй мэдэгдэхгүй ийм үйлдвэр дээр Монгол Улсын хариуцах төслийг хэрэгжүүлэхээр 12 хувийн хүүтэй тэр зээлийг авчихсан байгаа бол одоо бид нар үйлдвэр нь ашиглалтад ороогүй байхад тэр зээлийг яаж төлөх вэ, хүүг яаж барагдуулах вэ. Энэ чинь л өөрөө улс орныг маш том хэмжээний алдагдалд оруулах нэг эх үүсвэр нь болчхоод байна шүү дээ. Тийм учраас бид нар эхний ээлжид энэ зээлээ эргэж төлөх, үйлдвэрээ яаж, хэр хэдий хугацаанд ашиглалтад оруулах вэ. Үүндээ тооцон эдийн засгийн үр ашгаа тооцоод бид нар зээлээ аваад Монголынхоо талын хариуцах ёстой юмыг хийх ёстой байсан байхгүй юу. Одоо Монгол Улс хэзээ … /минут дуусав/

Б.Чойжилсүрэн: Эрдэнэбат гишүүнд 1 минут нэмж өгье.
Ж.Эрдэнэбат: Тэгэхээр Монгол Улс хэзээ өнөөдөр нефтийн бүтээгдэхүүнээ үйлдвэрлэхээ мэдэхгүй байж байж, Монгол Улсын хариуцах ёстой хэсэг дээрээ маш өндөр хүүтэй зээл аваад ингээд баахан бүтээн байгуулалтууд хийчихсэн. Хэзээ төлөх вэ, үүнийгээ. Тэр болтол хэдий хэмжээний алдагдал Монгол Улс хүлээх вэ. Хөгжлийн банк чинь өөрөө мөнгө байхгүй шүү дээ. Бас л гаднаас мөнгө орж ирж дотоодынхоо одоо хөрөнгө оруулагч нарыг санхүүжилтийн эх үүсвэрээр хангаж байгаа банк. Тэр банканд одоо юу гэдэг юм, ямар нэгэн байдлаар үүрэг даалгавар өгөөд үүнийг чи хариуцаад яваад явж байгаарай гэж хэлэх эрх бидэнд байхгүй байхгүй юу. Тэгээд ийм юм яриад, ингээд тэгээд одоо бас нэг иймэрхүү тогтоол гаргана аа гээд ингээд сууж байгаа нь үнэхээр л харамсалтай юм даа. 
Сая 2030 онд ашиглалтад орох нь мэдэхгүй, 2040 онд ашиглалтад орохыг нь мэдэхгүй гэж наад хажууд чинь сууж байгаа юм хэлсэн л дээ, Шадар сайдаа түрүүн.

Б.Чойжилсүрэн: Гишүүд асуулт асуулаа. Одоо ийм асуудал, тогтоолын төсөлд 2 асуудал хагалъя. Байнгын хороо нэг тийм тодорхойгүй тогтоолын төсөл батлахгүй байхыг би хүсэж байна. Нэгдүгээрт.

Сая Шадар сайд, Тэмүүлэн гишүүн 2-ын хооронд нэг асуудал гарлаа. Энэ байнгын ажиллагаатай ажлын хэсэг байх уу, үгүй юу гэдгээ юу гэж ойлгох юм. Энэ чинь 2 тусдаа сэдэв. Ажлын хэсэг байгуулагдаад хааяа хуралдах эсвэл байнгын ажиллагаатай ажлын хэсэг байгуулах. Энэ тал дээр одоо бид нар нэгдүгээрт хагалах хэрэгтэй гишүүд ээ. Анхаарах.

Хоёрдугаарт одоо энэ бүтээгдэхүүн хуваах гэрээн дээр чинь миний ойлгож байгаагаар 76 хувь нь, 74 хувь нь хөрөнгө оруулагч тал бүтээгдэхүүн хуваах гэрээний авч байгаа. 26 хувьд нь Монгол Улсын Засгийн газарт ногдож байгаа. Үүнийг хоёуланг нь борлуулах ажлыг одоо энэ юу олборлолт хийж байгаа компани гүйцэтгэж байгаа гэсэн ийм ойлголттой байгаа. Тэгэхээр бид нар өөрийнхөө 26 хувийг Засгийн газар оногдох эсэхээ ямар ч асуудал байхгүй хүнтэй ярих юм байхгүй ээ. Тэр 74 хувийгаа энэ олборлогч компаниуд чинь ямар нөхцөлөөр тэргүүн ээлжид олгох юм уу, олгохгүй юм уу гэдэг энэ заалт хэлэлцээр явагдсан уу? Одоо Батжаргал гишүүн асуугаад байна шүү дээ. Тэгээд ямар хэмжээнд ирэх жилүүдэд ямар хэмжээтэйгээр олборлох юм бэ? Олборлосныгоо бүгдийг нь өгөх юм уу, өгөхгүй юм уу гэдэг хариулт одоо хариул.

Уул уурхай, хүнд үйлдвэрийн яам. Анхбаяр дарга.

Б.Анхбаяр: Чойжилсүрэн гишүүний асуултад хариулъя. Ер нь бол яах вэ. Газрын тосны тухай хуулийн 7.1.6-г бол бид нар ерөнхийдөө баримталж ажиллаж байгаа. Энэ заалт дээр юу гэж заасан байгаа вэ гэхээр Монгол Улсад Газрын тос боловсруулах үйлдвэр барьсан тохиолдолд гэрээлэгчид ногдох газрын тос болон өртөгт газрын тосыг нэн тэргүүн ээлжид зах зээлийн үнээр худалдаж авах давуу эрхийг Монгол Улсын Засгийн газар эдэлнэ ээ гэсэн ийм заалт байгаа. Тэгэхээр сая таны хэлсэн 76 хувь гэдэг бол одоо өртөг нөхөх тос. Гэрээлэгчид ногдох бол одоо 26 орчим хувь нь байгаа. Тэгэхээр энэ нийт тосыг Монгол Улсын Засгийн газар Петро чайна компаниас худалдаж авах давуу эрх эдэлж байгаа гэсэн ийм заалт байгаа. Тэгэхээр энэ хуулийн заалттай холбоотойгоор мөн протоколууд болон бүтээгдэхүүн хуваах гэрээнүүд бол ерөнхийдөө хийгдсэн. Тэгэхээр бид нар энэ гэрээнийхээ дагуу одоо бүтээгдэхүүн байх гэрээнд тусгагдсан энэ заалтуудынхаа дагуу үйл ажиллагааг явуулж байгаа. 
Үүнээс гадна ер нь бас гишүүдийн дунд нөөцийн асуудлыг бас нэлээн анхаарал тавьж байгаад би бас нэг тодорхой хариулт өгье. Ер нь газрын тос Монгол Улсын хэмжээнд бол ерөнхийдөө нийт 332 орчим сая тонн газрын тосны нөөцтэй. Эндээс бол 42 орчим сая тонн, одоо яг баталгаат нөөцтэй гэсэн тийм судалгаа байдаг. Олборлолт хийж байгаа 3 талбай байна. Энэ 3 талбай бол түрүүн таны хэлсэн одоо Тосон уул 19 болон 21. Тэгээд бүтээгдэхүүн хуваах гэрээ 97 буюу одоо Доншин компанийн олборлолт хийж байгаа ийм талбайнууд байгаа. Анх ер нь Петро чайна компани тухайн бүсэд хайгуулын ажил хийгээд өөрсдийнхөө яг тухайн үед боломж эдийн засагт өөрсдийнхөө одоо боломжид үндэслэсэн талбайгаа бол авч үлдээд бусад талбайг нь бол одоо Монгол Улсын Засгийн газарт бол буцааж өгсөн. Энэ талбай нь болохоор одоо бид нарын газрын тос боловсруулах үйлдвэрт өгөх гээд байгаа энэ Давст 31 гэдэг талбай байгаа. Тэгэхээр энэ Давст 31 гэдэг талбай дээр бол ерөнхийдөө урд нь Петрочайна компани өөрсдийнхөө хөрөнгө оруулалтаар судалгаа хайгуулын ажил, ер нь хийгдчихсэн. Газрын тосны нөөц байх өндөр магадлалтай, хэтийн төлөвтэй ийм талбай байгаа учраас бид нар энэ талбайг бол Газрын тос боловсруулах үйлдвэртээ нэн тэргүүн ээлжид өгье өө гэдэг энэ асуудлаар Засгийн газрын одоо хуралдаануудаар асуудлуудыг тавиад явж байгаа. 
Давст 31 талбайг ерөнхийдөө яаж ашиглах вэ гэдэг талаар бас манай газрын тос боловсруулах үйлдвэрийнхэн маань энэ дээр бас нэлээн эрчимтэй ажиллаж байна. Ер нь бол бүтээгдэхүүн хуваах гэрээ 

Б.Чойжилсүрэн: Анхбаяр аа. Бид нар ингэсэн. Тэр Давст 31-ийн чинь тухай тусдаа яриа. Тодорхой юм яриад байна шүү дээ. Тэр хуулиар манай одоо хүчин төгөлдөр хуулиар болбол тэргүүн ээлжид манайд давуу эрхээ борлуулна аа гэсэн ийм хуулийн заалт байгаа юм байна. Бид нар одоо тусгаар улс учраас иймэрхүү хуулийн заалтыг нөхөөд баталсан ч чадна. Гол асуудал урьд нь энэ Петро чайна Дачин дамсаг гэдэг компани болон Доншины талбайнууд дээр бусад хуулийн хүрээнд, тухайлбал 2012-2016 онд Хөрөнгө оруулалтын тухай хууль болон бусад янз бүрийн хуулиудаар баталгаажуулалтын ямар нэг зүйл, гэрээ хийгдчихсэн байж байгаад бид нар хууль батлах бол тусгаар улс асуудал биш. Тэр бол нэг долоо хоногийн дотор хийнэ. Дараа нь арбитрт дуудагдах вий гэж болгоомжлоод байна шүү дээ. Гишүүд. Янз бүрийн тийм тогтворжуулалтын гэрээ байна уу? Энэнээс чинь л болгоомжлоод энэ гишүүд л дахин дахин лавлаад байгаа юм. 

Тэр Давст 31-ийн тухайд ингэнэ ээ. Магадгүй тэр потенциалтай талбай байж болно. Олчихвол сайн. Одоохондоо олдоогүй байна. Үүнийг олж гаргахын тулд тодорхой хэмжээний эрсдэл санхүү хэрэгтэй. Энэ газрын тос боловсруулах үйлдвэр чинь ийм мөнгө алга аа. Танай яаманд алга аа, тийм биз. Тэгэхээр харганы ноос түүгээд эсгий хийнэ ээ гэдэг шиг ийм А гэсэн юман дээр Б гэдэг юмыг хутгаад байхаа больё. Ойлгож байна уу? Манайх тодорхой байя. Манай Байнгын хороо. Олдвол сайн. Олдсон тэр үед нь ярья. Тэгэхгүй нэг ийм юм яриад олон нийтэд буруу төөрөгдөл өгөөд, яг батлагдсан эрдэс баялгийн мэргэжлийн зүйлээр батлагдсан нөөц дээр л бид нар асуудал ярих ёстой. Бусад нь ирээдүй цагт хамаагүй. Эрсдэл шүү дээ. Одоо Анхбаяр дарга тэр юуг чинь Петрочайна Дачин тамсаг яагаад буцааж өгдөг юм. Хөрөнгө оруулаад л улсын төсвөөс хөрөнгө батлуулаад хайгуул хийсэн чинь олдохгүй бол яах вэ. Эрсдлийг хэн үүрэх вэ? Газрын тос олдохгүй бол яах юм, тийм биз. Энэ асуудал тусдаа сэдэв. 
Тэгэхээр одоо чи миний асуултад хариулаадах. Одоо хуучин тэр хөрөнгө оруулалтын гэрээгээр 500 тэрбумаас дээшээ хөрөнгө оруулчихсан юм болбол хөрөнгө оруулалтын гэрээ тогтворжуулна аа гэх мэт. Монгол Улсын Засгийн газар гадаадын арбитрт дуудагдахааргүй эрх зүйн орчин бий болсон уу? Хэрвээ бэлэн биш байгаа бол үүнийг шалга аа. 
Ажлын хэсэг. 5 дугаар микрофон хариулъя. 

Энхбаяр. Сая Анхбаяр дарга Газрын тосны хуулийн 7.1.6 дахь заалтыг уншиж өглөө. Мөн энэ Газрын тосны хуулийн 11.2.4-т энэ гэрээлэгч одоо Монгол Улсад үйлдвэр барьсан тохиолдолд тос нийлүүлнэ гэсэн үүрэг бас хүлээсэн байгаа. Та бас тогтворжуулалтын заалт асуулаа. 2014 онд батлагдсан Газрын тосны хуулийн 45 дугаар зүйл дээр гэрээлэгч энэ хуулийг дагаж мөрдөнө өө гэсэн ийм тогтворжуулалтын заалт орсон байгаа. 
Б.Чойжилсүрэн: Нэрээ хэлээдэх ээ. Саяны хүн хэн бэ? Энхбаяр энэ чинь бид нар тодорхой юм яриад байна шүү дээ. Энэ чинь хариуцлага шүү. Бүр протоколд үлдэнэ. Одоо энэ гишүүд асуугаад байна шүү дээ. Бид нар Байнгын хорооны тогтоол батлахын өмнө Батжаргал гишүүн нэмж санал гаргачихлаа. Энэ саналыг оруулж хураалгах уу, хураалгахгүй юу? Батжаргал гишүүнтэй бид нар ойлголцлын хүрээнд. Одоо тэгэхээр Петро чайна Дачин тамсаг болон Доншин компаниуд олборлосон нефтиэ бүгдийг нь давуу эрхээр Монгол Улсын Засгийн газарт худалдах юм байна аа гэж ойлгож байна уу? Үнийн ямар нэгэн өөрчлөлтгүйгээр. 
Батжаргал гишүүн тодруулъя.

Ж.Батжаргал:  Нэг юм ярихаараа дандаа тийм бярдсан юм ярьцгаагаад байх юм. Хууль, эрх зүйн хувьд гаргалгаа нь байгаа юм байна. Үгүй ээ тэрийгээ тэр нь ашиглагч юу, олборлолт явуулж байгаа компанитайгаа ерөнхий хэлцэл хийчих л дээ. Энэ төмөр зам чинь яг л тийм болоод байгаа юм байна лээ шүү дээ. Төмөр замын үндсэн эрх захирч байгаа компаниудтайгаа ярьж тохирсон юм байхгүй, өөрсдөө төмөр зам тавьчихсан. Холболт нь байхгүй хэвтэж байгаа шүү дээ. Одоо яг. Заавал тийм юм хийж яах гээд байгаа юм. Тэр олборлолт хийгээд байгаа компаниудтай манай үйлдвэр ашиглалтад ороход, манай энэ энэ хуулийн дагуу ийм бүтээгдэхүүнээ ингээд нийлүүлнэ ээ гэдэг ерөнхий хэлцэл юмаа л хийчих л дээ. Би ийм л юм хүсэж байна шүү дээ. 
2 дахь зүйл. Бид үнэхээрийн нөөцөө нэмэгдүүлье ээ гэж бодож байгаа бол эрсдэл үүрч эрэл хайгуул хийх ёстой юм аа. Үүнд зардал гардаг юм аа. Үүнд шаардлагатай мөнгийг нь энэ компанид нь байдаг юм уу, хаана нь байдаг юм. Тодорхой хөрөнгө тавьж өгч хийлгээд, тэр эрдэс баялгийн зөвлөл юмаар нь оруулж тогтоох ёстой. Тэрнээс биш тийм илэрц байгаа, гарч магадгүй гэж ярьдаг юм нь нэг ч байхгүй ээ. Тов тодорхой тайлан гарч ирээд үүнийг технологийн зөвлөл гэдэг юм уу, тэр эрдэс баялгийн зөвлөл нь яриад, яг тийм нөөц байгаа юм байна гэдгийг баталгаажуулж байж сая наадах чинь баталгаат нөөцийн чинь хэмжээ нэмэгддэг ийм л зүйл шүү дээ. Тийм учраас хайгуулын зардал дээр зайлшгүй хөрөнгийн асуудлыг бид шийдэх ёстой, хийх ёстой, тэгж байж наад түүхий тосныхоо баталгаат нөөцийг нэмэгдүүлэх ёстой. 
Б.Чойжилсүрэн: Шадар сайдад микрофон өгье.

С.Амарсайхан: Би 2 зүйл тодруулчихъя аа гэж. Гишүүд бас энэ түүхий нөөц дээр санаа зовж байгаа нь зөв өө зөв. Үүнийг тодруулах бас шаардлагатай. Тэгээд түрүүн хэлсэн тэр Газрын тосны тухай хууль, бүтээгдэхүүн хуваах гэрээний дагуу Монгол Улс өөрсдийн нутаг дэвсгэр дээр олборлогдож байгаа газрын тосны бүтээгдэхүүнийхээ тодорхой хувийг гэрээний дагуу авах, хэрэглэх боломжтой гэж. Цаашдаа нарийвчилсан гэрээ хэлэлцээрүүд бас шаардлагатай түвшинд хийгдэх байх. 
Хоёрдугаарт нь сая Эрдэнэбат гишүүн бас нэг жоохон буруу ойлголт өгөхөөр юм ярьчихлаа шүү Та. Ажлын хэсгийг би ахалж байгаа юм. Тэгсэн ажлын хэсгийн ахлагч нь 2030, 2040 онд орох нь тодорхойгүй ингээд яриад сууж байна аа гэж. Наана чинь буруу ойлгогдохоор ярьж байна шүү дээ. Тийм юм яриад. 
Энэ чинь 2024 онд ашиглалтад оруулна гэдгээрээ явж байгаа. Оруулахаас өөр арга байхгүй. Түрүүн Чойжоо дарга хэлсэн. Энэ чинь манай одоо улсын нэг тэрбум доллар гаруйгийн өр гээд. Мэдээж одоо нэг дор бүгд хэрэглэгдэхгүй нэгдүгээрт.

Хоёрдугаарт тэр экспорт, импортын шугамаар Энэтхэгээс нийлүүлэх бараа бүтээгдэхүүн, ажил төрлийн гүйцэтгэлийн тэр 75 хувийг 55 руу оруулах тал дээр хатуу зогсох ёстой гэж бодож байгаа юм. Тэгэхгүй болбол саяын ярьдаг цаг хугацаа алдаж байгаа, чанаргүй бүтээгдэхүүн орж ирдэг машин техникээсээ эхлээд ийм асуудал.

Гуравдугаарт бас саяын ярьсан энэ тогтоолын төслийг Эрдэнэбат гишүүн ээ, манайхаас, бид нар оруулаагүй шүү. Тэмүүлэн гишүүн оруулж ирж байгаа юм. Саналаараа. Тэгэхээр үүнийг болбол одоо батлах. Байнгын хорооны тийм. Тэгэхээр, тэгвэл наана чинь буруу ойлгогдохоор ярьсан шүү дээ. Тэгээд тэрийгээ тогтоолоо яах нь болбол одоо Байнгын хорооны гишүүдийн л асуудал. Тийм юм ерөөсөө огт яригдаагүй. Тийм.

Б.Чойжилсүрэн: Гишүүд асуулт асуугаад, хариулт авчихлаа.

Одоо ингэнэ гишүүд ээ. Үг хэлэх горим байхгүй. Зарчмын зөрүүтэй саналын томьёололтой бол энэ тогтоолын төсөл дээр хасах, нэмэх саналууд л байна. Тэгэхээр бичгээр та бүхэнд тараагдсан. Батжаргал гишүүн 2 санал гаргасан юм байна. Тэгэхээр ингэж ойлголцъё. Ямар ч байсан хэдийгээр ийм хуулийн заалт, бүтээгдэхүүн хуваах гэрээн дээр тэргүүн ээлжид давуу эрхээр авна аа гэж байгаа боловч энэ чинь цаг хугацаа явжээ. 
Хоёрдугаарт ажлын хэсэг, Уул уурхай, хүнд үйлдвэрийн яам энэ олборлогч нартай нэг бүрчлэн гэрээг хийж баталгаажуулах хэрэгтэй гэдэг ийм ойлголтоор Батжаргал гишүүний саналыг одоо оруулъя. Би уншлаа. Та бүхэнд.

Монгол Улсын нутаг дэвсгэрт тогтоогдсон газрын түүхий тосыг уг үйлдвэрийн нийлүүлэх ерөнхий хэлцэл тусгайлах. Энэ тусгай зөвшөөрлийг эзэмшигч нартаа. Үүнийг ингээд найруулгын хувьд засаад оруулъя. Шинэ тутам бичсэн байна. Утгаар нь юу ойлгоод тусгай зөвшөөрөл эзэмшигч нартаа давуу эрхээр Монгол Улсын Засгийн газар газрын тос боловсруулах үйлдвэр ашиглалтад орсон тохиолдолд давуу эрхээр нийлүүлнэ ээ гэсэн ийм ойлголцлоор хэлэлцээр хийе гэдэг ийм санал хураалт явуулчихъя. Гишүүдээ. Санал хураалт.

 Энэ ийм л дээ, Эрдэнэбат гишүүн ээ. Хууль сүүлд батлагдсан. Бүтээгдэхүүн хуваах гэрээ энэ арван хэдэн жилийн дотор чинь магадгүй энэ Хөрөнгө оруулалтын тухай хууль болон бусад хуульчилж байгаад хүчингүй болчихсон хуулиудаар тухайн үед нь баталгаажуулчихсан, тогтворжуулчихсан юмнууд байж магадгүй шүү дээ. Үүнийгээ нарийвчил аа л гэсэн үг. Монгол Улсын Засгийн газрыг дараа нь цаашид ямар нэгэн салаа утгагүйгээр утгатай зүйл гаргаж ирээд арбитр дээр битгий дуудуулаад бай гэсэн санаа гэж ойлгосон нь зөв үү? Батжаргал гишүүн ээ.

Өнгөрсөн 30 жилийн чинь хооронд алдсан оносон зөндөө л юм болсон юм байна.

Уначихлаа яах вэ. Энэ гишүүд. Бат-Эрдэнэ гишүүн горимын санал гаргая.

Ж.Бат-Эрдэнэ: Энэ саналыг хүчингүй болгоё гэсэн саналыг гаргаж байна.

Миний аппарат юу ажилласангүй. Санал хураах төхөөрөмж ажилласангүй. 

Б.Чойжилсүрэн: Бат-Эрдэнэ гишүүний горимын саналаар санал хураалт явуулъя. Санал хураалт.

Горимын санал 63,6 хувиар дэмжигдсэн учраас Батжаргал гишүүний түрүүчийн миний уншсан томьёоллын саналаар санал хураалт явуулъя. Санал хураалт.

Санал хураалтад 11 гишүүн оролцож, санал 63,6 хувиар дэмжигдлээ. 
2 дахь саналаа Батжаргал гишүүн та өөрөө уншаадахаач.

Ж.Батжаргал: Нэмэгдүүлэхийн тулд манай энэ төрийн өмчтэй аж ахуй хайгуул хийлгэх ёстой юм билээ. Тэр хайгуулынхаа зардлын асуудлыг баталгаатай шийдэх ёстой, Монголын тал. Тийм учраас энэ эрэл хайгуулын ажлын зардлыг шийдвэрлэх, нэмэгдүүлэх арга хэмжээг авах ёстой. Тэгж байж бид нөөцөө нэмэгдүүлэх боломж бүрдэх ёстой. Ийм л санал байгаа.

Б.Чойжилсүрэн:  Нэгэнт хууль нь батлагдсан. Тэр тогтоолын төсөл дээр нь Засгийн газарт боломж олгоод эх үүсвэрээ түүгээр зохицуулцгаана биз. Дэмжье гэдгээр санал хураалт явуулъя. 
Санал хураалтад 11 гишүүн оролцож, санал 63,6 хувиар дэмжигдлээ. 
Тэгэхээр Амарсайхан шадар сайд аа, тэр танай ажлын хэсэг чинь байнгын ажиллагаатай болохоор тогтоолын төсөл дээр дэмжигдчихлээ шүү дээ. Та санал гаргасангүй. Амарсайхан шадар сайдын микрофоныг өгье.

С.Амарсайхан: Би уг нь 2, 3 удаа нөгөө танилцуулга дээрээ дурдсан. Дараа нь ч хэлсэн. Байнгын ажлын хэсэг болбол 14 хоног тутам хуралдаж байгаа. 7 хоног тутам ажлын гүйцэтгэл дээр хяналт тавьж, ажлын хэсгийн нарийн бичиг ажиллаж байгаа. Холбогдох яам, салбарын уялдааг хангаж ажиллаж байгаа гээд нэгдүгээрт.

Хоёрдугаарт болбол одоо цаашдаа байнгын ажиллагаатай болгох уу, болгохгүй юу гэдэг болбол бас шууд л дахиад л зардал чирэгдэл хүнтэй холбоотой.

Гуравт. Үүнийг одоо тэгээд би Байнгын хорооны тогтоол гараад байнгын болгоно оо гэвэл саяын ярьдаг шиг шинэ бүтэц бий болно оо л гэсэн үг. Төсөв хөрөнгө яах вэ, санаа оноо, зардал чиглэлийг нь яах вэ гэдэг асуудал яригдах байх. Тэгээд Байнгын хорооны гишүүдийн гаргаж байгаа санал дээр би бол одоо хүндэтгэлтэй хандаж байгаа учраас тэрийг одоо хасна, эсхүл өөрчилнө гэсэн асуудал ярихгүй байгаа. 
Б.Чойжилсүрэн: Ингэе. Ямар ч байсан баталдгаараа баталчихлаа. Шаардлагатай тохиолдолд буцаад эргээд танилцуулъя. Байнгын хороонд шаардлагатай тохиолдолд Байнгын хорооны тогтоолд өөрчлөлт оруулж болно. 
Тэмүүлэн дарга, Шадар сайд та нарын хооронд зөвшилцөөд оруулаад ирээрэй, дахиад. Тодруулаад. Тэмүүлэн гишүүн.

Сая та хоёрт ойлголцоо. Энэ чинь ийм салаа утгатай, гурван салаа утгатай юм батлагдах гээд байна шүү гээд би сая хэлээд байхад хассангүй шүү дээ. Эсвэл хасах юм уу. Тэгвэл санал гарга, 5 дугаар заалтыг хасъя гэдгээр. Тэмүүлэн гишүүн санал гаргая.
Г.Тэмүүлэн: Тэгэхээр энэ 5 дахь заалт үндсэн агуулга нь болбол яах вэ бид нар энэ барилга бүтээн байгуулалтын ажлыг эрчимжүүлэх, төлөвлөсөн хугацаанд энэ үйлдвэрийг ашиглалтад оруулах үүднээс ер нь бид нар энэ бүтэц зохион байгуулалтыг сайжруулах л гэдэг үүднээс орж байгаа заалт байгаа. Бүтэц зохион байгуулалтыг сайжруулах. Засгийн газрын зүгээс. Ерөнхий бүтэц, зохион байгуулалт нь бол байгаа. Ажлын хэсэг нь байгаа. Ер нь нэг анхаарах асуудал. Би энд онцлоод хэлчихье. Засгийн газар 2020 оны 8 сард гарсан захирамж хэвээрээ байгаа. Түүнээс хойш одоо юу гэдэг юм. Ажлын хэсгийн бүрэлдэхүүнд бол нэлээн өөрчлөлт орсон байна. Энэ ажлуудаа захирамж шийдвэрүүдээ. Энэ тогтоол шийдвэрүүдээ бүгдийг нь нэгдүгээрт шинэчлэх шаардлагатай байна. Хүнийх нь нэрээрээ оруулсан байна. Албан тушаалаар нь оруулаагүй байна. Энэ улсууд чинь тал нь байхгүй болчихсон байна. Ажлаа өгөөд явснаас хойш ажил цалгардаж байгаа асуудал чинь магадгүй эндээсээ эхлэлтэй байж магадгүй гэж хараад байгаа юм. Үүнийгээ нэгдүгээрт шинэчлээрэй.

Хоёрт ер нь яах вэ, бид нар энэ ажлын хэсэг гэнэ үү, бүтэц зохион байгуулалтыг би анхаараад байгаа юм. Магадгүй энэ ажлын хэсэг өөрөө асуудал гаргаад байгаа болбол бид нар магадгүй бүрэн эрхт одоо бие даасан төлөөлөгч гэдэг юм уу, нэг тийм төсөл хариуцсан, одоо бүтцийг болбол яваандаа бий болгох шаардлагатай шүү. Засгийн газар, ажлын хэсгийн зүгээс үүнийг анхаараарай. Магадгүй та бүхэн маань хэрэв шаардлагатай тохиолдолд Байнгын хороонд хандаад, бид нар магадгүй шийдвэр гаргаад ингээд удвал энэ шийдвэрлэх асуудал дээр нь бол дэмжлэг үзүүлж болно шүү. Яваандаа. Энэ нөхцөлтэйгөөр би сүүлийн энэ 5 дахь заалтыг болбол хасаж байна аа.
Цаашдаа Засгийн газар энэ Газрын тосны үйлдвэрийн үйл ажиллагааг эрчимжүүлэх тал дээр болбол онцгой анхаарч ажиллах ёстой шүү. Ажлын хэсэг. Энэ дээр ажлын хэсгийн нарийн бичиг, ажлын хэсгийн дэд дарга онцгой анхаарч ажиллаарай гэж би хэлж байгаа юм. Сайд нь өнөөдөр ажлын хэсгийн хуралдаан дээр орж ирсэнгүй ээ. Асуудал хариуцсан сайд өнөөдөр асуудалд хариулсангүй. Тэгэхээр хаана хаанаа болбол бас хариуцлагатай ажиллах шаардлагатай байна аа гэдэг нөхцөлтэйгөөр энэ сүүлийн заалтыг хасъя. 
Б.Чойжилсүрэн: Санал хураалт явуулъя. Тэмүүлэн гишүүний саналыг. Горимын юу гарчихна аа, зүгээр санал хураагаад тасалчихъя аа. Санал хураалт явуулчихъя, гишүүд ээ. 

Ж.Эрдэнэбат гишүүн.

Ж.Эрдэнэбат: Үгүй ээ, энэ миний түрүүний нөгөө үгэндээ хэлээд байсан юм байна шүү дээ. Нэгэнтээ одоо энэ томоохон төсөл эхлүүлж байгаа бол энэ цаг хугацааны график гээд юмнууд бүгдээрээ байж л байгаа байх л даа. Тэгэхээр энэ зөвхөн дамжуулах хоолойн барилга, бүтээн байгуулалтын ажлыг шуурхай эхлүүлэх гэдгийг салгах шаардлагатай юм уу? Тэмүүлэн гишүүн ээ. Үүнийг зүгээр тэр цаг хугацааныхаа графикт багтаагаад ажлыг шуурхай явуулах гэдэг ингээд нэгдсэн юугаар нь оруулаад явбал яадаг юм, болдоггүй юм уу. Ганцхан одоо дамжуулах гэдгээр нь явахгүйгээр.

Б.Чойжилсүрэн: Энэ ийм юм байна, Эрдэнэбат гишүүн ээ.

 Үйлдвэрийнх нь санхүүгийн асуудал шийдэгдээд баригдаад явж байгаа. Дамжуулах хоолой болбол тусдаа төсөл, тусдаа ажил. Санхүүжилт нь шийдэгдээгүй байгаа. Ийм юм байна. Тийм учраас энэ заалтыг болбол одоо дэмжээд явцгаая. Санхүүжилтийг шийдвэрлэх ажлыг эрчимжүүл гэж байгаа юм.

Тэмүүлэн гишүүний 5 дахь заалтыг татаж авч байгааг 5 дэмжээд тогтоолын төсөл батлахаар тийм ойлголтоор санал хураалт явуулчихъя, гишүүд ээ. Санал хураалт. Баталгаатай нь дээр.
Санал хураалтад 11 гишүүн оролцож, 72,7 хувиар дэмжигдлээ. 
Тэгэхээр 5 дугаар заалтыг хаслаа шүү. 
Ингээд Байнгын хорооноос ямар нэгэн тийм салаа утгатай заалт энэ тогтоолын төсөлд байх ёсгүй гэдэг энэ ойлголцлоор явлаа шүү. 
Энэ асуудлыг хэлэлцэж дууслаа. 

3 дахь асуудлаа хэлэлцье. 
Ажлын хэсэгт баярлалаа. 
Үйлдвэр технологийн паркийн эрх зүйн байдлын тухай хуулийн шинэчилсэн найруулгын төслийг боловсруулах үүрэг бүхий ажлын хэсэг байгуулах тухай асуудлыг хэлэлцэж эхэлье. 
Ажлын хэсгийг дараах бүрэлдэхүүнтэйгээр байгуулах саналтай байгаа юм байна. Бямбацогт гишүүн энэ хуулийн төслийг боловсруулах ажлын хэсгийн ахлагчаар ажиллая гэдэг ийм санаачилга дэвшүүлж байгаа. 
Гишүүдэд нь Анандбазар гишүүн, Ж.Бат-Эрдэнэ гишүүн, Тэмүүлэн гишүүн, Цогтгэрэл гишүүдийг авъя аа гэсэн ийм санал оруулж байгаа юм байна аа. 
Тэгэхээр 1 асуулт байна. Бямбацогт гишүүн ээ, энэ гишүүдтэйгээ тохиролцсон юм уу, саналыг нь авсан юм уу. Бүгдээрээ зөвшөөрч байгаа юм уу. 

Тэгвэл ажлын хэсгийн бүрэлдэхүүнд нэмж орох саналтай гишүүд байна уу? Өнөрболор гишүүнийг нэмж оруулъя. Ондоо нэмж орох ажлын хэсэгт орох саналтай гишүүд байна уу? Наранбаатар гишүүнийг нэмж оруулъя. 
Ингээд 7 хүний бүрэлдэхүүнтэйгээр ажлын хэсгээ байгуулах уу? 
Тогтоолын төслийг та бүхэнд бичгээр танилцуулсан. Энэ төсөл дээр саяын 2 гишүүний нэрийг нэмж оруулаад тогтоолын төслөө баталъя аа гэдгээр санал хураалт явуулчих уу. Гишүүд ээ. Санал хураалт.

Санал хураалтад 11 гишүүн оролцож, санал 63,6 хувиар дэмжигдлээ.

“Ажлын хэсэг байгуулах тухай” Байнгын хорооны тогтоолын төслийг хэлэлцэж дууслаа.

Байнгын хорооны хуралдаанаар хэлэлцэх асуудал дууссан тул Үйлдвэржилтийн бодлогын байнгын хорооны 2021 оны 10 дугаар сарын 05-ны өдрийн хуралдаа хаасныг мэдэгдье.

Гишүүдэд баярлалаа.

ДУУНЫ БИЧЛЭГЭЭС ХУРАЛДААНЫ
ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

